
ዓርብ 83ኛ ዓመት ቁጥር 312      ሐምሌ 12  ቀን  2016   ዓ.ም   ዋጋ 10:00 ብዕራችን ለኢትዮጵያ ህዳሴ ይተጋል!

የአዲስ አበባ ከተማ... ወደ ገጽ 4  ዞሯል

የውድድር አድማሱ  ... ወደ ገጽ 4  ዞሯል

መዓዛ ማሞ

ባለፈው ሰኔ ወር መጀመሪያ ላይ ለሕዝብ ተወካዮች 
ምክር ቤት የተመራው የባንክ ሥራ ረቂቅ ማሻሻያ አዋጅ 
በኢትዮጵያ የባንክ ዘርፍ ለውጭ ኢንቨስትመንት ክፍት 
እንዲደረግ በመንግሥት የተላለፈውን የፖሊሲ ውሳኔ ወደ 
ተግባር ለማሸጋገር ያለመ ነው፡፡

የውድድር አድማሱ የሰፋው የባንክ ሥራ
ረቂቅ ማሻሻያ አዋጁ የውጭ አገር ባንኮች ወደ ሀገር 

ውስጥ ገብተው እንዲሠሩ ዕድል የሚፈጥር ስለሆነ በዚህ 
ጉዳይ ላይ የተለያዩ ሀሳቦች ይሰነዘራሉ፡፡ 

አዋጁን ተከትሎ የውጭ ሀገር ባንኮች ወደ ኢትዮጵያ 
ገብተው ሥራ ሲጀምሩ ለዜጎች ጥሩ የባንክ አማራጭ 
እንደሚሆኑ ብዙ የባንክ ሥራ ባለሙያዎች ይስማማሉ፡፡ 
አንዳንዶች ደግሞ የባንኮቹ መግባት የሀገር ውስጥ ባንኮችን 

ሕልውናን ሊፈታተን ይችላል ሲሉ በጉዳዩ ላይ ያላቸውን 
ስጋት ይገልጻሉ፡፡

የውጭ ባንኮች ወደ ኢትዮጵያ መግባት በርካታ 
ጠቀሜታዎች እንዳሉት የምጣኔ ሀብት ባለሙያዎች 
ይስማማሉ፡፡ የውጭ ባንኮቹ መግባት ለኢትዮጵያ ኢኮኖሚ 

ማርቆስ በላይ

አዲስ አበባ፡- የአዲስ አበባ ከተማ ምክር ቤት የከተማ 
አስተዳደሩን የ2017 በጀት 230 ነጥብ 39 ቢሊዮን ብር 
አፅድቋል፡፡ 

ምክር ቤቱ 3ኛ ዓመት የሥራ ዘመን 4ኛ መደበኛ 
ጉባዔውን የተለያዩ ሹመቶችን በማፅደቅ ትላንት አጠናቋል፡፡

ከንቲባ አዳነች አቤቤ እንደገለጹት፡- ምክር ቤቱ ለ2017 
ያፀደቀውን በጀት ለማሳካት የከተማው ግብር ከፋዮች 
ርብርብ ሊያደርጉ ይገባል፡፡

ለካፒታል ከተመደበው በጀት ውስጥ 90 ነጥብ 4 
በመቶው ለድህነት ቅነሳና እድገት ተኮር ዘላቂ ልማት 
ፕሮጀክቶች የተመደበ ነው ያሉት ከንቲባዋ፤ በተጠናቀቀው 
በጀት ዓመት 146 ነጥብ 8 ቢሊዮን ብር ግብር በመሰብሰብ 
18 ሺህ 91 ፕሮጀክቶችንና የኮሪደር ልማትን ተግባራዊ 
ተደርገዋል ብለዋል፡፡

አዲስ አበባ  ከተማ  አስተዳደር  የፋይናንስ ቢሮ ኃላፊ 

የአዲስ አበባ ከተማ አስተዳደር በጀት 
230 ነጥብ 39 ቢሊዮን ብር ሆኖ ፀደቀ 

- የምክር ቤቱ ጉባዔ የተለያዩ ሹመቶችን በማፅደቅ ተጠናቋል

ሄለን ወንድምነው

አዲስ አበባ፡- በተያዘው 2017 በጀት ዓመት አራት 
ነጥብ 52 ቢሊዮን ዶላር የውጭ ቀጥተኛ ኢንቨስትመንት 
ለመሳብ መታቀዱን የኢትዮጵያ ኢንቨስትመንት ኮሚሽን 
አስታወቀ፡፡ 386 የኢንቨስትመንት ፈቃድ ለመስጠትና 

በአዲሱ በጀት ዓመት 
አራት ነጥብ 52 ቢሊዮን ዶላር 

የውጭ ቀጥተኛ ኢንቨስትመንት 
ለመሳብ ታቅዷል 

በአዲሱ በጀት ዓመት .. ወደ ገጽ 4  ዞሯል

ፋንታነሽ ክንዴ

አዲስ አበባ፡- በ10 ዓመታት ውስጥ 
ከሆርቲካልቸር ምርቶች የሚገኘውን የውጭ 
ምንዛሪ ገቢ በዓመት ሦስት ነጥብ ሦስት 
ቢሊዮን ዶላር ለማድረስ መታቀዱን የግብርና 
ሚኒስቴር አስታወቀ፡፡ በተጠናቀቀው የ2016 
በጀት ዓመት ከሆልቲካልቸር ዘርፍ 535 
ሚሊዮን ዶላር ገቢ ተገኝቷል።

ብሔራዊ የሆርቲካልቸር ረቂቅ ስትራቴጂ 

በ10 ዓመታት 
የሆርቲካልቸር ዓመታዊ 
ገቢን 3 ነጥብ 3 ቢሊዮን 
ዶላር ለማድረስ ታቅዷል
-  በ2016 ከሆርቲካልቸር ወጪ ንግድ 
   535 ሚሊዮን ዶላር ተገኝቷል

በ10 ዓመታት   ... ወደ ገጽ 4  ዞሯል

ሐና አርዓያ ሥላሴ

ከንቲባ አዳነች አቤቤ



አዲስ ዘመን    ዓርብ ሐምሌ 12 ቀን 2016 ዓ.ምገጽ 2

ዜና

አማን ረሺድ

አዲስ አበባ፡- የተጠናቀቀው የ2016 በጀት 
ዓመት ኢትዮጵያ በዲፕሎማሲው መስክ ብሔራዊ 
ጥቅሟን ያስከበረችበትና ከፍተኛ ውጤት 
ያስመዘገበችበት መሆኑን የውጭ ጉዳይ ሚኒስቴር 
አስታወቀ። 

ሚኒስቴሩ በተጠናቀቀው በጀት ዓመት 
በዲፕሎማሲው መስክ የተከናወኑ ዓበይት 
ጉዳዮችን በተመለከተ ለሀገር ውስጥና ለውጭ 
ብዙኃን መገናኛዎች መግለጫ ሰጥቷል።

መግለጫውን የሰጡት የውጭ ጉዳይ 
ሚኒስቴር ቃል አቀባይ አምባሳደር ነብዩ ተድላ፤ 
የተጠናቀቀው የ2016 በጀት ዓመት ኢትዮጵያ 
ብሔራዊ ጥቅሟን ያስከበረችበትና በተከናወኑ 
ጠንካራ ሥራዎች ከፍተኛ ውጤት ያስመዘገበችበት 
ነው።

እንደ ቃል አቀባይ አምባሳደር ነብዩ ገለጻ፤ 
በዓመቱ ከሀገራት ጋር የዲፕሎማሲ ግንኙነትን 
በማጠናከር የብሔራዊ ጥቅምን ማሳደግ ተችሏል። 
በዚህም በበጀት ዓመቱ ከጎረቤትና ከሌሎች ሀገራት 
ጋር ያለውን ግንኙነት በማሻሻል፣ በማጠናከርና 
ብሔራዊ ጥቅምን በማስከበር በኩል በርካታ 

የተጠናቀቀው በጀት ዓመት ኢትዮጵያ ከፍተኛ የዲፕሎማሲ 
ውጤት ያገኘችበት እና ብሔራዊ ጥቅሟን ያስከበረችበት ነው 

የዲፕሎማሲ ሥራዎች ተከናውነዋል፡፡  
ኢትዮጵያ ከጎረቤት ሀገር ጋር ያላትን በጋራ 

ጥቅም ላይ የተመሠረተ ትብብር ተጠናክሮ 
እንዲቀጥል ለማድረግ በከፍተኛ አመራሮችና 
በሚኒስትሮች እንዲሁም በሌሎች የመንግሥት 
ባለሥልጣናት ደረጃ የመረጃ ልውውጦችና የጋራ 
ኮሚሽን ስብሰባዎች ሲከናወኑ መቆየቱን ጠቁመው፤ 
በዚህም መሠረት 12 የሁለትዮሽ ስምምነቶች 

ከጎረቤት ሀገራት ጋር ተፈርመዋል ብለዋል፡፡ 
ስምምነቶቹ በቱሪዝም፣ በትምህርት፣ በአቅም 

ግንባታ፣ በትራንስፖርት እና በሌሎች ዘርፎች 
መሆኑን ጠቅሰው፤ ፍርድ የተሰጣቸውና በእስር 
የሚገኙ ዜጎችን መቀያየር በሚቻልባቸውና በሌሎች 
ጉዳዮች ላይ ከሀገራት ጋር መፈራረም መቻሉን 
ገልጸዋል፡፡ 

በአፍሪካ ኅብረትና በተባበሩት መንግሥታት 
ድርጅት መድረኮች ላይ የተላለፉ ውሳኔዎች 
የኢትዮጵያ አቋምና ብሔራዊ ጥቅም የተንፀባረቀበት 
ዓመት መሆኑንም ጠቁመዋል፡፡       

በጀት ዓመቱ ኢትዮጵያ የብሪክስ አባል ሀገር 
የሆነችበት፣ የአፍሪካ ነፃ የንግድ ቀጣና ስምምነት 
ወደ ተግባር የተገባበት፣ የሁለትዮሽና የባለብዙ 
ወገን ስምምነቶች የተፈረመበት መሆኑንም 
አመላክተዋል።

በዓለም ዓቀፍ ደረጃ በ69 መድረኮች 
የኢትዮጵያን የቱሪዝም ሀብት ማስተዋወቅ 
የተቻለበት ዓመት ነው ያሉት ቃል አቀባይ 
አምባሳደር ነብዩ፤ በቅርቡ የሚካሄደው የአፍሪካ 
ከተሞች ፎረም የተሠራው የዲፕሎማሲ ሥራ 
የተገኘ ውጤት ነው ብለዋል፡፡ 

በመሪዎች እና በሚኒስትሮች ደረጃ በተካሄዱ 

ጉብኝቶች የኢትዮጵያን ብሔራዊ ጥቅሞች ወደ 
ተሻለ ደረጃ ማድረስ ያስቻሉ ከ71 በላይ ስምምነቶች 
መፈረማቸው አምባሳደሩ ጠቅሰዋል፡፡

ፍቃድ ለማውጣት የቅድመ ኢንቨስትመንት 
ጉብኝት ላደረጉ 395 የውጭ ባለሃብቶች ድጋፍ እና 
ክትትል መደረጉንም ቃል አቀባዩ ተናግረዋል።

በተመድ እና በሌሎች የባለብዙ ወገን መድረኮች 
የኢትዮጵያ አቋሞች በአግባቡ ማንፀባረቅ መቻሉን 
አንስተዋል፡፡ 

በበጀት ዓመቱ የአገር ውስጥና የውጭ 
ባለሃብቶች ጥምረት እንዲፈጠር ድጋፍ በማድረግ 18 
ሽርክና እንዲመሠረት መደረጉንም አስረድተዋል።

የህዳሴ ግድብ ድርድር ከአፍሪካ ኅብረት 
እንዲወጣ ከፍተኛ ግፊት መደረጉን ጠቅሰው፤ 
ጉዳዩ በኅብረቱ ጥላ ስር እንዲቀጥል ተደርጓል 
ብለዋል፡፡ 

በተጨማሪም የብድር ቅነሳ፣ የመክፈያ ጊዜ 
የማራዘምና በዜጋ ተኮር ዲፕሎማሲ በውጪ 
የሚኖሩ ዜጎችን ወደ ሀገር መመለስ መቻሉን 
አመላክተዋል።

ኢትዮጵያ ጥቅሞቿን ሊያስጠብቁ 
ከሚችሉ ዓለም አቀፍ ተቋማት ጋር መሥራቷን 
እንደምትቀጥል ተናግረዋል።

የውጭ ጉዳይ ሚኒስቴር ቃል አቀባይ 
አምባሳደር ነብዩ ተድላ

ሞገስ ፀጋዬ

አዲስ አበባ፡- የኢትዮጵያ ንግድና ዘርፍ 
ማኅበራት ምክር ቤት አዲስ የተመሠረቱ የንግድና 
ዘርፍ ማኅበራት ምክር ቤትን  በአባልነት መቀበሉን 
አስታወቀ፡፡

የኢትዮጵያ ንግድና ዘርፍ ማኅበራት ምክር ቤት 
የ10ኛው መደበኛ ጠቅላላ ጉባኤውን በትናንትናው 
ዕለት በአፍሪካ ኅብረት አዳራሽ አካሂዷል፡፡

በጠቅላላ ጉባኤ መክፈቻ ወቅት የኢትዮጵያ 
ንግድና ዘርፍ ማኅበራት ምክር ቤት ፕሬዚዳንት 
ኢንጂነር መላኩ እዘዘው እንደገለጹት፤ የንግድ 
ማኅበራት ከጊዜ ወደ ጊዜ እየተጠናከሩ መጥተዋል። 
ንግድ ምክር ቤቱ ሀገራዊ ተጠቃሚነትን ማረጋገጥ፣ 
የተሻለ የንግድ ከባቢ ሁኔታን መፍጠርና የንግዱ 
ዘርፍ ድምፅ በመሆን ሀገራዊ እድገትን ለማረጋገጥ 
እየሠራ ይገኛል፡፡ 

በ10ኛው መደበኛ ጠቅላላ ጉባዔው የደቡብ 
ምዕራብ ኢትዮጵያ፣ የደቡብ ኢትዮጵያ፣ የሲዳማና 
የማዕከላዊ ኢትዮጵያ ክልሎች አዲስ የተቋቋሙ 
የንግድና ዘርፍ ማኅበራት ምክር ቤትን አባል 
እንዲሆኑ ጠቅላላ ጉባኤው በሙሉ ድምፅ አፅድቋል። 

አራት አዲስ የተቋቋሙ የንግድና ዘርፍ 
ማኅበራት ምክር ቤት የኢትዮጵያ ንግድና ማኅበራት 
ዘርፍ ምክር ቤት አባል የሆኑ ሲሆን የኢትዮጵያ 
ንግድና ዘርፍ ማኅበራት  ምክር ቤት አባላት ከ18 
ወደ 21 አባላት ማደጉን ገልጸዋል። 

በቀጣይ በጉባኤው የሚሳተፉ ሲሆን፤ የአባላት 
ቁጥር በጨመረ ቁጥር የንግድ ማኅበራት ለሀገር 
ኢኮኖሚ የሚኖራቸው አበርክቶ እንደሚያድግ 
ፕሬዚዳንቱ ተናግረዋል፡፡ 

ጠቅላላ ጉባኤው ሲካሄድ ኅዳር 12 ቀን 2012 
ዓ.ም በኋላ ለመጀመሪያ ጊዜ መሆኑን የጠቀሱት 
ፕሬዚዳንቱ፤ ለአራት ዓመት ሳይካሄድ የቆየው 
በወቅቱ አጠራር የደቡብ ብሔር ብሔረሰቦችና 
ሕዝቦች ክልል የንግድና ዘርፍ ማኅበር ምክር 

ቤት ጥያቄን መሠረት  በማድረግ ነው፡፡  በ2013 
እና በ2014 ዓ.ም ጠቅላላ ጉባኤውን ለማካሄድ 
የዳይሬክተሮች ቦርድ ለንግድና ቀጣናዊ ትስስር 
ሚኒስቴር ጥያቄ ቢያቀርብም በወቅቱ በነበረው 
የሀገራችን የሰሜን ጦርነት ምክንያት ሳይካሄድ 
እንደቆየ አውስተዋል፡፡ 

በ2015 ዓ.ም የንግድና ቀጣናዊ ትስስር 
ሚኒስቴር በጻፈው ደብዳቤ የኢትዮጵያ ንግድና 
ዘርፍ ማኅበራት ምክር ቤት በየደረጃው ያሉ አባል 
ምክር ቤቶችና ማኅበራት የሚጠበቅባቸውን 
ግዴታ እንዲያሟሉ በማድረግ ጠቅላላ ጉባኤ 
ማካሄድ እንዲችሉ በመፍቀዱ ግዴታው መነሳቱን 
ገልጸዋል፡፡

በ10ኛው ጠቅላላ ጉባኤ ላይ የኢትዮጵያ ንግድና 
ዘርፍ ማኅበራት ምክር ቤት ለቀጣይ ሁለት ዓመት 
የሚያገለግል ፕሬዚዳንት ይመርጣል፡፡ እንዲሁም 
ምክትል ፕሬዚዳንትና የዳይሬክተሮች ቦርድ 
አባላትን ምርጫን ያካሂዳል ተብሎ ይጠበቃል፡፡

ምክር ቤቱ አዲስ የተመሠረቱ 
አራት የንግድና ዘርፍ ማኅበራትን 

በአባልነት ተቀበለ 

ኢንጂነር መላኩ እዘዘው

ዘላለም ግዛው 

አዲስ አበባ:- የሕገ መንግሥት ጉዳዮች አጣሪ 
ጉባዔ በተጠናቀቀው በጀት ዓመት በአንድ ሺህ 835 
አቤቱታዎች ላይ የውሳኔ ሀሳብ እና ውሳኔ መሰጠቱን 
የጠቅላይ ፍርድ ቤት ፕሬዚዳንት እና የጉባኤው 
ሰብሳቢ አቶ ቴዎድሮስ ምሕረት ገለጹ፡፡ ጉባዔው ሥራ 
ከጀመረበት ጊዜ አንስቶ እስከተጠናቀቀው በጀት ዓመት 
ድረስ አምስት ሺህ 902 ጉዳዮች ውሳኔ ማግኘታቸውንም 
አያይዘው ጠቅሰዋል፡፡

አቶ ቴዎድሮስ የጉባኤውን የ2016 ዓ.ም አፈጻጸም 
አስመልክተው በሰጡት መግለጫ እንደተናገሩት፤ 
በተጠናቀቀው በጀት ዓመት ጉባኤው ከተመለከታቸው 
ጉዳዮች መካከል 24ቱ የሕገ መንግሥት ትርጉም 
ያስፈልጋቸዋል በማለት የውሳኔ ሃሳብ አስተላልፏል፡፡

ከተለያዩ ተቋማት፣ ቡድኖች እና ግለሰቦች 
ከቀረቡ 923 አቤቱታዎች በተጨማሪ ካለፈው ዓመት 
የተላለፉ አንድ ሺህ 835 አቤቱታዎችን መመልከቱንም 
ተናግረዋል፡፡  

ውጤታማነትን ለማሻሻል፣ የጉባዔው አሠራር 
ወጥነት ያለውና ተገማች እንዲሆን፣ አጠቃላይ የሕገ 
መንግሥት አተረጓጎም ሥርዓቱን የተሻለ ለማድረግ 
የሚስችል የአሠራር ሥነ ሥርዓት ደንብ በምክር ቤቱ 
አፅድቋል፡፡ 

የባለጉዳዮች አቤቱታ ማቅረቢያ፣ የውሳኔ ሀሳብና 
አስተያየት ማቅረቢያ ፎርማቶች ተዘጋጅተው ተግባራዊ 
መሆናቸውንም ጠቁመዋል፡፡

ከዓለም አቀፍ እና አሕጉር አቀፍ አቻ ተቋማት 
ጋር ግንኙነቱን በማጠናከር የዘርፉን ዲፕሎማሲያዊ 
ግንኙነትን የሚያጠናክር ጠቃሚ የልምድ ልውውጦች 
መካሄዳቸውንም ነው የገለጹት፡፡ 

ጉባዔው ሥራ ከጀመረበት ከ1991 ዓ.ም ጀምሮ 
እስከተጠናቀቀው በጀት ዓመት ማጠናቀቂያ ጊዜ ድረስ 
ከስምንት ሺህ 869 አቤቱታዎች በላይ ለሕገ-መንግሥት 
ትርጉም ለጉባዔው ቀርበውለታል ያሉት ፕሬዚዳንቱ፤ 
ከቀረቡት ውስጥ በአምስት ሺህ 902 ጉዳዮች ላይ ውሳኔ 
ተሰጥቷል። አፈጻጸሙም 66 ነጥብ አምስት በመቶ ነው 
ሲሉም አመልክተዋል፡፡ 

በ2017 ዓ.ም ሰዎች ባሉበት ሆነው ጉዳያቸውን 
የሚያመለክቱበትና የሚከታተሉበት ሥርዓት 
በመዘርጋት ተደራሽነትን ለማስፋት የሚያስችል 

ቴክኖሎጂን የማዘመን ሥራ ለመሥራት መታቀዱን 
ጠቁመዋል፡፡ 

ኅብረተሰቡ በሚያቀርባቸው ጉዳዮች ላይ ግንዛቤ 
እንዲኖረው የሚያስችል ሥራ እና ተጨማሪ የሰው ኃይልና 
አቅም የመገንባት ሥራ እንደሚሠራም ነው አቶ ቴዎድሮስ 
የተናገሩት፡፡ 

አከራካሪ፣ የሕገ መንግሥት ሥርዓቱን የሚያጎለብቱና 
ሕገ መንግሥታዊነትን የሚያጠናክሩ ጉዳዮችን በመለየት 
የሚመለከታቸው አካላትንና የዘርፉን ምሑራን የሚያሳትፉ 
የውይይት መድረኮች እንደሚካሄዱም ተናግረዋል፡፡ 

የሕገ መንግሥት ትርጉም ጥያቄዎችና አቤቱታዎች 
የማጣራት ሥራን በፍጥነት፣ በግልፅነትና ለተገልጋይ ቀላል 
በሆነ ሁኔታ ለመተግበር የሚያስችል ተግባር ማከናወኑንም 
አቶ ቴዎድሮስ ተናግረዋል፡፡ 

የሕገ መንግሥት ክርክር የሚያስነሱና አስተማሪ የሆኑ 
ጉዳዮችን በመለየትና በጉዳዩ ላይ የሚመለከታቸውን 
አካላትና ምሑራንን በመጋበዝ የመስማት ሂደት በማካሄድ 
የጉባዔው የመወሰን አቅም እንዲጎለብትና ሕዝቡ 
እንዲያውቃቸው ማድረጉንም አመልክተዋል፡፡ 

የአጣሪ ጉባዔው ሥልጣንና ኃላፊነት ሕገ መንግሥታዊ 
ጉዳዮችን በማጣራት ማንኛውም ሕግ፣ ልማዳዊ አሠራር 
ወይም የመንግሥት አካላት ወይም የባለሥልጣን 
ውሳኔ ከሕገ መንግሥቱ ጋር የሚቃረን ሆኖ ሲያገኘው 
ለፌዴሬሽን ምክር ቤት የውሳኔ ሃሳብ ማቅረብ ነው፡፡   

በምርመራው ሂደትም ሕገ መንግሥቱን 
መተርጐም አስፈላጊ ሆኖ ካላገኘው የቀረበለትን ጥያቄ 
ውድቅ በማድረግ ውሳኔውን ጥያቄ ላቀረበው አካል 
እንደሚያሳውቅ በሕገ መንግሥቱ አንቀጽ 84 ንዑስ 
አንቀጽ 01 መደንገጉ ይታወቃል፡፡ 

ጉባዔው አንድ ሺህ 835 አቤቱታዎች 
ላይ ውሳኔና የውሳኔ ሀሳብ 

መስጠቱን አስታወቀ 

አቶ ቴዎድሮስ ምሕረት

ዜና

ሶሎሞን በየነ

ሃዋሳ፦ የቀድሞው የደቡብ ብሔሮች፣ ብሔረሰቦችና 
ሕዝቦች ክልል የነበረው የጋራ ተንቀሳቃሽና ቋሚ ሀብት 
ሠላማዊና ፍትሐዊ በሆነ መንገገድ ተከፋፍሎ መጠናቀቁን 
የሲዳማ ብሔራዊ ክልላዊ መንግሥት ርዕሰ መስተዳድር 
አቶ ደስታ ሌዳሞ ተናገሩ። 

ርዕሰ መስተዳድሩ እንደተናገሩት፤ የቀድሞው 
የደቡብ ክልል አሁን ላይ ወደ አራት ክልል ተከፋፍሏል። 
ይህንን ተከትሎ የሀብት ክፍፍሉን በሠላማዊ መንገድ 
ለመቋጨት መረጃ ላይ የተመሠረተ ድርድርና ውይይት 
ሲደረግ ቆይቷል። 

በቀድሞው ክልል የነበሩ የተንቀሳቃሽና ቋሚ ሀብት 
ክፍፍል በሠላማዊና ፍትሐዊ በሆነ መንገገድ ተከፋፍሎ 
ተጠናቋል ብለዋል።

የሀብት ክፍፍሉን በሠላማዊና ፍትሐዊ መንገድ 
ለመቋጨት መረጃ ላይ የተመሠረተ ድርድርና ውይይት 
ሲደረግ ቆይቷል ያሉት ርዕሰ መስተዳድሩ፤ በመጨረሻም 
ኮሚቴ ተቋቁሞ የተንቀሳቃሽና የቋሚ ንብረቶች ክፍፍል 
መደረጉን ተናግረዋል፡፡

ተሽከርካሪዎችን ጨምሮ ሌሎች ተንቀሳቃሽ 
ንብረቶችን ሁሉም የየድርሻውን ማግኘቱን ጠቁመው፤ 
ጥቂት ቀሪ የተንጠባጠቡ ጉዳዮች ካሉ እየታየ በጋራ 
ውይይት እልባት ያገኛል ሲሉ አስረድተዋል።  

ቋሚ ንብረትን ወይም ሕንፃን በሚመለከት ደቡብ 
ክልል፣ ክልል ከሆነ እና መቀመጫውን ሃዋሳ ከተማ 
ካደረገ በኋላ በሀዋሳ ከተማ በጋራ የተገነቡ ንብረቶች 
ማዕቀፍ ውስጥ ያሉ አሉ የሚሉት ርዕሰ መስተዳድሩ አቶ 
ደስታ፤ በጋራ የተገነቡ ሕንፃዎች ተቆጥረው፤ “የቱ ወዴት 
ይሂድ?” የሚል ምክክር መደረጉን አብራርተዋል።  

በሰጥቶ መቀበል መርሕና መቻቻል ሕንፃዎቹ የትኛው 
ለማን መሆን እንዳለባቸው ዕጣ ፋንታቸው ተወስኗል 
ያሉት ርዕሰ መስተዳድሩ፤ የሲዳማ ክልል ድርሻው ተለይቶ 
መውሰዱን ነው የጠቆሙት። 

የተከፋፈሉ ክልሎች በየርዕሰ ከተማቸው ግንባታ 
ለማከናወን ገንዘብ እንደሚያስፈልጋቸው ጠቅሰው፤ 
ስለዚህ በሃዋሳ ከተማ ያላቸውን የድርሻቸውን ሕንፃ 
ሸጠው ገንዘብ ይዘው መሄድ እንደሚፈልጉ ጠቁመዋል። 

ለሕንፃዎቹ ግምት ዋጋ መውጣቱን የጠቆሙት አቶ 
ደስታ፤ ክልሉ እንዳስፈላጊነቱ የሕንፃ ግዢ ሊያከናውን 
እንደሚችል ተናግረዋል፡፡

የቀድሞው የደቡብ ክልል የሽግግርና የንብረት 
ክፍፍል ሂደት፤ መሰል ሂደት ለሚገጥማቸው ተምሳሌት 
በሚሆን መልኩ፤ ፍጹም ሠላማዊና ፍትሐዊ መንገድ 
መጠናቀቁን ገልጸዋል፡፡

ሁሉም ወደየመረጠበት ማዕከሉ ተንቀሳቃሽ ንብረቱን 
ይዞ ሂዷል ያሉት ፕሬዚዳንቱ፤ እያንዳንዱ ክልል ቋሚ 
ንብረቱ ተለይቶ ተሰጥቶት እያስተዳደረ ነው ብለዋል። 

በዚህ ማዕቀፍ ሲዳማ ክልልም የራሱን ንብረት 
በፈለገው መንገድ የሚያስተዳድርበት ደረጃ ላይ 
እንደሚገኝ ጠቁመዋል።  

 “የቀድሞው ደቡብ ክልል 
የጋራ ሀብት በሠላማዊና 

ፍትሐዊ መንገድ ተከፋፍሎ 
ተጠናቋል” 

  - አቶ ደስታ ሌዳሞ
የሲዳማ ክልል ርዕሰ መስተዳድር

በጋዜጣው ሪፖርተር 

አዲስ አበባ፡- በአፋርና በሶማሌ ክልል አዋሳኝ 
አካባቢዎች የነበረውን ግጭት በዘላቂነት ለማስቆም 
ከስምምነት መደረሱን የሁለቱ ክልል ርዕሳነ 
መስተዳድሮች አስታወቁ፡፡ 

በአፋርና በሶማሌ ክልል አዋሳኝ አካባቢዎች ተከስቶ 
በነበረው ግጭት ዙሪያ የክልሎቹ ርዕሰ መስተዳድሮች 
በትናንትናው ዕለት መግለጫ ሰጥተዋል፡፡ 

በመግለጫው የአፋር ክልል ርዕሰ መስተዳድር 
አወል አርባ እንዳሉት፤ ክልሎቹ በፌደራል ከፍተኛ 
አመራሮች በተመሩ መድረኮች በአዋሳኝ አካባቢዎች 
ስላለው ግጭት ውይይት አድርገዋል፡፡ 

በዚህም ውይይት በክልሎቹ መካከል ግጭቶችንና 
ተኩሶችን ለማቆም፣ አሳታፊ የሆነ የሕዝብ ውይይት 
ለማድረግ እና ያሉ ችግሮችን ዲሞክራሲያዊ በሆነ 
አግባብ ብቻ በውይይት ለመፍታት ከስምምነት 
መደረሱን አቶ አወል ገልጸዋል፡፡ 

መግባባት ላይ በተደረሰባቸው ጉዳዮች ላይም እስከ 
ታች ወርዶ ሊያሠራ የሚችል እቅድ ተዘጋጅቶ ወደ ሥራ 
ለመግባት የሚያስችል መግባባት መፈጠሩንና ለዚህም 
የፌደራል ተቋማት የሚሳተፉ መሆኑን አብራርተዋል፡፡ 

የሶማሌ ክልል ርዕሰ መስተዳድር ሙስጠፌ 
ሙሐመድ በበኩላቸው፤ በአፋርና በሱማሌ ክልል 
ሕዝቦች መካከል ባለፉት ዓመታት ጀምሮ የነበረው 
ግጭት ለአላስፈላጊ ውድመትና የሰው ሕይወት 
መጥፋት ምክንያት ሆኖ ቆይቷል ብለዋል፡፡ 

 ችግሮችን ተነጋግሮ እልባት ለመስጠት የተለያዩ 
ሥራዎች ቢሠሩም ግጭቱ እያገረሸ ቀጥሎ እንደነበር 
አስታውሰው፤ ሆኖም ግን ሰሞኑን በአዲስ አበባ 

በአፋርና በሶማሌ ክልል አዋሳኝ አካባቢዎች የነበረውን ግጭት 
በዘላቂነት ለማስቆም ከስምምነት ተደረሰ

በፌዴራል መንግሥት ከፍተኛ የፖለቲካ አመራሮች 
በተመሩ መድረኮች ለጉዳዩ እልባት የሚሰጥ ስምምነት 
ላይ መደረሱን ተናግረዋል፡፡ 

በዚህ ስምምነትም ሁለቱም ክልሎች ግጭቱ 
እንዲቆም፣ ግጭቱ መልሶ እንዳይነሳ ለግጭት መነሻ 
የሚሆኑ ነገሮችን ከግጭት ነፃ በሚያደርጉ መልኩ 
እንዲሠሩ፣ የተፈናቀሉ ዜጎች ወደቀያቸው እንዲመለሱ 
እንዲመቻች እና ሌሎች ወሳኝ ነጥቦች የተካተቱ መሆኑን 
ርዕሰ መስተዳድሩ ገልጸዋል፡፡ 

አቶ ሙስጠፌ የሶማሌ ክልል ስምምነቶቹን 

ለመተግበር ቁርጠኝነቱና ቅንነቱ እንዳለው ገልጸው፤ 
ለግጭቱ መነሻ የሚሆኑ ጥያቄዎች ሕገመንግሥታዊ 
በሆነ መልኩ ሠላማዊ በሆነ አግባብ ብቻ እንዲፈቱ 
እንደሚፈልግ ተናግረዋል፡፡ 

ስምምነቱ የፌዴራል ኃላፊነት ያለባቸው ተቋማት 
የሚመሩት በመሆኑ በዚህ ላይ የሚወጣውን እቅድ 
መሬት ወርዶ ሕዝቡ እንዲወያይ ያደርጋል ያሉ ሲሆን፤ 
የሠላም ምንነት ለሁሉም ግልጽ በመሆኑም በክልሎቹ 
መካከል ሠላም እንዲሰፍን የሶማሌ ክልል  ይሠራል 
ብለዋል፡፡ 

ማሕሌት ብዙነህ

አዲስ አበባ፡- ኢትዮ ቴሌኮም በቴክኖሎጂ ብቻ 
ሳይሆን በአረንጓዴ ልማትም መልካም ዐሻራውን እያሳረፈ 
እንደሚገኝ ትልቅ ተቋም መሆኑን ኩባንያው አስታወቀ። 
በዘንድሮ አረንጓዴ ዐሻራ መርሐግብር ግማሽ ሚሊዮን 
ችግኞች እንደሚተክልም ጠቁሟል፡፡

"የምትተከል ሀገር፤ የሚያፀና ትውልድ" በሚል መሪ 
ሃሳብ ከሐምሌ 11 እስከ ሐምሌ 30 ቀን 2016 የሚካሄደው 
የኩባንያው 6ተኛ ዙር የአረንጓዴ ዐሻራ መርሐ ግብር 
በትናንትናው ዕለት ተጀምሯል፡፡

በመርሐ ግብሩ ላይ የኢትዮ ቴሌኮም ሥራ አስፈፃሚ 
ወይዘሪት ፍሬሕይወት ታምሩ እንደገለፁት፤ ኩባንያው 
ከመደበኛ ሥራው ባለፈ ማኅበራዊ ኃላፊነቱን በመወጣት 
ረገድ የተለያዩ ተግባራትን እያከናወነ ይገኛል፡፡ 

በዚህም የተፈጥሮ ጥበቃ እና ዘላቂ ልማት ላይ የራሱን 

ዐሻራ ለማሳረፍ የሚያስችል ቅድመ ዝግጅት ሲያደርግ 
የቆየ መሆኑን ጠቅሰው፤ በዘንድሮ አረንጓዴ ዐሻራ መርሐ 
ግብር ከሐምሌ 11 እስከ 30 ባሉት ቀናት ግማሽ ሚሊዮን 
ችግኞችን በመላው ኢትዮጵያ የሚተከል መሆኑን 
አስታውቀዋል፡፡

በዚህም ከ50 ሚሊዮን ብር በላይ ለችግኝ ተከላ 
እና እንክብካቤ ወጪ የሚያደርግ ሲሆን አምስት ሺህ 
የሚሆኑ የተቋሙ ሠራተኞችን በማሳተፍ መርሐግብሩን 
እንደሚያከናውን ጠቁመዋል፡፡ 

ተቋሙ በአረንጓዴ ዐሻራ ሥራው ለአራት ሺህ ዜጎች 
የሥራ ዕድል እንደፈጠረ ጠቅሰው፤ ከ20 ሺህ በላይ 
ለሚሆኑ ዜጎች ጊዜያዊ የሥራ ዕድል መፍጠር መቻሉንም 
አስታውቀዋል፡፡

ኩባንያው ባለፉት አምስት ዓመታት በሁሉም 
የሀገሪቱ ክፍሎች በሚገኙ 700 አካባቢዎች ከሦስት ነጥብ 
ስምንት ሚሊዮን በላይ የጥላ፣ የፍራፍሬ እና የውበትና 

ቅመማቅመም ችግኞች በመትከል አረንጓዴ ዐሻራውን 
ያኖረ ሲሆን በአማካይ ከ82 በመቶ በላይ ችግኞች የፀደቁ 
መሆኑን ገልጸዋል፡፡

ኩባንያው በተለይም ዲጂታል ኢትዮጵያን እውን 
ለማድረግ ከሚሠራው በተጨማሪ እንደሀገር በሚተገበረው 
የአረንጓዴ ዐሻራ መርሐግብር የተራቆቱ አካባቢዎችን 
በልምላሜ በመቀየር ለሚከናወነው ለዘላቂ ልማት የበኩሉን 
ሚና አጠናክሮ እንደሚወጣ አስታውቀዋል፡፡

የኩባንያው ሠራተኛ እና በዚህ አረንጓዴ ዐሻራ 
መርሐግብር ለ4ኛ ጊዜ የተሳተፈው አቶ ገመቺስ ቀኖዶሳ 
እና ለ6ጊዜ የተሳተፉት ወይዘሮ ገነት አበበ እንደገለጹት፤ 
መርሐግብሩ የሀገሪቱን ብሎም የዓለምን አየር ንብረት 
ለውጥ በማስጠበቅ ረገድ ትልቅ ሚና አለው፡፡ 

ሁሉም ችግኞችን ከመትከል ባለፈ በመንከባከብ 
እንዲሁም መንግሥት ወጥ የሆነ አሠራር በመዘርጋት 
የበኩሉን ሚና ሊወጣ ይገባል ብለዋል፡፡ 

ኢትዮ ቴሌኮም በቴክኖሎጂ ብቻ ሳይሆን በአረንጓዴ ልማትም 
ዐሻራውን እያሳረፈ እንደሚገኝ ገለጸ

ከ1ኛ ገጽ የዞረ

ከ1ኛ ገጽ የዞረ
ከ1ኛ ገጽ የዞረ

ከ1ኛ ገጽ የዞረ

ገጽ 4

ዜና

ማደግ ትልቅ ፋይዳ ቢኖረውም አዋጁን ተከትለው 
በሚወጡ መመሪያዎች ላይ ከፍተኛ ጥንቃቄ መደረግ 
እንዳለበትም ባለሙያዎቹ ይመክራሉ፡፡ 

በሐረማያ ዩኒቨርሲቲ የምጣኔ ሀብት መምህር እና 
ተመራማሪ ሀብታሙ ለገሠ እንደሚሉት፤ የውጭ ባንኮች 
ወደ ኢትዮጵያ መግባት ብዙ ፋይዳዎች አሉት፡፡ ባንኮቹ 
ሲገቡ እንደማንኛውም የውጭ ቀጥታ ኢንቨስትመንት 
በውጭ ምንዛሪ ኢንቨስት የሚያደርጉ በመሆኑ እንዲሁም 
የሥራ ፍቃዳቸውንና ሌሎች ወጪዎቻቸውን በውጭ 
ምንዛሪ የሚከፍሉ በመሆኑ ያለውን የምንዛሪ ችግር 
ያቃልላል፡፡

ባንኮቹ ወደ ሀገር ውስጥ ሲገቡ እነሱን ተከትለው 
የሚገቡ የውጭ ኢንቨስተሮች እና ተቋማት ይኖራሉ 
የሚሉት ሀብታሙ፤ ይሄ ኢኮኖሚው ላይ የውጭ ምንዛሪ 
በማምጣትና የሀገሪቷን ምርት በማሳደግ እንዲሁም 
የሥራ ዕድል በመፍጠር የራሱ ትልቅ ጠቀሜታ እንዳለው 
ይገልጻሉ ፡፡

የባንኮቹ መግባት የውጭ ቀጥታ ኢንቨስትመንት 
እንዲጨምር በማድረግ ዋና ዋና የኢኮኖሚ ችግሮችን 
የመቀነስ ዕድል አለው፡፡ ኢትዮጵያ የአፍሪካ ኅብረት 
መቀመጫና ትልቅ ሀገር መሆኗን ተናግረው፤ አሁን 
አገልግሎት እየሰጡ ያሉት የሀገር ውስጥ ባንኮች 
ኢኮኖሚው በሚፈልገው ደረጃ አገልግሎት እየሰጡ 
ባለመሆኑ ማኅበረሰቡን የሚመጥኑ ባንኮች መግባት 
ትልቅ አማራጭ መሆኑን ይናገራሉ፡፡

ኢትዮጵያ ውስጥ በገጠር አካባቢዎች ያለው 
የባንክ ተጠቃሚዎች ቁጥር አሁንም ዝቅተኛ መሆኑን 
አብራርተው፤ የፋይናንስ ተደራሽነትን ከማረጋገጥ 
አኳያም  የውጭ ባንኮቹ መግባት ትልቅ አስተዋፅዖ 
ይኖረዋል ነው ያሉት፡፡

አሁን የኢትዮጵያ ባንኮች ትኩረት አድርገው 
የሚያበድሩት ለትልልቅ ተበዳሪዎች መሆኑን የሚናገሩት 
ምሑሩ፤  የውጭ ባንኮቹ ከኅብረተሰቡ ገንዘብ ሰብስበው 
መልሰው የሚያበድሩ ሳይሆኑ የራሳቸውን ካፒታል 
ይዘው የሚገቡ በመሆኑ አነስተኛ ብድሮችን ለማኅበረሰቡ 
ተደራሽ እንደሚያደርጉ ይገልጻሉ፡፡ 

የፋይናንስ ተቋማት ተፈትነው ማለፍ አለባቸው 
የሚሉት ምሑሩ፤ የውጭ ባንኮች መምጣት በባንኮች 
መካከል ፉክክር በመፍጠር ባንኮቹ እንዲጠናከሩ 

የውድድር አድማሱ... 
በማድረግ የራሱ መልካም አጋጣሚ ይዞ ይመጣልም 
ይላሉ፡፡

 የሀገር ውስጥ ባንኮች ተወዳዳሪነታቸውን ለማሳደግ 
አሠራራቸውን ከተለመደው መንገድ መቀየር ይኖርባቸዋል 
የሚሉት ምሑሩ፤ ትኩረታቸውን ከተሞች ላይ ከማድረግ 
ይልቅ ገጠራማ አካባቢዎችንም ማዳረስ ይጠበቅባቸዋል። 
ባንኮቹ ተወዳዳሪ ሆነው ለመቀጠል በየአካባቢው 
ቅርንጫፍ ከመክፈት ይልቅ ማኅበረሰቡ እጁ ላይ ባለው 
ስልክ ሁሉንም የባንክ አገልግሎቶች እንዲያገኝ በትኩረት 
መሥራት እንደሚኖርባቸውም ይመክራሉ፡፡

ብሔራዊ ባንክ አሁን ያለውን የባንኮች የወለድ ምጣኔ 
በማስተካከል ማኅበረሰቡ እንዲቆጥብ የሚያበረታታ 
ወለድ እንዲኖር ማድረግ እንዳለበት ጠቁመው፤ ይህ 
ከሆነ ማኅበረሰቡ የማይፈልገውን ቤትና ንብረት እየገዛ 
ከማስቀመጥ ይልቅ ገንዘብ ስለሚቆጠብ ሰው ሠራሽ 
እጥረቶች እንዳይፈጠሩና የአገር ውስጥ ባንኮች ተወዳዳሪ 
ሆነው እንዲቀጥሉ ያደርጋል የሚል ሀሳብ አላቸው፡፡

የውጭ ባንኮቹ መግባት ከብድር አቅርቦት 
ጋር በተያያዘ ለኅብረተሰቡ አማራጭ ናቸው ያሉት 
ምሑሩ፤ ዜጎች የንግድ ሀሳብ ካላቸው የሚያሲዙት ነገር 
ባይኖራቸውም የብድር አቅርቦት ሊያገኙ የሚችሉበት 
ዕድል የሚፈጠርላቸው ይሆናል፡፡ ባንኮቹ እንዲሁም 
እነሱን ተከትለው የሚመጡ ኩባንያዎች የሥራ ዕድል 
በመፍጠር ረገድም የራሳቸው ሚና እንደሚኖራቸውም 
ያብራራሉ፡፡

አንዳንድ የአፍሪካ ሀገራት የውጭ አገር ባንኮች 
ገብተው እንዲሠሩ ፈቅደው ሀገራቸው ላይ ባለው 
የሙስና ሁኔታ ጥቅም ያላገኙ እንዳሉ ተናግረው፤  ወደ 
ኢትዮጵያ የውጭ ባንኮች በሚገቡበት ጊዜ መንግሥት 
ከሙስና ጋር የተያያዙ ነገሮች ላይ  በጣም ጥብቅ የሆነ 
ክትትል ካላደረገ የታሰበው ስኬት ላይገኝ ይችላል ሲሉ 
ስጋታቸውን ይገልጻሉ፡፡

የሚመጡት የውጭ ባንኮች በጥንቃቄ መመረጥ 
አለባቸው የሚሉት ሀብታሙ፤ ባንኮቹ የሚመጡባቸው 
ሀገራት የተረጋጋ ኢኮኖሚ ከሌላቸው የፋይናንስ 
ችግር ሊፈጥር ይችላል፡፡ ባንኮቹ የራሳቸውን ካፒታል 
ይዘው እንዲመጡ ማበረታታት እንጂ ከሀገር ውስጥ 
ቁጠባ የሚሰበስቡበት ዕድልም መጥበብ እንዳለበትም 
ይገልጻሉ።፡

በሕገወጥ መንገድ የተገኘን ገንዘብ በማስገባት በሕጋዊ 
የገንዘብ ዝውውር ውስጥ እንዳያስገቡ መንግሥት ጥብቅ 
ክትትል ማድረግ አለበት ብለው በሰው ኃይል ቅጥር 

ላይም ኢትዮጵያውያን ባለሙያዎችን በሚፈለገው መጠን 
እንዲያካትቱ በመመሪያ ማስቀመጥ እንደሚያስፈልግ 
አመላክተዋል፡፡

የፋይናንስ ሥራ ሠላም በሌለበት ተረጋግቶ ሊቀጥል 
የሚችል እንዳልሆነ ጠቁመው፤ መንግሥት ኢትዮጵያ 
ውስጥ ያለውን የሠላም ሁኔታ ማረጋገጥ ይጠበቅበታል 
ሲሉም ያስገነዝባሉ፡፡

በሀዋሳ ዩኒቨርሲቲ  የገበያ አስተዳደር መምህርና 
ተመራማሪ ፕሮፌሰር ብርሃኑ ቡርጂ በበኩላቸው 
እንደሚሉት፤ የውጭ ሀገር ባንኮቹ የሚመጡት ከበለፀገ 
ሀገር በመሆኑ ከፍተኛ የሆነ የፋይናንስ ቴክኖሎጂ ይዘው 
ይገባሉ::

 የውጭ ባንኮቹ ደንበኛው በቤት ውስጥ ሆኖ 
ሁሉንም የባንክ አገልግሎቶች የሚያገኝበትን አሠራር 
ይዘው እንደሚመጡ ገልጸው፤ በባንኮች መካከል ፉክክር 
እንዲያድግ በማድረግ ተጠቃሚው የተሻለ አማራጭ 
እንዲያገኝ ዕድል እንደሚፈጥሩ ይናገራሉ፡፡ 

የውጭ ባንኮች ባላቸው ካፒታልና ቴክኖሎጂ 
የሀገር ውስጥ ባንኮችን ከገበያ እንዳያስወጧቸው 
መንግሥት በሚወጡ መመሪያዎች የተለያዩ ገደቦችን 
ማስቀመጥ አለበት የሚሉት ፕሮፌሰሩ፤ የሚሳተፉበትንና 
የማይሳተፉበትን የፋይናንስ ሥራ መለየት እንዳለበትም 
ይናገራሉ፡፡

የሀገር ውስጥ ባንኮችም ከሚመጡት ባንኮች ካፒታል 
መበደርና አብሮ በሽርክና በመሥራት ተወዳዳሪ መሆን 
እንደሚጠበቅባቸው ይገልጻሉ፡፡

የውጭ ባንኮቹ ኢትዮጵያ ውስጥ በሚገቡበት ጊዜ 
ጥንቃቄ ካልተደረገ ካፒታል ወደ ሀገራቸው ሊያሸሹ 
ይችላሉ የሚሉት ፕሮፌሰሩ፤ በዚሁ ዘርፍ መንግሥት 
የተለያዩ መመሪያዎችን በማዘጋጀት ጥንቃቄ ማድረግ 
እንዳለበት ጠቁመዋል ፡፡

የውጭ ሀገር ባንኮች መግባት አሁን ላይ  ወደ ሥራ 
ለመሰማራት ለተዘጋጁ በርካታ ወጣቶች የብድር አማራጭ 
በመሆን ለሥራ ፈጣሪዎች ጥሩ ዕድል ይዞ የሚመጣ 
ነው።፡ ባንኮቹ የራሳቸውን ትልቅ ካፒታል ይዘው 
የሚመጡ በመሆኑ የነበሩ የአነስተኛ ብድር እጥረቶችን 
እና ያለዋስትና ብድር የማግኘት ችግሮችን እንደሚቀርፍም 
ያታመናል የሚል አስተያየታቸው ሰጥተውናል፡፡

የባንኮቹ ወደ ኢትዮጵያ መግባት ዘርፈ ብዙ ጥቅሞች 
እንዳሉት በዘርፉ ባለሙያዎች የታመነ በመሆኑ የሚነሱ 
ስጋቶችን በጥንቃቄ ማየት ያስፈልጋል ሲሉ ምሑራኑ 
ይመክራሉ፡፡

ላይ ያተኮረ የምክክር ዓውደ ጥናት ትናንትና 
ሲካሄድ የግብርና ሚኒስትር ግርማ አመንቴ (ዶ/ር) 
እንደገለጹት፤ በዘርፉ ያሉ አንኳር ችግሮችንና 
የመፍትሔ ሀሳቦችን ያጠቃለለ ብሔራዊ የ10 ዓመት 
ረቂቅ ስትራቴጂ ተዘጋጅቷል። 

በስትራቴጂው መሠረት የሆርቲካልቸር ዘርፉን 
ዓመታዊ ገቢ በማሳደግ በ10 ዓመታት ውስጥ ሦስት 
ነጥብ ሦስት ቢሊዮን ዶላር ገቢ ለማግኘት መታቀዱን 
አመላክተዋል።

ሆርቲካልቸር ዘርፉ የውጪ ምንዛሪ በማስገኘትና 
የሥራ ዕድል በመፍጠር በኩል ትልቅ አስተዋፅዖ 
እያበረከተ ነው ያሉት ሚኒስትሩ፤ በተጠናቀቀው በጀት 
ዓመት ብቻ ከዘርፉ የወጪ ንግድ 535 ሚሊዮን ዶላር 
ገቢ ተገኝቷል ብለዋል፡፡

በኢትዮጵያ በአበባ፣ በአትክልትና ፍራፍሬ 
እንዲሁም በሥራ ስር ልማት እምቅ አቅም መኖሩን 
ጠቅሰው፤ በሆርቲካልቸር ብሔራዊ ስትራቴጂም 
በዘርፉ የሚስተዋሉ ተግዳሮቶችን በመፍታት ለሀገራዊ 
ኢኮኖሚ የሚያበረክተውን አስተዋፅዖ ለማሳደግ 
ታቅዷል ሲሉ አስረድተዋል። 

የሆርቲካልቸር ልማትና ግብይት ሥርዓት 
ሂደት ላይ ያሉ ተግዳሮቶችን በመለየትና የመፍትሔ 
አቅጣጫዎችን በማስቀመጥ ልዩ ትኩረት ተሰጥቶ 
መሥራት አስፈላጊ መሆኑንም አስገንዝበዋል፡፡

ግብርና ለአጠቃላይ ኢኮኖሚያዊ እድገት ያለው 
ድርሻ ከፍተኛ ነው ያሉት ሚኒስትሩ፤ በዚህም የዘርፉን 
ፀጋዎች አሟጦ ለመጠቀም በተሰጠው ትኩረት በርካታ 
ውጤቶች መገኘታቸውን አንስተዋል። 

በ10 ዓመታት የሆርቲካልቸር...
በቀጣይነትም የተመዘገቡ ስኬቶችን በማስቀጠል 

የምግብና ሥርዓተ ምግብ ዋስትናን ማረጋገጥ፣ 
የኢንዱስትሪ ግብዓቶችን ለማሟላት፣ የሥራ ዕድል 
ፈጠራን ማሳደግና የውጪ ምንዛሪ ግኝትን ማሳደግ 
እንደሚያስፈልግ ገልጸዋል።  ለዚህ ደግሞ ዘርፉን 
ማዘመን የግብዓት አቅርቦትንና አጠቃቀምን እንዲሁም 
የመሠረተ ልማት ግንባታን እያሳደግን መሄድ 
ይጠበቅብናል ብለዋል።

የግብርና ሚኒስትር ዴኤታ መለስ መኮንን (ዶ/ር) 
በበኩላቸው እንደተናገሩት፤ በሆርቲካልቸር ዘርፍ ያሉ 
ማነቆዎች ዘርፉ የሚጠበቀውን ያህል ሀገራዊ አበርክቶ 
እንዳይኖረው አድርጓል፡፡

ለዚህም በዘርፉ ያሉ አንኳር ችግሮችንና 
የመፍትሔ ሀሳቦችን ያጠቃለለ ብሔራዊ የ10 ዓመት 
ረቂቅ ስትራቴጂ መዘጋጀቱን አስታውቀው፤ ዘርፉ 
አሁን ላይ ለ200 ሺህ ዜጎች የሥራ ዕድል መፍጠሩንና 
የስትራቴጂው ትግበራ በሚጠናቀቅበት 2026 
ላይ ቁጥሩን ወደ ሁለት ሚሊዮን እንደሚያድግ 
አመላክተዋል። 

በውይይቱ የተሳተፉ ባለድርሻ አካላት የመሠረተ 
ልማት ግንባታ፣ የሠለጠነ የሰው ሀብት አቅርቦትና 
የፀጥታ መደፍረስ ሥራቸውን እየፈተነው መሆኑን 
ጠቁመው፤ ረቂቅ ስትራቴጂው በዘርፉ ያሉ ችግሮችን 
በመቅረፍ ውጤታማነታቸውን ለማሳደግ ትልቅ ሚና 
ይኖረዋል የሚል ተስፋ እንዳላቸው ገልጸዋል፡፡

ኢትዮጵያ በ2015 ዓ.ም ከሆርቲካልቸር ዘርፍ 
ውጭ ምንዛሪ 658 ሚሊዮን ዶላር አግኝታለች በ2016 
በጀት ዓመት ገቢው ወደ 535 ሚሊዮን ዶላር ዝቅ 
ብሏል። የዘርፉ ዋነኛ ገቢ የሚገኘው ከአበባ ምርት 
ወጪ ንግድ ነው። 

የኢንዱስትሪ ፓርኮች የወጪ ንግድ ገቢን 153 ሚሊዮን 
ዶላር ለማድረስ መታቀዱም ተመላክቷል፡

የኢትዮጵያ ኢንቨስትመንት ኮሚሽን ኮሚሽነር 
ሐና አርዓያ ሥላሴ የ2016 የአፈጻጸም ሪፖርትና 
የ2017 በጀት ዓመት ዕቅድን አስመልክተው ለብዙኃን 
መገናኛ ትናንት በሰጡት መግለጫ እንዳሉት፤ ኮሚሽኑ 
በተያዘው የ2017 በጀት ዓመት በአምስት ዋና ጉዳዮች 
ላይ ትኩረት አድርጎ ለመሥራት አቅዷል፡፡

የውጭ ቀጥተኛ ኢንቨስትመንት ፍሰትን ወደ አራት 
ነጥብ 52 ቢሊዮን ዶላር ማሳደግ፤ 386 የኢንቨስትመንት 
ፈቃድ መስጠት እና የኢንዱስትሪ ፓርኮች የወጪ 
ንግድ ገቢን 153 ሚሊዮን ዶላር ለማድረስ መታቀዱን 
አስታውቀዋል፡፡

የኢንዱስትሪ ፓርኮች አዲስ የሥራ ፈጠራን 
ወደ ሁለት ሺህ 352 ማሳደግ እና የፓርኮች የተኪ 
ምርት አስተዋፅዖን ማሳደግ ትኩረት የሚደረግባቸው 
መሆናቸውን ተናግረዋል፡፡

 በተጠናቀቀው የ2016 በጀት ዓመት 3 ነጥብ 
82 ሚሊዮን ዶላር የውጭ ቀጥተኛ ኢንቨስትመንት 
በመሳብ የዕቅዱን 80 በመቶ ማሳካት መቻሉን ገልጸው፤ 
ከ2015 በጀት ዓመት ጋር ሲነጻጸር የ11 ነጥብ አምስት 
በመቶ እድገት አሳይቷል ብለዋል፡፡

እንደ ኮሚሽነሯ ገለጻ፣ በ2016 በጀት ዓመት 
በማምረቻ፣ በዳታ ሴንተር፣ በግብርና እና በሌሎች 

በአዲሱ በጀት ዓመት...

አቶ አብዱልቃድር ሬድዋን በበኩላቸው፤ ለከተማ 
አስተዳደሩ ለ2017 በጀት ዓመት ለካፒታልና ለመደበኛ 
ወጪ 230 ነጥብ 39 ቢሊዮን ብር በጀት መቅረቡን 
ተናግረዋል።

ለ2017 ዓ.ም በጀት የካፒታል ወጪ 146 ነጥብ 48 
ቢሊዮን ተይዟል ያሉት አቶ አብዱልቃድር፤ ለመደበኛ 
ወጪ 74 ነጥብ 5 ቢሊዮን ብርና ለመጠባበቂያ 9 ነጥብ 4 
ቢሊዮን ብር ተመድቧል ብለዋል።

ለአዲሱ በጀት ዓመት  የተያዘው በጀት ከታክስ፣ 
ታክስ ያልሆኑ ገቢዎች፣ ማዘጋጃ ቤታዊ ገቢዎችና የመንገድ 
ፈንድን ጨምሮ  ከውጭ ብድርና እርዳታ ይገኛል ተብሎ 
መታቀዱን ጠቅሰው፤ በዓመቱ ከተለያዩ የገቢ አርዕስቶች 
230 ነጥብ 39 ቢሊዮን ብር ለመሰብሰብ መታቀዱንም 
ገልጸዋል።

በበጀት ዓመቱ የኮሪደር ልማት ማጠናከር፣ የጋራ 
መኖሪያ ቤቶች ግንባታ፣ የመጠጥ ውሃ ተደራሽነት 
እና የሥራ ዕድል ፈጠራ የትኩረት አቅጣጫ 
መሆናቸውን በመግለጽ፤ የትራንስፖርት የአገልግሎት 
አሰጣጥን ማዘመንና የሰው ኃይል አቅም ግንባታዎች 
መካተታቸውንም አስረድተዋል፡፡

በሌላ በኩል የአዲስ አበባ ከተማ ምክር ቤት የተለያዩ 
ሹመቶችን ያፀደቀ ሲሆን አቶ ማሾ ኦላና በአዲስ አበባ 
ምክር ቤት የመንግሥት ዋና ተጠሪ ሆነው ተሹመዋል፡፡

ጀማሉ ጀምበር (ዶ/ር) በምክትል ከንቲባ ማዕረግ 
የፐብሊክ ሰርቪስና ሰው የሀብት ልማት ቢሮ ኃላፊ ሆነው 
የተሾሙ ሲሆን፤ ወይዘሮ ይመኙሻል ታደሰ የአዲስ አበባ 
ከተማ አስተዳደር የከተማ ውበትና የአረንጓዴ ልማት ቢሮ 
ኃላፊ ሆነዋል፡፡

በተጨማሪም አቶ ያብባል አዲስ ጎበዜ የአዲስ አበባ 
ከተማ አስተዳደር የትራንስፖርት ቢሮ ኃላፊ ሆነው 
የተሾሙ ሲሆን፤ ወይዘሮ ቅድስት ወልደጊዮርጊስ የአዲስ 
አበባ ከተማ አስተዳደር የቤቶች ልማትና አስተዳደር ቢሮ 
ኃላፊ ሆነው በምክር ቤቱ ተሹመዋል፡፡

አቶ አንድነት ብዙሰው ታመነ የአዲስ አበባ ዋና 
ኦዲተር መሥሪያ ቤት ምክትል ዋና ኦዲተር እና አቶ ቁሴ 
ለታ ዋቅጅራ የአዲስ አበባ ዋና ኦዲተር መሥሪያ ቤት 
ምክትል ዋና ኦዲተር በመሆን ተሹመዋል።

ከምክር ቤቱም የተለያዩ ሀሳብና አስተያየቶች ከተሰጡ 
በኋላ ሹመቱ በሙሉ ድምፅ የፀደቀ ሲሆን ተሿሚዎቹም 
ቃለ መሐላ ፈጽመዋል።

ዘርፎች 329 አዲስ የኢንቨስትመንት ፈቃድ 
ተሰጥቷል። ከተሰጠው ፈቃድ 227ቱ ሙሉ በሙሉ 
የውጭ ኢንቨስተሮች ሲሆኑ ቀሪዎቹ የሀገር ውስጥ 
ኢንቨስተሮችና በጥምረት የሚሠሩ ናቸው፡፡

ፈቃድ የወሰዱት የውጭ ኢንቨስተሮች በዋናነት 
ከቻይና፣ ሕንድ፣ ጅቡቲ እና ሌሎች ሀገራት መሆናቸውን 
እና ከ70 የሀገር ውስጥ፣ የውጭ እና በጥምረት ከሚሠሩ 
ድርጅቶች ጋር ስምምነት መፈረሙን ተናግረዋል።

ድህረ ኢንቨስትመንትን በሚመለከት ከ12 ቢሊዮን 
ብር በላይ ካፒታል ያስመዘገቡ 169 ፕሮጀክቶችን ወደ 
ሥራ ማስገባት የተቻለ መሆኑን አመልክተው፤ 80 
በመቶ የሚሆኑት በማምረቻ ዘርፍ  ላይ የተሠማሩ 
ናቸው ብለዋል።

ባለፈው በጀት ዓመት የኢንዱስትሪ ፓርኮች ወደ 
ውጭ ከላኩት ምርት 11 ነጥብ ሁለት ሚሊዮን ዶላር 
ገቢ ማስገኘታቸውን ገልጸው፤ በቀጣይ የኢንዱስትሪ 
ፓርኮች የምርት መዳረሻ ሀገራትን በማስፋፋት ገቢውን 
ለማሳደግ እንደሚሠሩ አስታውቀዋል፡፡

እ.ኤ.አ በ2023 ሪፖርት መሠረት ኢትዮጵያ 
በአፍሪካ ከሚገኙ አምስት ቀጥተኛ ኢንቨስትመንት 
ተቀባዮች አንዷ ሆና ቀጥላለች ሲሉ ኮሚሽነሯ 
ተናግረዋል፡፡ 

በ2017 በጀት ዓመት አራት ነጥብ 52 ቢሊዮን 
ዶላር የውጭ ቀጥተኛ ኢንቨስትመንት ለመሳብ እና 
386 የኢንቨስትመንት ፈቃድ ለመስጠት መታቀዱን 
አመላክተዋል።

የአዲስ አበባ 
ከተማ...

ርዕሰ አንቀፅ ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

የኢትዮጵያውያን መለያ እየሆነ 
የመጣው አረንጓዴ ዐሻራ

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-126-42-22
ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

የጋራ ተጠቃሚነትን መርኋ አድርጋ የምትሠራው ኢትዮጵያ፤ ከጎረቤት ሀገራት ጀምሮ ካለ 
የሁለትዮሽ ትብብር እስከ የተባበሩት መንግሥታት ድርጅት የዘለቀ የባለ ብዙ መድረክ ግንኙነቶች 
ሁሉ የሚኖራት የዲፕሎማሲ ግንኙነቷን የምትመራው በዚሁ ማዕቀፍ ውስጥ ነው። ለዚህም ነው 
በየትኛውም ሁኔታ ውስጥ ቢሆን ኢትዮጵያ የምታራምደው የዲፕሎማሲ መንገድ፤ አንዱ አንዱን 
በሚጫንና በሚያስገድድ ሳይሆን፤ ሁሉም አካል በሚኖረው የትብብር ማዕቀፍ ውስጥ ሰጥቶ 
በመቀበል ውስጥ የሚገኝ የጋራ ተጠቃሚነትን እውን በማድረግ ነው። 

ኢትዮጵያ በዚህ መርሕ መሠረት በሁሉም ዘርፍ በርካታ ሥራዎችን አከናውናለች፤ በዚያው 
ልክም ውጤቶችን አስገኝታለች። ለአብነት፣ አፍሪካዊ ጉዳዮች በአፍሪካ ማዕቀፍ ውስጥ እንዲታዩ 
የተደረገበት አካሄድ እውን እንዲሆን እና አፍሪካ በሌሎች ጫና ስር እንድትወድቅ የተዘረጋውን 
የሴራ መረብ በማስወገድ ረገድ የኢትዮጵያ ሚና ቀላል አልነበረም። የዓለም አቀፉ የወንጀለኞች 
ፍርድ ቤት በሚል የሚታወቀው ተቋም ሳይቀር የአፍሪካ መሪዎችን በማሳደድ የቅኝ ገዢዎችን 
ፍላጎት ማስፈጸሚያ ሆኖ የተገለጠበትን አካሄድ በመግታት በኩል ኢትዮጵያ በአፍሪካ ኅብረት 
በኩል የቀዳሚነት ሚናዋን ተወጥታለች። 

ከዚህም ባሻገር እንደ ሀገርም፣ እንደ ቀጣናም፣ እንደ አሕጉርም የሚታዩ ኢ-ፍትሐዊ 
አካሄዶችና አሠራሮች መስመር እንዲይዙ ረጅም ርቀትን ተጉዛለች፤ እልህ አስጨራሽ የዲፕሎማሲ 
ሥራዎችንም ሠርታለች። በዚህ ረገድ የሚጠቀሰው የዓባይ (ናይል) ወንዝ ላይ ያለው ያልተገባና 
የተዛባ እሳቤና አጠቃቀም ነው። 

ይሄን ያልተገባና የተዛባ እሳቤና አጠቃቀም ወደ መስመር ከማምጣት አኳያ ኢትዮጵያ 
ለዘመናት ስትታገል ኖራለች። ከሃሳብ እስከ ተግባር የዘለቀንም ርምጃ ወስዳለች። በተለይ የዓባይ 
ግድብ እውን ከመሆኑ ቀደም ብሎም ሆነ በኋላ፤ የዓባይ (ናይል) ወንዝ የአንድ ወይም የሁለት 
ሀገራት የብቻ ሃብት ሳይሆን የተፋሰሱ ሀገራት በጋራ አልምተው ሊጠቀሙበት የሚገባ እና 
ሁሉም ወሳኝም ባለቤትም የሆነበት ሊሆኑ ይገባል የሚል አቋሟን አንፀባርቃለች። ይሄ በሕግ 
ታግዞ እውን እንዲሆንም ሠርታለች። 

ለዚህም የናይል ተፋሰስ የትብብር ማዕቀፍ እንዲዘጋጅ እና ማዕቀፉም በተፋሰሱ ሀገራት 
ተፈርሞ ሕግ እንዲሆን፤ ይሄን ተከትሎም የናይል ተፋሰስ ኮሚሽን እንዲቋቋምና የተፋሰሱ 
ሀገራት ከውሃ ሃብታቸው በፍትሐዊነት ተጠቃሚ የሚሆኑበት ዕድል እንዲፈጠርላቸው 
ለማድረግ 14 ዓመታት የተሻገረን ትግል አድርጋለች። ምክንያቱም፣ ስምምነቱ በውሃው አመንጪ 
ሀገራት ዘንድ የተፈረመ እና በየሀገራቱ ሕግ የሆነ ቢሆንም፤ የተፋሰሱ ሀገራት የሚገዙበት ሕግ 
ሆኖ በአፍሪካ ኅብረት ሊመዘገብና የተፋሰሱ ኮሚሽን ተቋቁሞ ሊተገበር የሚችልበት የአንድ ሀገር 
ፊርማ ይጠበቅ ነበር። 

በዚህም ኢትዮጵያ ያልፈረሙ ሀገራትን የማግባባት ሰፊ የዲፕሎማሲ ሥራን ስታከናውን 
14 ዓመታትን አሳልፋለች። ዛሬ ላይ የዲፕሎማሲ መንገዷ ቀንቶ ደቡብ አፍሪካ ማዕቀፉን 
ፈርማለች። ይሄ ደግሞ የትብብር ማዕቀፉ ሕግ ሆኖ እንዲፀድቅ እና በአፍሪካ ኅብረት ተመዝግቦ 
ኮሚሽን እንዲቋቋም የሚያደርግ እንደመሆኑ፤ በአንድ በኩል ለኢትዮጵያ ዲፕሎማሲ ፍሬ 
ማፍራት ማሳያ፣ በሌላ በኩልም ለተፋሰሱ ሀገራት የጋራ ተጠቃሚነት እውን መሆን መተማመኛ 
የሚሆን ነው። 

የደቡብ ሱዳን የትብብር ማዕቀፉን መፈረም አስመልክቶ፣ የኢፌዴሪ ጠቅላይ ሚኒስትር ዐቢይ 
አሕመድ (ዶ/ር) በማኅበራዊ ትስስር ገጻቸው ባስተላለፉት መልዕክት፤ “ደቡብ ሱዳን የናይል 
ተፋሰስ ትብብር ማዕቀፍ ስምምነቱን ተቀብላ ማፅደቋ ለኢትዮጵያ ብሎም ለአካባቢው ሀገራት 
ትልቅ ጠቀሜታ አለው። ይህ ዲፕሎማሲያዊ እመርታም በተፋሰሱ ሀገራት መካከል ቀጣናዊ 
ትብብርን ለማሳደግ ላለው ፍላጎት ጉልህ ርምጃ ነው። በጥቅሉም፣ የደቡብ ሱዳን ስምምነቱን 
ተቀብላ ማፅደቅ የናይል ተፋሰስ ኮሚሽንን በማቋቋም የሕዝባችንን የጋራ ተጠቃሚነት ለማረጋገጥ 
መነቃቃትን ይፈጥራል። ” ሲሉ መግለጻቸውም ይሄንኑ የሚያረጋግጥ ነው!

ፊርማው፣ የኢትዮጵያን በጋራ ተጠቃሚነት 
መርሕ የተቃኘ ዲፕሎማሲ ለፍሬ ያበቃ ነው!

ፌኔት ኤሊያስ 

ከዓለም አቀፍ የመሬት ስፋት ውስጥ 31 በመቶ 
የሚሸፍነው ደን ነው። ዋነኛው ደግሞ የአማዞን ደን 
በመባል ይታወቃል። ይህ በብራዚል ውስጥ የሚገኘው 
የአማዞን ደን በምድር ላይ ካሉ ትልልቅ ደኖች ሁሉ የላቀ 
ስለመሆኑ ይነገርለታል። በአፍሪካም ትልልቅ ደኖች 
የሚገኙ ሲሆኑ፤ በዋናነት ተጠቃሹ የአፍሪካ ደን በኮንጎ 
የተፋሰሶች ምድር ላይ ያለው እና በ 500 ሚሊዮን ሄክታር 
መሬት ላይ ገዝፎ የሚታየው ደን ነው። 

ይህ በዓለም የሁለተኛ ደረጃን የያዘው የኮንጎ ትልቅ 
ደን እንደአማዞን ሁሉ ለዓለም ከፍተኛ ጥቅም እያስገኘ 
መሆኑ ይገለፃል። ወደ ኢትዮጵያ ስንመጣ ምንም እንኳ 
ደኗ ተመናምኖ መጠኑ እጅግ ቀንሷል እየተባለ ቢነገርም፤ 
በስፋቱ የሚነገርለት ትልቁ የኢትዮጵያ ደን በኦሮሚያ 
ክልል ውስጥ የሚገኘው የባሌ ተራራ ደን ነው። በእርግጥ 
በማያከራክር መልኩ ኢትዮጵያ ቀደም ሲል በ19ኛው ክፍለ 
ዘመን መጨረሻ አጠቃላይ ከመሬት ስፋቷ ከ35 በመቶው 
በላይ የነበረው የደን ሽፋን በ2000ዎቹ መጀመሪያ ወደ 4 
በመቶ የቀነሰ መሆኑን መረጃዎች ያመለክታሉ።  

የሀገሪቱን የደን ሽፋን ለመመለስ በተደረገው ጥረት 
እ.ኤ.አ. በ 2010 የኢትዮጵያ መሬት 12 ነጥብ ሦስት 
ሚሊዮን ሔክታር በተፈጥሮ ደን እንዲሸፈን ማድረግ 
ተችሏል። ከ2010 በኋላ በተሠሩ ሥራዎች በተለይም 
በጠቅላይ ሚኒስትር ዐቢይ አሕመድ (ዶ/ር) የአረንጓዴው 
ሌጋሲ ተነሳሽነት በኢትዮጵያውያን ዘንድ የችግኝ ተከላ 
ባሕል እንዲሆን በተሠራው ሥራም ከዓመት ወደ ዓመት 
ከፍተኛ ለውጥ እየተመዘገበ ይገኛል።   

ሰሞኑን ይፋ በተደረገው የኢትዮጵያ የደን ሽፋን 
ሪፖርት እንደተመላከተው የኢትዮጵያ የደን ሽፋን በ2011 
ዓመተ ምሕረት ከነበረበት 17 ነጥብ 2 በመቶ አሁን 
በ2016 ዓ.ም ወደ 23 ነጥብ 6 በመቶ ከፍ ብሏል። እዚህ 
ደረጃ ላይ መድረስ የተቻለው በኢትዮጵያ በየዓመቱ ከ30 
ሚሊዮን ሰዎች በላይ የሚሳተፉበት የችግኝ ተከላ በአንድ 
ጀንበር የአረንጓዴ ሌጋሲ በሚሊዮን የሚጠጋ ብዛት ችግኝ 
ተከላ በመካሄዱ ጭምር ነው። ባለፈው ዓመት ማለትም 
መንግሥት በአንድ ጀንበር 569 ሚሊዮን ችግኞችን 
መተከሉን ያሳወቀ ሲሆን፤ ዘንድሮም የአየር ንብረት 
ለውጥን የሚቋቋም አረንጓዴ ኢኮኖሚ ለመገንባት ዘንድሮ 
በአንድ ጀንበር 150 ሚሊዮን ችግኝ ለመትከል ታቅዷል። 

ይህ በጠቅላይ ሚኒስትር ዐቢይ አሕመድ (ዶ/ር) 
የተጀመረው በአንድ ቀን በሚሊዮን የሚቆጠር ችግኝ 
እንትከል ዘመቻ የተሳካ መሆኑ እየተነገረለት ነው። 
ይህ ተከላ በኢትዮጵያ ውስጥ ያለውን የደን ሽፋን 
ከማሳደግ በተጨማሪ የካርበን ልቀትን በመከላከል በኩል 
የሚያበረክተው አስተዋፅዖም ከፍተኛ እንደሚሆንም 
እየተጠቆመ ይገኛል። 

ችግኝ ተከላን እንደባሕል መውሰድ እና የደን ሽፋንን 
ማስፋት ለኢትዮጵያውያን ቅንጦት ሳይሆን ግዴታ ነው 
የሚሉት ምሑራኑ፤ መነሻቸው ኢትዮጵያ ከዓለም አገራት 
መካከል ለአየር ንብረት ለውጥ በጣም ተጋላጭ ከሆኑ 
ሀገሮች አንዷ በመሆኗ ነው።  ራሷን ጨምሮ ሌሎች 
አገሮች ከአረንጓዴ ልማት ጋር ተያይዞ የሚያከናውኑት 
ደንን የማስፋት ተግባር እጅግ እንደሚጠቅማት ምሑራን 
ትንታኔ በመስጠት ላይ ናቸው። 

ከሚገኙት ጥቅሞች መካከል ዛፎች ካርቦን 
ዳይኦክሳይድን ከአካባቢ አየር ውስጥ ስለሚወስዱ 
የግሪንሀውስ ጋዝ ልቀትን ለመቀነስ ይረዳሉ። በዚህ 
ረገድ ይህ የአረንጓዴ አሻራ መርሐ ግብር የኢትዮጵያን 
ሕዝብ በመጥቀም በኩል የሚኖረው አስተዋፅዖ ከፍተኛ 
ስለመሆኑም የዘርፉ ምሑራኖች ያስረዳሉ። 

ጠቅለል ባለ መልኩ እንደሚጠቆመው ለሰው 
ልጆች ዛፎች በአካባቢ አየር ውስጥ ያለውን የግሪንሃውስ 
ተፅዕኖ እንዲዋጋላቸው ከማስቻል ባሻገር፤ ዛፎች ውሃ 
በመቆጠብ፣ የአፈር መሸርሸርን በመቀነስ እንዲሁም 
ኃይልን በመቆጠብ ረገድ የሚኖራቸው ፋይዳም የጎላ 
መሆኑ እሙን ነው። ይህ ከኢትዮጵያ አንፃር ሲታይ አፈሯ 
በገፍ በጎርፍ እና በወንዝ እየተሸረሸረ ወደ ጎረቤት አገር 
የሚኮበልልባት ኢትዮጵያ የችግኝ ተከላ ጉዳይ ወይም 
ደንን ማስፋት ቀለል ተደርጎ የሚወሰድ አይሆንም። 

የዛፎች መኖር የዝናብ መጠንን መጨመሩ አንደኛው 
ጥቅም ሲሆን፤ በሌላ በኩል ዛፍን ለማገዶ በማዋል ሰዎች 

በእንጨት ምግብ ማብሰልን ጨምሮ ሌሎች በእንጨት 
የሚሠሩ ጥቅሞች እንዲያገኙ እንደሚያግዝ ይነገራል። 

ይህም ከኢትዮጵያ አንፃር ሲታይ በጥቂት ዓመታት 
ውስጥ ለማገዶ እና ለሌሎች በእንጨት አገልግሎት 
ለሚሰጡ ቁሳቁሶች በዋሉ ዛፎች ምክንያት ደኗ ከ35 
በመቶ አሽቆልቁሎ 4 በመቶ ላይ ደርሳ ለነበረች ሀገር 
ችግኝ ተከላን ማስፋት ወሳኝ መሆኑ አያጠያይቅም። 
በተለይ ከሕዝብ ቁጥር መጨመር ጋር ተያይዞ የፍላጎት 
መጨመር የሚኖር መሆኑን ታሳቢ በማድረግ አስቀድሞ 
ችግኝ ተከላው ላይ ማተኮር እንደሚገባ አያጠያይቅም።  

ዛፎች ኢኮኖሚያዊ መረጋጋትን በመፍጠር በኩል 
ሚናቸው የሚናቅ አለመሆኑም በጥናት ተረጋግጧል። 
ዓለም አቀፍ ጥናቶች እንደሚያመላክቱት ዛፎች የፍራፍሬ 
ምርት በስፋት እንዲኖር ከማገዝ በተጨማሪ የኤሌክትሪክ 
ኃይል ሽያጭን፣ የነዳጅ ሽያጭን ለማረጋጋት ያግዛሉ። 
በተጨማሪ የግንባታ ዕቃ ሽያጭን፣ የቤት ቁሳቁስ ሽያጭ 
ላይም በግብዓትነት የሚውሉ በመሆናቸው ገበያውን 
በማረጋጋት በኩል የሚኖራቸው ሚና ከፍተኛ ስለመሆኑም 
ይነገራል። 

ይህ በቀጥታ ከኢትዮጵያ ጋርም የተያያዘ ሲሆን፤ 120 
ሚሊዮን አካባቢ የሚገመት ሕዝብ ከዛፍ እና ከእንጨት 
ጋር ተያይዞ ቤት ለመሥራትም ሆነ፣ የቤት ቁሳቁስ 
ለማሟላት እንዲሁም ሌሎች ከዛፍ ጋር ተያይዞ ለሚኖረው 
ፍላጎት አስቀድሞ ለሟሟላት ችግኝ ተከላ ማካሔዱ እጅግ 
አስፈላጊ እና ተገቢ መሆኑ አያጠያይቅም።  

ዛፎች የአየር ብክለትን ለመቀነስ እና የአካባቢውን 
የአየር ሁኔታ ከመለወጥ ባሻገር የድምፅ ብክለትን 
እንደሚቀንሱም ጥናቶች ያመላክታሉ። ይህ በአጠቃላይ 
ለሁሉም ከሚሰጡት ጥቅሞች መካከል አንዱ ሲሆን፤ 
የግል ጤናን በማሻሻል በኩልም ዛፎች ከፍተኛ ሚና 
እንዳላቸው ይነገራል። ሰዎች ከሚስቡት አየር ጀምሮ 
ከውሃ ጋር በሚኖራቸው ግንኙነት የዛፎች በስፋት እና 
በብዛት መኖር የሚያበረክቱት አስተዋፅዖ ሳይታለም 
የተፈታ ነው። 

ይህ ሁሉ ሲታይ ኢትዮጵያውያን ከመንግሥት ጎን 
ሆነው የችግኝ ተከላውን ማካሔድ እና የሀገሪቷን የደን 
ሽፋን ማሳደግን ከስንት አንድ ጊዜ የሚደረግ ቀላል ተግባር 
ሳይሆን በየጊዜው ትኩረት ተሰጥቶት ሊተገበርበት የሚገባ 
ባሕል መሆን እንደሚኖርበት የአየር ንብረት ለውጥ ላይ 
ጥናት ያካሄዱ ምሑራን ይመክራሉ። 

የዛፎች መኖር የዝናብ 
መጠንን መጨመሩ 
አንደኛው ጥቅም 
ሲሆን፤ በሌላ በኩል 
ዛፍን ለማገዶ በማዋል 
ሰዎች በእንጨት ምግብ 
ማብሰልን ጨምሮ 
ሌሎች በእንጨት 
የሚሠሩ ጥቅሞች 
እንዲያገኙ እንደሚያግዝ 
ይነገራል

ነፃ ሃሳብ
ፖለቲካ እና ልዩ ልዩ 

ጋሹ ይግዛው (ከወሎ ሠፈር)

በአዲስ አበባ ከተማ አስተዳደርና በሌሎች ትላልቅ 
በከተሞች አካባቢ በተፈጠረው የሥራ ዕድል ዜጎች ከገጠር 
ወደ ከተማ እየፈለሱ በመምጣታቸው የከተማ ነዋሪዎች 
ቁጥር ከጊዜ ወደ ጊዜ እየጨመረ መጥቷል:: ይህም ለመኖሪያ 
ቤት ኪራይ እና ለሸቀጦች ዋጋ ንረት አንዱ መንስኤ ነው 
ብዬ አስባለሁ:: ሆኖም የችግሩ መንስኤ የአቅርቦትና 
የፍላጎት አለመመጣጠን ብቻ ነው ብሎ መደመድም ግን 
የዋህነት ይመስለኛል::

   ምክንያቱም የዓለም አቀፍ የዋጋ ንረትና የሕገ 
ወጥ ደላሎች ጣልቃ ገብነት ተፅዕኖም ሊዘነጋ አይገባም:: 
እናም በዓለም አቀፍም ሆነ በሀገር ውስጥ ያለውን የዋጋ 
ንረት በመቋቋም አዲስ አበባን ጨምሮ በሌሎች ትላልቅ 
ከተሞች ያለውን የመኖሪያ ቤት ኪራይና የሸቀጦችን ዋጋ 
ንረት ለመቆጣጠር ከሕግ ማውጣት ባሻገር ሌሎች የችግሩን 
መፍቻ መንገዶችም ቢፈተሹ ችግሩን ሙሉ በሙሉ 
ባይፈታውም በመጠኑ  ሊቀንሰው ይችላል የሚል ሃሳብ 
አለኝ:: 

   እያደገ የመጣውን የመኖሪያ ቤት ኪራይና የሸቀጦችን 
የዋጋ ንረት ለመቆጣጠር የአዲስ አበባ ከተማ አስተዳደር 
አመራሮች ከሁለት ዓመታት በፊት ጀምረው መመሪያዎችን 
እያወጡ የተለያዩ ርምጃዎችን ሲወስዱ ቢቆዩም ለሕገ ወጥ 
ደላሎችና ለአንዳንድ ስግብግብ ነጋዴዎች ምቹ ሁኔታን 
ፈጥሮ ችግሩን አባባሰው እንጂ ሲፈታው አልታየም:: 
ስለዚህ አቅርቦትና ፍላጎት ሳይጣጣም ችግሩን ለመፍታት 
መሞከር “ጉም የመዝገን” ያህል ነው:: በመሆኑም በፌዴራል 
መንግሥትና በየከተማው ያሉ አመራሮች ሕገ ከማውጣትና 
በመገናኛ ብዙሃን ብቅ እያሉ መግለጫ ከመስጠት 
ባሻገር አቅርቦትና ፍላጎትን እንዲጣጣም መሥራት 
የሚጠበቅባቸው ይመስለኛል:: 

 አዲስ አበባን ጨምሮ በትላልቅ ከተሞች ያለው ነዋሪ 
ቁጥር እየጨመረ፤ የመሬት አቅርቦት እየቀነሰ በመምጣቱ 
ቀደም ሲል እንደሚደረገው ለእያንዳንዱ የከተማ ነዋሪ 
የመኖሪያ ቤት መሥሪያ መሬት በግል በመስጠት ባይቻልም 
ነዋሪዎችን በማህበር አደራጅቶ ቤት ሠርተው እንዲኖሩ 
በማድረግ፤ መንግሥት በዝቅተኛ ወጪ (Low cost) 
ቤቶችን ሠርቶ ዝቅተኛ ገቢ ላላቸው የከተማ ነዋሪዎች 
በተመጣጣኝ ዋጋ ማከራየት ቢችል በአዲስ አበባ ከተማና 
በሌሎች ትላልቅ ከተሞች ያለው የመኖሪያ ቤት ኪራይ ዋጋ 
በመጠኑ ቢሆን ሊያረጋጋው የሚችል ይመስለኛል:: ቤት 
አከራዮችም እንደፈለጉ የቤት ኪራይ ዋጋ ከመጨመር ይልቅ 
ተወዳድረው እንዲያከራዩ ስለሚያደርጋቸው የመኖሪያ ቤት 
ኪራይ እንዲቀንስም መፍትሔ ይሆናል ብዬ አስባለሁ::

በኢፌዴሪ ጠቅላይ ሚኒስትር ዐቢይ አሕመድ (ዶ/ር) 
ሃሳብ አመንጪነት ተደራርበው የተሠሩ የድሮ ቤቶችን 
በማፍረስና  ዘመናዊ ቤቶችን በአጭር ጊዜ መልሶ በመገንባት 
ምቹ ባልሆነ አካባቢ ሲኖሩ ለነበሩ የከተማው ነዋሪዎች ብቻ 
ሳይሆን በዝቅተኛ ኑሮ ሲኖሩ ለነበሩ ሌሎች የከተማው 
ነዋሪዎችንም ጭምር የዘመናዊ ቤት ባለቤት አድርጓቸዋል:: 
ድሃ ለሆኑ የከተማው ነዋሪዎች ቤት ሲሰጣቸው በመገናኛ 
ብዙሃን ሲዘገብ አይቼ እኔ በግሌ አድንቄያለሁ፤ እናንተም 
ያደነቃችሁ ይመስለኛል::

ይህም የአዲስ አበባ ከተማ አስተዳደር አመራሮች 
የከተማይቱን የመኖሪያ ቤት ችግር ለመፍታት 
ከሚወስዷቸው ርምጃዎች መካከል ጥሩ ማሳያ ነው 
ብዬም አስባለሁ:: ስለሆነም የመኖሪያ ቤትን ችግር 
ለመፍታት ከተፈለገ እንደነዚህ ያሉ መልካም ተሞክሮዎችን 
በማስፋፋትና አጠናክሮ በማስቀጠል እንጂ ሕግ 
በማውጣትና በየጊዜው በመገናኛ ብዙሃን መግለጫ 
በመስጠት ብቻ ችግሩ ይፈታል የሚል እምነት የለኝም:: 
በዚህ ረገድ በሌማት ቱሩፋት እየተሠሩ ያሉ ተግባራት 
ውጤት እያሳዩ መሆኑን መገንዘብ ይቻላል::

ለመኖሪያ ቤት ኪራይም ሆነ ሸቀጦች የዋጋ ንረት 
ከአቅርቦትና ከፍላጎት አለመጣጣም ቀጥሎ የሕገ ወጥ 
ደላሎች ጣልቃ ገብነትም ሌላው ችግር ነው ብዬ አስባለሁ:: 
ስለዚህ በቤት አከራይና አሻሻጭ ደላሎች ዙሪያ ያለው 
አሠራር በሥርዓት እስካልተመራ ድረስ አዲስ አበባን 
ጨምሮ በሌሎች ትላልቅ ከተሞች ያለውን የመኖሪያ ቤት 
ኪራይም ሆነ የሸቀጦች የዋጋ ንረት በቀላሉ ይፈታል ብሎ 
ማሰብ የዋህነት ይመስለኛል::

ስለዚህ የቤት ኪራይና የሸቀጦችን ዋጋ ንረት ለማረጋጋት 
ሕገ ወጥ ደላሎችን ከመስመር በማውወጣት አከራይና 
ተከራዩ እንዲሁም አምራቹና ተጠቃሚውን በቀጥታ 

የማገናኘት ሥራ ቢሠራ አከራዩንና ተከራዩን፣ አምራቹን እና 
ሸማቹን ተጠቃሚ ያደርጋል  የሚል አስተያየት አለኝ::

ምክንያቱም በመንግሥት አመራሮች ሲወሰዱ የነበሩ 
ርምጃዎች ለችግሩ ጊዜያዊ መፍትሔ መስጠት እንጂ  
በዘላቂነት ችግሩን ለመፍታት ስላልነበረ፣ ለሕገ ወጥ ደላሎች 
እና ለአንዳንድ ስግብግብ ነጋዴዎች የበለጠ በር ከፍቶ 
ችግሩን አባባሰው እንጂ  በዘላቂነት ሊፈታው እንዳልቻለ 
ሕዝቡ ሲታዘብ መቆየቱን በየደረጃው ያሉ አመራሮች 
ሳይገነዘቡት የቀሩ አይመስለኝም::

ስለዚህ የመኖሪያ ቤት ኪራይንና እና የሸቀጦችን ዋጋ 
ንረት ለመቆጣጠርና በዘላቂነት ለመፍታት የሚመለከታቸው 
የፌዴራል መንግሥት፣ ክልሎችና የየከተማ አስተዳደሩ 
አመራሮች አቅደው መሥራት የሚጠበቅባቸው 
ይመስለኛል:: በየደረጃው ያሉ አመራሮች ችግሩን በዘላቂነት 
ለመፍታት አቅደው ካልሠሩ ሕግ በማውጣትና መግለጫ 
በመስጠት ብቻ በየከተሞቹ ያለውን የመኖሪያ ቤት ኪራይና 
የሸቀጦች የዋጋ ንረት ችግር ይፈታል ብሎ ማሰብም “አባይን 
በጭልፋ” እንዳይሆን አሰጋለሁ::

ምክንያቱም ችግሩ ውስብስብ በመሆኑ ነው:: ይህን 
የምለው ጨለምተኛ አስተሳሰብ ኖሮኝ ሳይሆን ከዚህ ቀደም 
የነበሩ ችግሮች የተፈቱት አቅርቦትና ፍላጎትን በማጣጣም 
እንጂ ሕግ በማውጣትና በመቆጣጠር ብቻ ችግሩ ሲፈታ 
ስላላየሁ ነው:: እንዲያውም እጥረቱ በጨመረ ቁጥር ሕገ 
ወጥ ነጋዴዎችና አንዳንድ ስግብግብ ነጋዴዎች ያላግባብ 
ለመበልፀግ በሚያደርጉት ጥረት ይህን አጋጣሚ ተጠቅመው 
በሕዝቡ ላይ የበለጠ ጫና ሲፈጥሩ ነው የሚስተዋለው::

ለምሳሌ ባለፉት ዓመታት የሲሚንቶ ዋጋ ንረት 
ትልቅ መነጋገሪያ እንደነበር የቅርብ ጊዜ ክስተት በመሆኑ 
ማንኛውም ሰው የሚረሳው አይመስለኝም:: በሥራ አጋጣሚ 
ከአዲስ አበባ ውጭ በሄድኩባቸው አካባቢዎችም የሲሚንቶ 
እጥረት ትልቅ መነጋገሪያ ሆኖ ሲነሳ አስታውሳለሁ:: ይህን 
ተከትሎም የንግድና ቀጣናዊ ትስስር ሚኒስቴር የተለያዩ 
መመሪያዎችን እያወጣ ለመቆጣጠር ቢሞክርም እጥረቱን 
ምክንያት በማድረግ አንዳንድ ስግብግብ ነጋዴዎችን እና ሕገ 
ወጥ ደላሎችን ተጠቃሚ አደረገ እንጂ ችግሩን ሊፈታው 
አልቻለም:: አቅርቦት እና ፍላጎት ሲጣጣም ግን ችግሩ 
ተፈትቶ በአሁን ጊዜ በሲሚንቶ እጥረት የሚነሳ ቅሬታም 
የለም፤ ትላልቅ ግንባታዎችም በስሚንቶ እጥረት ሥራቸው 
ሲቆም አይታይም:: 

እውነት እንነጋገር ከተባለ የሲሚኒቶ እጥረት ሊፈጠር 
ይችል የነበረው በአሁኑ ወቅት ነበር:: ለምን ሲባል የኮሪደር 
ልማቱን ጨምሮ ትላልቅ ፕሮጀክቶች እየተሠሩ ያሉት አሁን 
በመሆኑ:: ነገር ግን አቅርቦትና ፍላጎት በመጣጣሙ በአሁኑ 
ጊዜ የሲሚንቶ እጥረት አለ ተብሎ ቅሬታ የሚያነሳ አካል 
የለም፤ ትላልቅ ግንባታዎችም በሲሚንቶ እጥረት ሲስተጓጎሉ 
አይታይም:: እንዲያውም በተቃራኒው ከተያዘላቸው ጊዜ 
ቀድመው በአጭር ጊዜ እየተጠናቀቁ ለአገልግሎት ክፍት 
ሲሆኑ ይታያል:: ይህን ተሞክሮ ለመኖሪያ ቤት ኪራይና 
ለሸቀጦች የዋጋ ንረት ማረጋጊያ ቢጠቀሙበት ስል 
ተመኘሁ:: 

ከዓመታት በፊት በ30 እና በ50 ብር ቤት ያከራዩ ሰዎች 
ቡና ሲያፈሉ ተከራዮች  ተጠርተው ቡና አብረው እየጠጡ፤ 
ሲታመሙ እየጠየቁ፤ የአከራይና የተከራይ ልጆች አብረው 
ተጫውተው ነበር በስምምነት አብረው የሚኖሩት:: 
ተከራዮችም በተመሳሳይ ነበር የሚያደርጉት:: ከቤተሰብ 
ርቀው የሚኖሩ ተከራዮች ትዳር ሲመሰርቱም እንደወላጅ 
ሆነው የሚድሯቸው፤ አለፍ ሲልም ልጅ የሚድሩላቸው 
አከራዮች ነበሩ::

አሁን አሁን ግን እነዚህ ሁሉ መልካም ማህበራዊ እሴቶች 
ሙሉ በሙሉ ተሸርሽረዋል ማለት ባልችልም እየቀነሱ 
ለመምጣታቸው በጋራ መኖሪያ ቤቶች ያለውን ሁኔታ 
መመልከት በቂ ነው:: አከራይና ተከራይም የቤት ኪራይ 
ሲቀባበሉ ካልሆነ በስተቀር አይተዋወቁም:: ይተዋወቃሉ 
ከተባለም የቤት ኪራይ የሚከፍለው (የምትከፍለው) እና 
የቤት ኪራይ የሚቀበለው (የምትቀበለው) ሰዎች ብቻ 
ናቸው ማለት ይቻላል:: በተለይ የመውጫና የመግቢያ 
ሰዓታቸው የተለያየ ከሆነ ሌሎች የአከራይና የተከራይ 
ቤተሰቦች ላይተዋወቁ ይችላሉ::  

  በኮንደምኒየም አካባቢ ተከራይተው የሚኖሩ ሰዎች 
ስለማይተዋወቁም የአንዱን ጎረቤት ዕቃ ሌባ በመኪና 
ሲዘርፍ ጎረቤቴ ቤት ሊቀይር ነው እንጂ ሌባ እየዘረፈው 
ነው ብሎ ማሰብ ስለቀረ ለምን ብሎ የሚጠይቅ ሰው 
የለም:: ሌቦቹም ይህን አጋጣሚ ተጠቅመው ያለምንም 
ስጋት የሰዎችን ዕቃ በመኪና ጭነው እብስ ይላሉ:: አንድ 

የሥራ ባልደረባዬም ዕቃውን ሌቦች በመኪና ጭነው 
እንደወሰዱበት በቅርብ ቀን ነግሮኛል:: ብቻውን የሚኖር 
ሰው ሲሞት ምን ሆኖ ነው የጠፋው ብሎ የሚጠይቅ ሰው 
ስለማይኖርም ከሞተ ሦስትና አራተኛው ቀን ሲሆነው 
አስከሬኑ ሲሸት ብቻ ፖሊስ ተጠርቶ የሚወጣበትን 
አጋጣሚም እየሰማን ነው:: ቡና ተጠራርቶ መጠጣት፣ 
በችግርና በደስታ ጊዜ መደጋገፍም እየቀነሰ መጥቷል ማለት 
ይቻላል:: ታዲያ ይሄንን አደጋ ያሸከመንን ችግር መፍታት 
አይገባም ትላላችሁ?

በጥናት የተደገፈ ስላልሆነ ሁሉም አከራይ እና ተከራይ 
ፍጹም ግንኙነት የላቸውም  ብዬ አፌን ሞልቼ መናገር 
ባልችልም፣ በአሁኑ ጊዜ የአንዳንድ አከራይና ተከራይ 
ግንኙነት ጥሩ አለመሆኑን እኔም በግሌ ታዝቤያለሁ፤ 
ከሌሎች አከራዮችና ተከራዮችም ሮሮ ሲሰማ አድምጫለሁ::  
ተከራዮች ቤት ለመከራየት ሲጠይቁ ቤተሰብ አለህ 
(ቤተሰብ አለሽ) የሚለው ጥያቄ ቀድሞ መምጣቱ ሌላው 
አሳሳቢ ጉዳይ ነው:: ምክንያቱም ቤተሰብ ካለው (ካላት) 
ወይ የቤት ኪራይ ይጨመርበታል (ይጨመርባታል)፤ 
አለበለዚያም ቤተሰብ ካለህ (ካለሽ) አናከራይም ሊባሉም 
ይችላሉ::

በዚህ ላይ አስገዳጅ የሆነ ሕግ መውጣቱ የአከራይንና 
የተከራይን ማህበራዊ ግንኙነት የባሰ ያሻክረው ይሆን 
የሚል ስጋት ያድርብኛል:: ከዚህ በፊት በአዲስ አበባ 
ከተማም ሆነ በሌሎች ከተሞች አከራይና ተከራይ እንደ 
ቤተሰብ ጆሮና ጉትቻ ሆነው በፍቅር እንጂ የአይጥና ድመት  
ሆነው ይኖሩ እንዳልነበረ  አስታውሳለሁ:: ይህ በመሆኑ 
ቀደም ሲል ከነበሩን አከራዮቻችን ጋር እስካሁን ድረስ  
የምንጠያየቅ ሰዎችም አለን፤ ሌሎችም ሲናገሩ ሰምቻለሁ:: 
አሁን ግን ከዚህ በተቃራኒ ነው:: 

በአከራይ እና በተከራይ መካከል የነበረው አብሮ 
የመኖር መልካም እሴት ከተሸረሸረ ደግሞ በውጭ ሀገር 
እንደምንሰማው ሁሉም ሰው በየቤቱ በሩን ዘግቶ ለመኖር 
ምክንያት ስለሚሆን መልካም ማህበራዊ እሴቶቻችንን 
ይሸረሽር ይሆን የሚል ስጋትም ያድርብኛል:: ምክንያቱም 
በእኛ ሀገር ያለው አብሮ የመኖር ማህበራዊ እሴት መልካም 
በመሆኑ ጎረቤት ሲቸገር ችግሩን አብሮ የሚካፈል፣ የጎረቤቱ 
ደስታም ደስታዬ ነው ብሎ የሚደሰት ሕዝብ ነበረን::

አሁን አሁን ግን እነዚህ ማህበራዊ እሴቶቻችን 
እየተሸረሸሩ ለምጣታቸው ከላይ ያነሳኋቸው አብነቶች 
በቂ ናቸው::  በሀገራችን ጥሩ ጥሩ ማህበራዊ እሴቶቻችን 
እንዳይሸረሸሩ ሕግ ከማውጣት ባሻገር ሌሎች የችግር 
መፍቻ መንገዶችም ቢፈተሹ የሚል አስተያየት የማነሳውም 
እንደ ዜጋ ጉዳዩ ስለሚያሳስበኝ ነው:: 

በብዙ አካባቢዎች ያለው ገበያም በሥርዓት ሳይሆን 
በሕገ ወጥ ደላሎች ጣልቃ ገብነት ስለሚመራ ሸማቾች ብቻ 
ሳይሆኑ አምራቾችም በለፉት ልክ የሚገባቸውን ዋጋ እያገኙ 
አይደለም:: በሥራ አጋጣሚ በተዘዋወርኩባቸው አካባቢዎች 
አምራቾች የሚሸጡበትንና ሸማቾች የሚገዙበትን ዋጋ ሳይ 
በጣም ያሳዝነኛል:: እንዲህ ዓይነት ልዩነት የሚኖረው ወደ 
ሩቅ አካባቢ ተጓጉዞ ከሄደ ብቻ እንዳይመስላችሁ፤ ከዛው 
ከተመረተበት አካባቢ ጭምር እንጂ:: ይህ ደግሞ የሕገ ወጥ 
ደላሎች ጣልቃ ገብነት መኖሩን ፍንትው አድርጎ ያሳያል::

ስለዚህ የሕገ ወጥ ደላሎችን ጣልቃ ገብነት በመከላከል 
ገበያው በሥርዓት እንዲመራ ለማድረግ የሚመለከታቸው 
የመንግሥት አካላት ትኩረት ሰጥተው መሥራት 
የሚጠበቅባቸው ይመስለኛል፤ ኅብረተሰቡም  መተባበር  
አለበት:: ምክንያቱም ኅብረተሰቡ ካልተባበረ መንግሥት 
በእያንዳንዱ የገበያ ቦታ ተቆጣጣሪ ማቆም ስለማይችል 
ችግሩን ብቻውን ሊፈታው አይችልም:: ገበያው በሥርዓት 
ካልተመራ ደግሞ “ቁጭ ብሎ የሰቀሉት፣ ቆሞ ለማውረድ 
ይቸግራል” እንደሚባለው እንዳይሆንም እሰጋለሁ:: 

ይህን ስል የመኖሪያ ቤት ኪራይን እና የሸቀጦችን ዋጋ 
ለመቆጣጠር በፍጹም ሕግ ማውጣት አያስፈልግም እያልኩ 
እንዳልሆነ ልብ ሊባልልኝ ይገባል:: ምክንያቱም የመኖሪያ 
ቤት ኪራይንም ሆነ የዕለት ከዕለት የፍጆታ ሸቀጦችን 
አቅርቦትንና ፍላጎትን ለማጣጣም ከተሠራ በኋላ አከራይም 
ሆነ ተከራይ በሥርዓት እንዲስተናገዱ እና ገበያው 
በሥርዓት ለመምራት ሕግ ማውጣት አስፈላጊ ነው:: ነገር 
ግን በእኔ ግምት በአዲስ አበባ አስተዳደር ሆነ በሌሎች 
ትላልቅ ከተሞች ያለውን የመኖሪያ ቤት ኪራይና የሸቀጦችን 
የዋጋ ንረት ለማረጋጋት ግን አዋጅና ደንብ ማውጣት ብቻ 
መፍትሔ ይሆናል ብዬ ስለማላምን ነው ሌሎች ተግባራት 
ሊታሰቡም ባለድርሻዎችም ኃላፊነታቸውን ሊወጡ ይገባል 
የምለው:: ዛሬን አበቃሁ፤ ቸር እንሰንብት!

የቤት ኪራይ እና የዋጋ ንረትን ለመቆጣጠር ከሕግ ባሻገር ያሉ ጉዳዮች ቢፈተሹ!

በአከራይ እና በተከራይ 
መካከል የነበረው አብሮ 
የመኖር መልካም እሴት 

ከተሸረሸረ ደግሞ በውጭ 
ሀገር እንደምንሰማው 

ሁሉም ሰው በየቤቱ በሩን 
ዘግቶ ለመኖር ምክንያት 

ስለሚሆን መልካም 
ማህበራዊ እሴቶቻችንን 
ይሸረሽር ይሆን የሚል 
ስጋትም ያድርብኛል

ወጣቶች  
ማህበራዊ 

 ህልሙን የኖረው ወጣት
ክብረአብ በላቸው 

ብዙዎች እንደሚሉት፤ በዚች ዓለም ውስጥ 
ስኬታማ ሆኖ ለመኖር እራስን ማጠናከርም ሆነ ማዳከም 
የሚፈጠረው በአእምሮ አጠቃቀማችን ልክ ነው፡፡ ያለውን 
አቅም በአግባቡ የማይጠቀም ሰው ደካማ ነው ሊባል 
ይችላል። የሚሆነውንና የሚችለውን ፈልጎ የማግኘት 
ጉዳይ ካልሆነ በቀር በተፈጥሮ ደካማ ሆኖ የተፈጠረ ሰው 
የለም፡፡ ወጣቶችም ይህን በውል መረዳት አለባቸው ፡
፡ ተስፋ መሰነቅ ለወጣቶች ትልቅ ጉልበት ይሆናል፡፡ 
ጉልበት የሚሆነው ግን በዕውቀት ሲመራ ነው።  

ወጣቶች ስኬታማ ለመሆን በመጀመርያ የራእይ ሰው 
መሆን እንዳለባቸው ብዙዎች ያነሳሉ፡፡ ራእይ የለሽ ሰው 
ካለበትና ከደረሰበት አልፎ ለመሄድ አይፈልግም ፡፡ ይህ 
የሚሆነው ዓይኑ የተተከለው በገሃድ በሚታየው ላይ ብቻ 
በመሆኑና በዓይነ ህሊናው የሚያየው እይታ ስለሌለው 
ነው ፡፡ ባለ ራእይ  ሰው ባለበት ሳይወሰን ወደ አዲስ ነገር 
ለመግባት ይገሰግሳል ፡፡ 

ህልም ፤ተስፋ እና ትጋት በአንድ መንፈስ ከሄዱ 
መጨረሻቸው ድልና ስኬት ነው የሚባለው እንዲሁ 
ዝም ተብሎ አይደለም፡፡ ህልማቸውን ሰንቀው በትጋት 
የተራመዱ እና የስኬት ማማ ላይ የተቀመጡ ብዙዎቹ 
ስላሉ እንጂ። ዛሬ ስለ ስኬት ማንሳታችን ያለምክንያት 
አይደለም። የዚህ ሳምንት የወጣቶች አምድ እንግዳችን 
የማህበረሰብ ልማት (ኢንተርፕራይዝ) መሥራችና ሥራ 
ፈጣሪ የሆነው ወጣት ሀብተአብ አርጋው በመሆኑ አንጂ።

ወጣት ሀብተአብ ተወልዶ ያደገው በሲዳማ ክልል 
አለታ ጩኮ ወረዳ ነው። ትምህርቱን ለመከታተል 
በሶስት ዓመቱ የትውልድ ቀየውን ለቆ ልጅነቱን ሃዋሳ 
ከተማ ላይ ያሳለፈው ሀብተአብ የመጀመሪያና ሁለተኛ 
ደረጃ ትምህርቱን በሀዋሳ ከተማ ተከታትሎ ለከፍተኛ 
ትምህርቱ በትውልድ ከተማው ሃዋሳ ወደሚገኘው የሃዋሳ 
ዩኒቨርሲቲ በማቅናት በኤሌክትሪካልና ኮሚፒዩተር 
ምህንድስና በመጀመሪያ ዲግሪ ተመርቋል።

በልጅነቱ በትምህርት አቀባበሉ ጎበዝ ከሚባሉ የደረጃ 
ተማሪዎች መካከል እንደነበር የሚናገረው ሀብተአብ፤ 
ከአንደኛ ክፍል እስከ አስረኛ ክፍል አንደኛ በመውጣት 
እንዳሳለፈ በዚህ ምክንያት በመምህራን ተወዳጅ ተማሪ 
እንደነበር የልጅነት የትምህርት ቆይታውን በማስታወስ 
ይናገራል።

በዩኒቨርሲቲ በነበረው ቆይታ ከመደበኛ ትምህርቱ 
ባሻገር ተማሪዎች ከዩኒቨርሲቲ ሲወጡ ምን መሥራት 
እንዳለባቸው? እንዴት ሥራ መፍጠር እንደሚችሉ? 
የቢዝነስ ሃሳብ ያላቸው ወጣቶች እንዴት ቢዝነሰቸውን 
መምራት እንደሚገባቸው? ለማስገንዘብ የሚሰጡ የተለያዩ 
ሥልጠናዎችን በንቃት ይሳተፍ እንደነበር የሚናገረው 
ወጣት ሀብተአብ፤ የወሰዳቸው ስሥልጠናዎች ዛሬ ላለበት 
የሕይወት ጎዳና መሠረት የሆነው እንደሆነ ይናገራል።

“በዚህ የሥልጠና ወቅት ነው ሁለት የቢዝነስ ሃሳቦች 
የመጡልኝ” የሚለው ሀብተአብ የመጀመሪያ የማስታወቂያ 
ድርጅት መመሥረት ሲሆን ሁለተኛ በተለይ በገጠሩ 
ማህበረሰብ ዘንድ ያለውን የንፁህ ውሃ ተደራሽነት ችግር 
ለመቅረፍ የሚያስችል ሃሳብ ያለው ድርጅት የመመሥረት 
ውጥን ነበር ይላል።

“በ2013ዓ.ም የዩኒቨርሲቲ ትምህርቴን በማጠናቀቅ 
ወደ ሥራ ለመሠማራት ወደ ተለያዩ የግልና የመንግሥት 
ተቋማት በመሄድ የቅጠሩኝ ጥያቄ ባቀርብም አወንታዊ 
ምላሽ ማግኘት አልቻልኩም ነበር” የሚለው ወጣት 
ሀብተአብ፤ በዚህን ወቅት ነው ለምን ሥራ ከሚጠብቅ 
የሥራ ሃሳቦቼን ወደ ተግባር በመለወጥ የራሴን ሥራ 
አልጀምርም የሚል ሃሳብ የመጣልኝ” ይላል።

በዚህን ወቅት በውጭ ሀገር ከሚገኙ ከተለያዩ 
ድርጅቶች ጋር ግንኙነት ለመፍጠር ጥረት ማድረግ 
እንደጀመረ የሚናገረው ወጣቱ፤ ፕራይዝ በተሰኘውና 
መቀመጫው ሳንፍራንሲስኮ አሜሪካን ከሚገኝና የውሃ-
ወለድ በሽታዎችን ለመቀነስ የሚያግዙ ቁሳቁሶችን (የውሃ 
ማጣሪዎች) እና የግንዛቤ ፕሮግራሞችን የንፁህ ውሃ 
አቅርቦት ውስንነት ባለባቸው ቦታዎች ለማዳረስ አልሞ 
የሚንቀሳቀስ ተቋም ጋር በመነጋገር ባገኘው የ20ሺህ 
የአሜሪካ ዶላር የፋይናንስ ድጋፍ (vital water purifier) 
የሚል ስያሜ የተሰጠው ድርጅት በመቋቋም ሥራውን 
ስለመጀመሩ ይናገራል።

ወጣት ሀብተአብ እንደሚናገረው፤ በኢትዮጵያ 
ከ62 ሚሊዮን በላይ ሕዝብ ንፁህ የመጠጥ ውሃ 

አያገኝም፣ በዓመት ከዘጠኝ ሺህ በላይ የሚሆኑ ህፃናት 
በውሃ ወለድ በሽታ ሕይወታቸውን ያጣሉ፣ ይህ ማለት 
በሀገሪቱ በአማካይ ከ 17 ህፃናት አንዱ በውሃ ወለድ በሽታ 
ይሞታል እንደማለት ነው። ከዚህ አኳያ እነዚህን ችግሮች 
ሁሉ በመንግሥት አቅም የማይፈቱ በመሆናቸው ችግሩን 
ለመቅረፍ የራሴን ድርሻ ለማኖር ነው ወደዚህ ሥራ 
የገባሁት ይላል።

መንግሥት 80 በመቶ ለሚሆነውና በገጠር 
ለሚኖረው ዜጋ ሁሉ መሠረተ ልማት ዘርግቶ ውሃም 
ሆነ ሌሎች አገልግሎቶችን ተደራሽ ለማድረግ ከፍተኛ 
ሀብትና ረዥም ጊዜ ይጠይቀዋል፡፡ ነገር ግን ማህበረሰቡ 
ንፁህ ውሃ የሚፈልገው ዛሬ ነው፤ ስለዚህ ወጪ ቆጣቢና 
አማራጭ የሚሆኑ መንገዶችን በመፈለግ ድርጅቱ 
ንፁህ ውሃ ለማህበረሰቡ ለማድረስ የተለያዩ ጥረቶችን 
እንደሚያደርግ ይናገራል።

የድርጀቱ ዓላማ በተለይ በሀገሪቱ ገጠራማ አካባቢዎች 
የሚኖሩ የንፁህ የመጠጥ ውሃ የማያገኙ ኢትዮጵያውያንን 
ተደራሽ ማድረግ እንደሆነ የሚናገረው ሀብተአብ፤ 

ከዚህ አኳያ የተለያዩ የፋይናንስ ምንጮችን በማፈላለግ 
የውሃ ማጣሪያ ቁሳቁሶችን በማቅረብ ዜጎች የንፁህ ውሃ 
ተጠቃሚ እንዲሆኑ ያደርጋል ይላል።

እንደ ወጣቱ ገለፃ፤ ህብረተሰቡን ስለ መሠረታዊ 
ንፅህናና የውሃ አጠቃቀም ማስተማር ከድርጅቱ ሥራዎች 
አንዱ ነው። በዓለም አቀፍ ደረጃ የተሠሩ ጥናቶች 
እንደሚያመለክቱት የውሃ ማጣሪያ መጠቀም 63 በመቶ 
የውሃ ወለድ በሽታን ይቀንሳ፤ በተጨማሪም ህብረተሰቡን 
ስለ መሠረታዊ የጤና አጠባበቅ ማስተማር 40 በመቶ 
ከውሃ ወለድ በሽታ ጋር ተያይዞ ከሚመጡ በሽታዎች 
ይከለከላል፤ ከዚህ አንፃር ድርጅቱ የተለያዩ የግንዛቤ 
መፍጠር ሥራዎችን እንደሚሠራ ይናገራል።

ኢትዮጵያ ውስጥ ያለው ውሃ በቀላሉ በውሃ ማጣሪያ 
ተጣርቶ ለመጠጥ መቅረብ የሚችል እንደሆነ የሚናገረው 
ወጣት ሀብተአብ፤ ከዚህ አኳያ ነው ድርጅቱ የተለያዩ 
ጥናቶች በመሥራት የውሃ ማጣሪያ በማቅረብ ህብረተሰቡ 
በቀላሉ የንፁህ መጠጥ ውሃ ተጠቃሚ ማድረግ ይቻላል 
በሚል የሚንቀሳቀሰው ይላል።

  እንደ ወጣት ሀብተአብ ገለፃ፤ ለእያንዳንዱ ሰው 
የውሃ ማጣሪያ ገዝቶ ማቅረብ የማይቻል በመሆኑ ድርጅቱ 
በገጠር ያለው ማህበረሰብ የውሃ ማጣሪያ ተጠቃሚነቱ 
እንዲያድግ ፈጠራ በታከለበት መልኩ የተለያዩ ሥራዎችን 
እንደሚሠራ ይናገራል፡፡

ለአብነት ከጤና ኤክስቴንሽን ባለሙያዎች ጋር 
በመነጋገር እነርሱ ለማህበረሰቡ ያላቸውን ቅርበት 
በመጠቀም ህብረተሰቡ ስለ ውሃ ማጣሪያ ጥቅም 
አውቆ ለመጠቀም ቁርጠኝነት እንዲኖረው ለማስቻል 
እንደሚሠሩ ይናገራል።

   ድርጅቱ በሁለተኛ ደረጃ በገጠር ለሚገኙ አነስተኛ 
ሱቆች ማጣሪያውን በማቅረብ ህብረተሰቡ በአነስተኛ ዋጋ 
እንዲያገኝ የሚያስችል መንገድ እንደሚከተል የሚናገረው 
ሀብተአብ፤ ድርጅቱ በርካሽ ዋጋ የውሃ ማጣሪያዎች 
በማቅረብ ህልውናውን ከግብረሰናይ ድርጅቶች 
በሚያገኘው የፋይናንስ ድጋፍ እንደሚያስቀጥል 
ይናገራል።

ለብዙዎች የሚደርስ ሥራ ለመሥራት ከልጅነት 
ጀምሮ ህልም ነበረኝ የሚለው ወጣት ሀብተአብ፤ 
ኢትዮጵያ ውስጥ ብዙ ችግሮች አሉ፡፡ እነዚህን ችግሮች 
ለመቅረፍ ደግሞ በቀላሉ ፋይናንስ ማግኘት አይቻልም፤ 
ስለዚህ እነዚህን ችግሮች ወደ ዕድል መቀየር እንዴት 
ይቻላል ብሎ በመነሳት ለብዙዎች እፎይታ የሚሆን ሥራ 
ለመሥራት ከተለያዩ የውጭ ድርጅቶች ጋር በመጻጻፍና 

ድጋፍ በማግኘት ነው እውን ማድረግ የቻልኩት ይላል።
ወጣት ሀብተአብ እንደሚናገረው፤ ኢትዮጵያ ውስጥ 

በአንድ ቤተሰብ ውስጥ በአማካይ አምስት ሰው ይኖራል 
ተብሎ ይታሰባል፤ ከዚህ አኳያ እስከአሁን በፕሮግራሙ 
ለ313 ቤተሰቦች መድረስ ተችሏል፤ ይህ ማለት 1878 ስዎች 
የንፁህ ውሃ ተጠቃሚ እንዲሆኑ በማድረግ ከፍተኛ ቁጥር 
ያላቸውን ሰዎች ከተበከለ ውሃ ጋር ተያይዞ ከሚመጣ 
በሽታ ማዳን ስለመቻሉ ይናገራል።

እንዲህ አይነት የማህበረሰብ ኢንተርፕራይዝ 
የፋይናንስ ድጋፍ በምን መልኩ ማግኘት እንዳለበት 
የሚያመለክቱ ሥልጣናዎችን ከተለያዩ ዓለም አቀፍ 
ተቋማት ጋር በመተባበር እንወስዳለን የሚለው ሀብተአብ፤ 
ዘንድሮ በዓለም አቀፍ ደረጃ ከሚገኙ የማህበረሰብ 
የልማት ኢንተርፕራይዞች ጋር በመወዳደር ምርጥ 84 
ውስጥ በመግባት የፋይናንስ ድጋፍ ማግኘት እንደቻሉ 
ይናገራል።

በሚቀጥሉት ወራት እስከ አስር ሺህ ሰዎችን የንፁህ 
ውሃ ተጠቃሚ ለማድረግ ውጥን ይዞ እየተንቀሳቀሰ 
እንደሚገኝ የሚናገረው ሀብተአብ፤ ፕሮጀክቱ በአሁኑ 
ወቅት በሲዳማ ክልል የተለያዩ አካባቢዎች ትኩረትን 
ያደረገ ቢሆንም በሚቀጥሉት ዓመታት ከፍተኛ የውሃ 
ችግር ወዳለባቸው የኢትዮጵያ አካባቢዎች በማተኮር 
የመሥራት እቅድ እንዳለው ይናገራል።

ኢንተርፕራይዙ በአሁኑ ወቅት 7 ለሚሆኑ ግለሰቦች 
የሥራ ዕድል እንደፈጠረ የሚናገረው ወጣት ሀብተአብ፤ 
ይህ ማለት ድርጅቱ ያለው ሀብት ውስን በመሆኑ 
የሠራተኛው ቁጥር አነስተኛ ሆነ እንጂ በሚቀጥሉት 
ዓመታት በእቅድ ደረጃ ያሉ ፕሮጀክቶች መሬት ላይ 
ወርደው በሚተገበሩበት ጊዜ ከፍተኛ ቁጥር ላላቸው 
ሰዎች የሥራ ዕድል መፍጠር እንደሚቻል ያስረዳል።

“በምንሰራቸው ሥራዎች የተለያዩ ዓለም አቀፍ 
ሽልማቶችን ማሸነፍ ችለናል” የሚለው ወጣት ሀብተአብ፤ 
ከዚህ ባሻገር በተለያዩ የዓለም ሀገራት ከሚገኙ ተመሳሳይ 
ሥራ ከሚሠሩ የማህበረሰብ የልማት ድርጅቶች ጋር 
በመገናኘት የልምድ ልውውጥ በማድረግና ሥልጠናዎችን 
በመውሰድ የተሻለ ተቋም ሆኖ ለመገኘት ያላሰለሰ ጥረት 
እያደረገ እንደሚገኝ ይናገራል።

ሀብተአብ እንደሚናገረው፤ ድርጅቱ ከስያሜው 
ጀምሮ ለማህበረሰቡ የግድ አስፈለጊ የሆኑ ነገሮችን 
የሚያቀርብ ነው። የተባበሩት መንግሥታት ድርጅት 
በየጊዜው በሚያወጣቸው ሪፖርቶች መነሻ በኢትዮጵያ 
በተለይ ከፍተኛ የንፁህ መጠጥ ውሃ ችግር እንዳለ ያሳያል፡
፡ ይህ ማለት በሕይወት ለመኖር ከሚያስፈልጉ መሠረታዊ 
ከሆኑ ነገሮች አንዱ ተጓድሏል ማለት ነው። ከዚህ አኳያ 
ቫይታል የንፁህ ውሃ አቅርቦት ድርጅት በአቅሙ ችግሩን 
ለማቅለል እንደሚሠራ ይገልጻል።

ድርጅቱ በሚቀጥሉት ጊዜያት፤ አሁን ከሚሰጠው 
አገልገሎት በተጨማሪ በገጠር በፀሀይ ሃይል የሚሠሩ 
የሶላር መብራቶችን ተደራሽ ለማድረግ እቅድ እንዳለው 
የሚናገረው ወጣቱ፤ ገጠር ያለው  ማህበረሰብ የኑሮ 
ዘይቤው ዘመናዊ እንዲሆን ጥረት እንደሚያደርግ 
ይናገራል።

ወደፊት ባሉት ጊዜያት በሀገር ውስጥም ሆነ በውጭ 
ሀገር ከሚገኙ መንግሥታዊ ካልሆኑ ድርጅቶች ጋር 
ጥምረት በመፍጠር እንደ ውሃና መብራት ያሉ መሠረታዊ 
አገልግሎቶች ለህብረተሰቡ በስፋት ተደራሽ እንዲሆኑ 
ለማድረግ እቅድ አለን የሚለው ወጣት ሀብተአብ፤ በሌላ 
በኩል መንግሥትም እንዲሁ መሠረተ ልማት ተደራሽ 
ማድረግ እንዲችል ቀላል መንገድ በማመላከት የተለያዩ 
ተግባራትን ለማከናወን ውጥን እንዳለው ይናገራል።

በመጨረሻም ወጣት ሀብተአብ፤ ባስተላለፈው 
መልዕክት ነገሮችን የምናይበት መንገድ መቀየር አለበት 
ይላል። አንድ ነገር ለማድረግ ሲታሰብ ሁል ጊዜ ዋጋ 
መክፈል ይኖረዋል፡፡ ፀንቶና ተግቶ በመሥራት የማይሳካ 
ነገር ግን የለም፤ እችላለሁ የሚል እምነት ሊኖር ይገባል 
ይላል። 

የኢትዮጵያን ነገ ብሩህ የማድረግ  ሃላፊነትና ግዴታ 
ያለባቸው የዛሬው ትውልድ ወጣቶች በመሆናቸው 
ለዓላማቸው መሳካት መክፈል ያለባቸውን መስዋዕትነት 
ሁሉ መክፈል አለባቸው፡፡ የነገው ራዕያቸውን ከግብ 
ለማድረስ ቀን እና ሌሊት ሳይሉ እና ተስፋ ሳይቆርጡ 
መትጋት እንደሚገባቸው ተናግሮ፤ በተጨማሪነት የተለያዩ 
የክህሎት ሥልጠናዎችን በመውሰድ ያላቸውን ሃሳብ 
መሸጥ የሚችሉ መሆን እንደሚገባቸው፤ ያስገነዝባል።

የኢትዮጵያን ነገ 
ብሩህ የማድረግ  

ሃላፊነትና ግዴታ 
ያለባቸው የዛሬው 
ትውልድ ወጣቶች 
በመሆናቸው 
ለዓላማቸው መሳካት 
መክፈል ያለባቸውን 
መስዋዕትነት ሁሉ 
መክፈል አለባቸው

የምድር በረከት
በከበሩ ማዕድናት እሴት መጨመር ቀዳሚው ድርጅት

ወርቅነሽ ደምሰው

በከበሩ ማዕድናት የበለጸገችው ኢትዮጵያ እንደ ኦፓል፣ 
ኢምራልድና የመሳሰሉ  ማእድናትን ለውጭ ገበያ በማቅረብ 
የውጭ ምንዛሬ ታገኛለች። ይሁንና ማእድናቱ ለውጭ ገበያ 
የሚቀርቡበት መንገድ ሀገሪቱን በሚፈለገው ልክ ተጠቃሚ 
አዳላደረጋትም። ከኢትዮጵያ ይልቅ ማእድናቱን በጥሬው 
የሚቀበሉ ሀገሮችና ሕገወጦች የበለጠ ተጠቃሚ እንደሆኑ 
ይገለጻል። 

እነዚህ ማዕድናትም በተለምዶ  ከወርቅ  ያነሰ ዋጋ 
እንዳላቸው ተደርገው  ይቆጠራሉ፤ እንደ ሀገርም  ብዙ 
ትኩረት ሳይሰጣቸው እንደቆዩ  የዘርፉ ባለሙያዎች 
ይናገራሉ።  ብዙዎች እንደሚሉት ዘርፉ ገና ብዙ 
ያልተሠራበት፣ የሠለጠነ የሰው ኃይልና ቴክኖሎጂ  
የሚፈልግ ነው። ሌሎች ብዙ ተግዳሮቶች ያሉበትና  
ችግሮቹን ለመፍታትም ብዙ መሥራትን የሚጠይቅ ነው። 
በዚህም ምክንያት በዘርፉ ተሠማርተው እየሠሩ ያሉ  ጥቂት 
ተቋማትም ቢሆኑ  በሚፈለገው ልክ ለውጥ ማምጣት  
አልቻሉም። 

በከበሩ ማዕድናት ላይ እሴት በመጨመር ለውጭ ገበያ 
የማቅረብ የረጅም ጊዜ ልምድ  ካላቸው ተቋማት መካከል  
የኦርቢት ኢትዮጵያ ኃላፊነቱ የተወሰነ የግል ማህበር  
አንዱነው።     አቶ ቴዎድሮስ ስንታየሁ የኦርቢት ኢትዮጵያ 
ኃላፊነቱ የተወሰነ የግል ማህበር  ዋና ሥራ አስኪያጅ  
ናቸው። 

እሳቸው እንደሚሉት፤ ድርጅቱ ከተመሠረተ ከ20 
ዓመታት በላይ አስቆጥሯል።  በከበሩ ማዕድናትና ሌሎች 
የኢንዱስትሪ ማዕድናት  አነስተኛ ፍለጋ እና ማውጣት ሥራ 
ተሠማርቶ እየሠራ ነው። ድርጅቱ ከ15 ዓመት በፊት የወሎ 
ደላንታ  የኦፓል ማዕድን መገኘትን ምክንያት በማድረግ 
ማዕድን ላይ እሴት የመጨመር ሥራ ጀምሯል። በሀገሪቱም 
የመጀመሪያው የማዕድን የኢንቨስትመንት ፈቃድ ወሰዶ 
በከበሩ ማዕድናት ላይ እሴት በመጨመር የሚሠራ ብቸኛ 
የግል ድርጅት ነው። ድርጅቱ  በአሁኑ ወቅት በከበሩ 
ማዕድናት ላይ እሴት በመጨመር ለውጭ ገበያ  እያቀረበ 
ይገኛል። 

የወሎ ኦፓል ለመጀመሪያ ጊዜ  ለመላው ዓለም 
በማስተዋወቅ በአሜሪካና በአውሮፓ ገበያ እንዲቀርብ  
ያደረገ  መሆኑን አቶ ቴዎድሮስ ጠቅሰው፣  ይህን ኦፓል  
እሴት በመጨመር ማስተዋወቅ ብቻ ሳይሆን እሴት 
የተጨመረባቸው ምርቶች በመላው ዓለምና በአፍሪካ 
ገበያ እንዲቀርቡ  እያደረገ መሆኑንም ገልጸዋል። ምርቱን 
ለአሜሪካ ፣ ለኤዥያ፣ ለጀርመን ፣ ለጃፓን፣ ለቻይና እና 
ለሌሎች  ለሀገራትም ያቀርባል፡፡

ድርጅቱ ሥራውን ሲጀመር በኦፓል  ማዕድን   
መሆኑን አቶ ቴዎድሮስ ሲያስታውሱ፤ የኦፓል መገኘትን 
ተከትሎ በሀገሪቱ የተለያዩ አካባቢዎች በጣም ብዙ 
የከበሩ ማዕድናት  ተገኝተዋል፤ በመገኘትም ላይ ናቸው። 
ድርጅቱም በእነዚህ ማዕድናት ላይ ይሠራል ሲሉ ገልጸዋል።  
ማዕድናቱ የተገኙባቸው ቦታዎች ድረስ ሄዶ በማረጋገጥ 
እና በአንዳንዶቹ ማዕድናት ላይም  ከባህላዊ አምራቾች 
ጋር ማምረትን ጨምሮ  ማዕድናቱን በማስመጣት እሴት 
በመጨመር /ፕሮሰስ  በማድረግ/ እንደሚሠራ ያመላክታሉ።

ድርጅቱ አሁን ላይ በርካታ የከበሩ ማዕድናት 
ላይ ትኩረት አድርጎ እየሠራ መሆኑን ሲገልጹ፤ ‹‹አሁን  
በሀገራችን ዋና ዋና ከሚባሉት የከበሩ ማእድናት መካከል 
በጥራት ደረጃው የሚታወቀው  ኤመራልድ ማእድን 
ተገኝቷል። ኤመራልድ በዓለም ላይ ኮሎምቢያ እና 
በአፍሪካ ደግሞ በእነዛምቢያ ብቻ የሚመርት ነበር። 
በእኛ ሀገር ደግሞ ከሻኪሶ አካባቢ የሚመጣ ኤመራልድ፣ 
ከኮሎምቢያው ኤመራልድ የሚወዳደር (የሚበልጥ) መሆኑ 
ተረጋግጧል። ከትግራይ ክልል የተገኘው ሳፋየር ማዕድንም  
እንዲሁ በጣም ተፈላጊ ነው›› ይላሉ፡፡

እሳቸው እንደሚሉት፤ በወሎ ጥቁር የሚባል አፓል 
አለ። አሁን ላሊበላ አካባቢ የተገኘው  ይህ ጥቁር ኦፓል 
በዓለም ላይ በአውስትራሊያ ብቻ  ይመረታል። ይህንንም 
በተመለከተ ከማዕድን ሚኒስቴር እና ከአንድ የውጭ 
ዩኒቨርሲቲና ላብራቶሪ ጋር በመተባበር ጥናት እንዲካሄድ 
ተደርጎ የላሊበላ ኦፓል ጥቁር ኦፓል ተብሎ በዓለም ላይ 
ሁለተኛ ግኝት ሆኗል። 

በሰሜን ሸዋና አፋር አካባቢም ፋየር ኦፓል የሚባል  
የተለየ አይነት ባህሪ ያለው የኦፓል አይነት መገኘቱንም 
ጠቁመዋል። በአሜሪካ ብቻ ይገኝ የነበረው ‹ሰን ስቶን› 
የተሰኘ የተለየ አይነት ባህሪ ያለው የከበረ ማዕድን በአፋር 
ክልል  መገኘቱንም ጠቅሰው፣ ኢትዮጵያ የማእድኑ 
ሁለተኛዋ መገኛ ሆናለች ብለዋል። እነዚህ የከበሩ 

ማእድናት በሀገሪቱ ከሚገኙት የከበሩ ማእድናት ከብዙ 
በጥቂቱ ናቸው።   

‹‹የከበሩት ማዕድናት ላይ እሴት በመጨመር  
የመጀመሪያዎቹ ስለሆንን  እኛ   ራሳችንን እንደ መሞከሪያ  
ነው ያየነው፤ ሕጎች እና የተለያዩ ነገሮች የወጡት በኛ  
ምክንያት ›› ያሉት አቶ ቴዎድሮስ፣ ድርጅታቸው ባለው 
አቅም ልክ እንዳይሠራ ያደረጉ  ዛሬም ድረስ ያልተፈቱ ብዙ  
ችግሮች እንዳሉበትም አመልክተዋል። 

እሳቸው እንዳሉት፤ ዋናው የችግር  ምንጭ እንደ ሀገር  
የሀብቱ ባለቤት መሆናችን  አለማወቃችን  ነው። ለዚህም 
መነሻ ምክንያቱ ደግሞ አንደኛ  የከበሩ ማዕደናቱ  ሀብት 
ተብለው አይታሰቡም ነበር። ሁለተኛው  ጥቅማቸው  ያን 
ያህል አይታወቅም፤ ትኩረት አልተሰጠው ነበር። ሦስተኛው 
እሴት የመጨመሩ ሂደት ባለቤት የለውም። 

የከበሩ ማእድናት ሥራ የኢንዱስትሪ ሚኒስቴር  
አውቆት እንደሌሎች ኢንዱስትሪዎች የሚመራ አልነበረም 
ሲሉ ጠቅሰው፣ የማዕድን ሚኒስቴር በሚገባ ተረድቶት 
በባለቤትነት አስፈላጊውን ድጋፍ እያደረገ እየመራው  
አይደለም በማለት ጠቁመዋል።     አሁንም ድረስ  የዘለቀው 
ችግር ባለቤት የሌለው ከመሆኑ ጋር የተያያዘ ነው በማለት፤ 
‹‹የሀብቱ ባለቤት መሆናችንን አለማወቃችን እና  ሀብቱ 
መኖሩን ካወቅን በኋላ እንዴትና በምን መልኩ መጠቀም 
እንዳለብን አለማወቃችን የሁሉም ችግር መነሻ ነው›› ሲሉ 
አስገንዝበዋል፡፡

ድርጅቱ በተለይ እሴት መጨመሩ ላይ ያለውን አቅም 
በሙሉ ሳይጠቀም 15 በመቶ ያህል በማይሞላ አቅሙ 
እየሠራ መሆኑንም ይገልጻሉ። አቶ ቴዎድሮስ እንደተናገሩት፤  
‹‹ከ 100 ሰው በላይ መቅጠር የሚችሉ ማሽነሪዎች እና 
መሣሪያዎችን  ይዘን በተለያዩ ችግሮች ምክንያት እንዳንሠራ 
ሆነናል። ያሉንን ሠራተኞች ላለመበተን ብለን  ለዓመታት 
እየታገልን ነው፡፡›› ይላሉ። 

እሳቸው እንዳመለከቱት፤ እንደ ድርጅት አንዱ ትልቁ 
ችግር ሆኖ የሚነሳው ደረሰኝ አለማግኘት ነው።  የ 10 
እና የ20 ሚሊዮን ብር ማዕድን ተገዝቶ ደረሰኝ የለውም፤ 
ማወራረድም አይቻልም። ለአብነትም  በዓመቱ መጨረሻ 
የ 10 እና የ20 ሚሊዮን ብር ጥሬ እቃ ተገዝቶ፤ 30 እና 40 
ሚሊዮን ብር የሚያወጣ ማዕድን ወደውጭ ቢላክ ለጥሬ 
እቃ ውጭ የሆነውን ገንዘብ የምናወራርድበት ደረሰኝ 
የለም። በዚህ ምክንያት መሥራት አልተቻለም። ይህንን 
ችግር በተለያየ ጊዜ ለማሳወቅ የተሞከረ ቢሆንም መፍትሔ 
አላገኘም። 

አሁን ላይ ከማዕድን ሚኒስቴር እና ከኢትዮጵያ 
ኢንዱስትሪ  ልማት ኢንስቲትዩት ጋር በመሆን  በከበሩ 
ማዕድናትና ጌጣጌጦች  ዘርፍ የአምስት ዓመት ስትራቴጂ 

ተዘጋጅቶ በመጠናቀቁ ተስፋ ስለመኖሩ ተናግረዋል። 
ስትራቴጂው ተግባራዊ ሲደረግ  ችግሮች ይፈታሉ የሚል 
እምነትም አላቸው። ሁለተኛው  ተስፋም ከኢትዮጵያ 
ደረጃዎች ባለሥልጣን ጋር በመሆን ኦፓልና ኤመራልድን  
በመሳሰሉት  በተወሰኑት ማዕድናት ላይ ብሔራዊ 
ደረጃ  እየወጣ  መሆኑ ነው። አቶ ቴዎድሮስ እነዚህ 
ሁሉ  ተጠናቅቀው ወደ ሥራ ሲገባ የተሻለ ሥራ መሥራት  
እንደሚቻል እምነታቸው ነው፡፡

እንደ አቶ ቴዎድሮስ ማብራሪያ፤ የከበሩ ማዕድናት 
ዘርፍ ከሌሎች ኢንዱስትሪዎች የሚለዩት ለየት ያሉ 
ባሕርያት አሉት።  የሚጠቀመው  በጣም ቀላል  ውድ 
ያልሆነ ቴክኖሎጂ ነው። ከማሽነሪዎቹ የተወሰኑት ለጊዜው 
በሀገር ውስጥ ላይሰሩ ይችላሉ እንጂ፣ አብዛኛዎቹ በሀገር 
ውስጥ መመረት የሚችሉ ናቸው። ከውጭ እናምጣ  
ብንልም ለረጅም ጊዜ የሚያገለግሉና ዋጋቸውም እርካሽ  
ነው። 

ለዘርፉ ትልቁ ግብዓት ተብለው ከሚታሰቡት 
መሠረታዊ ነገሮች  አንደኛው  የሠለጠነ የሰው ኃይል  ሲሆን፤ 
ሁለተኛው የጥሬ እቃ አቅርቦት ነው። እንደሚታወቀው 
ሀገሪቱ ብዙ  ወጣት የሰው ኃይል ያላት እንደመሆኗ  በአጭር 
ጊዜ ሥልጠና ብቁ የሰው ኃይል ማፍራት ይቻላል፡፡

‹‹እኛ ለሠራተኞቻችን በሠጠናቸው የአጭር ጊዜ 
ሥልጠና ብቁ ሠራተኞች አፍርተን  በእነርሱ የተሠሩ 
ሥራዎች ለውጭ ገበያ እያቀረብን ነው። ቻይናና ህንድን 
በመሳሰሉ ሀገራት ከተመረቱ ምርቶች ጋር  ተወዳዳሪ  የሆነ 
ምርት ማቅረብ የቻልነው  እኛው በሰጠነው ሥልጠና ነው›› 
ሲሉ ይገልጻሉ፡፡

በተለይ ይህ ዘርፍ ለየት የሚያደርገው የሌላ ሀገር እገዛ 
ሳይፈለግ በኛው አቅም ሌሎችንም አሠልጥኖና  አብቅቶ 
ችሎታው እንዲኖራቸው በአጭር ጊዜ በራስ አቅም ትልቅ 
ኢንዱስትሪ መገንባት የሚቻል መሆኑ ላይ ነው ሲሉም  
አቶ ቴዎድሮስ ይገልጻሉ፤ በዚህ ላይ የተሠራው ሥራ የከበሩ 
ማእድናትን  ለዓለም አቀፍ ገበያ ማቅረብ  የሚያስችል 
መሆኑን ይገልጻሉ። ‹‹የብዙዎቹ የከበሩ ድንጋዮች ዋጋ 
ከወርቅ በላይ ነው። እኛ በተለመዶ  የምናውቀው ወርቅን 
ብቻ ስለሆነ  እንጂ  ኦፓልን ጨምሮ ሌሎች የከበሩ 
ማእድናት ከወርቅ በላይ ዋጋ የሚያወጡ ናቸው ›› ሲሉ 
አስገንዝበዋል፡፡

እንደ ዋና ሥራ አስኪያጁ ማብራሪያ፤ በዘርፉ 
ኢንዱስትሪዎችን በመገንባትም ከፍተኛ የሥራ እድል 
መፍጠር ይቻላል። እያንዳንዱ የከበረ ማዕድን በሰው 
እጅ እሴት ሊጨመርበት /ፕሮሰስ ሊደረግ/ ይችላል። 
በኦፓል ብቻ እንኳን በአንድ ዓመት ውስጥ ለብዙ ሺዎች 
የሥራ እድል መፍጠር ይቻላል። ምክንያቱም እንደ ሀገር  

ከፍተኛ መጠን ያለው ጥሬ ኦፓል ኤክስፖርት እየተደረገ 
ነው። በአሁኑ ወቅት በዓለም ገበያ ብቸኛ ኦፓል ምርት 
አቅራቢ ኢትዮጵያ ስትሆን፣ በቂ ክምችትም አላት። የ2015 
የማዕድን ሚኒስቴር መረጃ  53 ሺ ጥሬ ኦፓል  ለዓለም ገበያ 
መላኩን ያመለክታል፤ ይህም ምን ያህል ከፍተኛ መጠን 
ያለው ኦፓል በሀገሪቱ እንዳለ ይጠቁማል። 

‹‹ለውጭ ገበያ የሚላከው ኦፓል እሴት ቢጨመርበት  
የሚፈጥረው የሥራ እድልና የሚያመጣው ገቢ ከፍተኛ 
ነው፤ በዚህም ብቸኛ መሆናችን ከተወዳዳሪነት አንጻር 
አንዱ ልጠቀምበት የሚገባ መልካም አጋጣሚ ነው›› 
ሲሉ አቶ ቴዎድሮስ ይገልጻሉ።  የከበሩ ማእድናትን 
በአግባቡ እያስተዳደርን አይደለም በማለት ሲያስረዱ፤  
በሕገወጥ መንገድና  በሕጋዊ ሽፋን ወደ ውጭ እንደሚላክ 
ጠቁመዋል። ይህ ቢስተካከል ደግሞ ኢትዮጵያ ብቸኛ  
የሀብቱ ምንጭ በመሆኗ እንደመልካም አጋጣሚ 
በመጠቀም ምርቱን ገበያው በሚፈለገው ልክ ማቅረብ 
ይቻላል ሲሉ አስገንዘበዋል፡፡

አቶ ቴዎድሮስ  እንደሚሉት፤  ምርቱ ለዓለም ገበያ 
መቅረብ የሚችለው ደረጃው ሲረጋገጥ ነው። መስፈርቱን 
አሟልቶ ደረጃውን ጠብቆ ለገበያ ካልቀረበ ገበያ ላይ 
ተቀባይነት አያገኝም። የኢትዮጵያ ምርቶች ገበያው ውስጥ 
ተቀባይነት እንዳላቸው ዋናው አንዱ ማሳያ አሜሪካና 
አውሮፓ መሆኑ  ነው። 

በዚህ ኢንዱስትሪ ላይ ዋና ተብለው ለብዙ ዓመታት 
የሚቆጠሩት  ጀርመኖች ናቸው። ዛሬም በዓለም ላይ 
የጀርመን የከበሩ ማዕድናት ቀራጺዎች ዋና ተብለው 
የሚታሰቡ ናቸው። ለጀርመን ገበያም ምርታችንን 
እናቀርባለን። ጀርመን ገበያ አገኘን ማለት  ደግሞ የምርቱ  
ጥራት ማሳያ ሆኖ ሊቀርብ ይችላል። ይህም  የመጀመሪያ 
ኢትዮጵያ ኦፓል በብዛት የምታመርት መሆኑ ተወዳዳሪነቱን 
ቀላል ያደርገዋል። ሌላው  ደግሞ እስካሁን ባልተደራጀና 
ባልታገዘ ሁኔታ ውስጥ ሆኖ እንኳን ተወዳዳሪ ሆኖ መሸጥ 
መቻሉ ነው፡፡

በአሁኑ ወቅት በአሜሪካ፣ አውሮፓ፣ ፈረንሳይ፣ 
ጀርመን እና ጣሊያን፣ ስፔንና በመሳሳሉት ሀገሮች  
ምርቶቻችን  ተደራሽ ሆነዋል ያሉት አቶ ቴዎድሮስ፤ ለሀገር  
ውስጥ ገበያ ደግሞ ብዙ ወርቅና ብር የማይጠቀሙ ቀለል 
ያሉ የፋሽን ጌጣጌጦችን /የፋሽን ጆለሪ/ ለቱሪስት በሚሆኑ 
በተለያየ መልኩ ወደ ጌጣጌጥነት በመቀየር ለመሸጫ ሱቆች 
እያቀረቡ መሆናቸውን አስታውቀዋል፡፡

ከቅርብ ዓመታት ወዲህ በከበሩት ማዕድናት ዙሪያ 
ያለው  የኢትዮጵያውያን ግንዛቤም እየጨመረ መምጣቱን  
አቶ ቴዎድሮስ ጠቅሰዋል። ሌሎች ሰዎችም በዘርፉ ገብተው 
እየሠሩ ሲሆን፤ አበረታች ለውጥ እየታየ ነው ይላሉ። 
በሌላ መልኩም በዲጂታል ፕላትፎርሙ ላይ በተወሰነ 
መልኩ እንቅስቃሴዎች መጀመራቸውን ገልጸው፤ ነገሮች 
ሲስተካከሉ ደግሞ ዲጂታል ፕላትፎርሙን ለመጠቀም 
ዝግጅት መሆናቸውን አመላክተዋል፡፡

ዘርፉ ካለበት የደረሰኝ ችግር በተጨማሪ ብዙ ካፒታል 
የሚፈልግ እንደመሆኑ የብድርና የድጋፍ አገልግሎት 
የለውም ሲሉም አቶ ቴዎድሮስ አመልክተዋል፤ በሚገባ 
ስለማይታወቅም የፋይናንስ ተቋማት በቀላሉ የሚደገፉት 
እንዳልሆነም ተናግረዋል።  ድርጅቱ 30 ለሚደርሱ ዜጎች  
የሥራ እድል  መፍጠር የቻለ ሲሆን ፤ በቀጣይም በዘር 
የሚስተዋሉ ችግሮች ሲቀረፉ ለብዙዎች የሥራ እድል 
መፍጠር እንደሚቻል ገልጸዋል፡፡

በከበሩት ማዕድናት ዘርፍ በርካታ  እውቀትና 
ዝግጁነት እንዳለው ጠቅሰው፣ ልማቱን በስፋት ለማካሄድ 
ግን ችግሮች እስኪቀረፉ በትዕግስት እየጠበቀ ነው 
ብለዋል።  ብዙ ሰዎች ማሰልጠን የሚችል አቅምና በዚያው 
ልክ ገበያ እንዳለውም ይገልጻሉ። ‹‹ማዕድኑ ከሚወጣበት 
አንስቶ እስከ ገበያ ያለውን የእሴት ሰንሰለት በሙሉ 
በደንብ አድርገን እናውቃለን የሚሉት አቶ ቴዎድሮስ፣ 
እሴት ከመጨመር ባሻገር በብርና በወርቅ የተሠራ ጌጣጌጥ 
ለውጭ ሀገር ገበያና ለሀገር ውስጥ ገበያ ለማቅረብ ዝግጅት 
እያደረጉ ነው፡፡

አቶ ቴዎድሮስ እንዳብራሩት፤   እነዚህ ችግሮች 
ከተፈቱ አንደኛው የማዕድናት መቅረጽና ፕሮስስ ማድረጉን 
ድርጅቱ ብዙ የሰው ኃይል በመቅጠር  ባለው አቅም ልክ 
እየሠራ ትልቅ በሆነ የምርት ሂደት ሥራውን  ይሠራል። 
ማዕድኑን በጥሬ ከመሸጥ  ይልቅ እሴት ጨምሮ በጌጣጌጥ 
መልኩ ሠርቶ መሸጥ የበለጠ ውጤታማ ያደርጋል፤ እነዚህን 
ሥራዎች ለመሥራት ዝግጅቱን አጠናቀዋል። በቀጣይም 
በርካቶችን በማሠልጠንና ትላልቅ ሥራዎችን በመስራት 
ከድርጅቱ ባለፈ ለሀገሪቷ የውጭ ምንዛሪ ግኝት ተጨማሪ 
አቅም መሆን እንደሚቻል አስታውቀዋል፡፡



አዲስ ዘመን  ዓርብ ሐምሌ 12 ቀን 2016 ዓ.ም ገጽ 9

ዓለም አቀፍ 

መዝናኛ

የብዕር ጠብታ  

በትረ ሙሴ (መልከ ኢትዮጵ) 

ክረምት ይወዳል..ክረምት የነፍሱ ደስታ ነው:: ሰማይ 
ሲደማምን ጉም ሲውጠው የቀዬው ትዝታ ይወስደዋል:: 
አብዛኞቹ የልጅነት ትዝታዎቹ በክረምት የተፈጠሩ ናቸው:: 
አድጎ እንኳን የክረምት ፀጋ አልሸሸውም:: ትላንትም ዛሬም 
በክረምት ፀጋ ውስጥ ነው….

እየዘነበ ነው..:: እጆቹን ደረቱ ላይ አጣምሮ እትት 
ይላል:: በዝናብ ውስጥ ሆኖ እንደ እማማ ተዋበች አረቄ 
የሚናፍቀው የለም:: ከአንድ ሕንጻ በር ላይ እንደቆመ ከፊት 
ለፊቱ ጥላ የያዘች አንድ ሴት ተመለከተ:: ሳቀ..ብዙ አይነት 
ሳቅ:: ምስጋናን..አሜንታን የሚናገር ሳቅ:: ክረምት ሁሌም 
ለእሱ ፀጋው ነው..በዘነበ ቁጥር ፈጣሪ አብሮ ከዝናቡ ጋር 
መና የሚጥልለት ይመስለዋል:: የዛሬው የክረምት ፀጋው 
ከፊት ለፊቱ የምትመጣው ሴት መሰለችው:: ከዝናቡ 
ለመሸሽ..በጊዜ ወደ ቤቱ ለመድረስ ያለው አማራጭ ሮጦ 
ወደ እሷ መሄድ ነው::

እሺ ትለኝ ይሆን? በግድም ቢሆን አብሬያት 
እሄዳለሁ እንጂ ፀጋዬን የትም አልጥልም..እያለ ከራሱ ጋር 
እያወጋ ተጠጋት:: አለባበሷ በዝናቡ ውስጥ ወንድነቱን 
ተፈታተነው:: ከዝናቡ ሽሽት ቦርቃቃ ሸሚዙን ወደ አናቱ 
ስቦ ‹እናት! እባክሽን አስጠልይኝ…› አላት አይኗን በአይኑ 
እየተማፀነ::

ወደ ጎን አየት አድርጋው በአይኗ ወደ ጃንጥላው 
እንዲገባ ጋበዘችው::

እትት እያለ አጠገቧ ቆመ..ጃንጥላው ስር:: አጠገቧ 
ሲቆም መጀመሪያ ያገኘው ሽቶዋን ነበር፡ ከዛ አለባበሷን..
ከዛ ቀይ ፍም መሳይ ሰውነቷን:: እንደዛ ቀን በሴት ልጅ 
ጠረን ተማርኮ አያውቅም:: ጥሩ ይቀባሉ የሚላቸው ኤደንና 
ሜሪ እንኳን የእሷን ያክል አልጠረኑበትም:: በአለባበሷ 
የምታስቀናው ቤቲ እንደ እሷ ለብሳ አይቷት አያውቅም:: 
ዝናብ ብሎ በገባበት ሌላ እንግዳ ስሜት ተጠናወተው:: 

    የክረምት ፀጋ
በሽቶዋ እየታጠነ መሄድ ብቻ አልፈለገም ወሬ መጀመር 
አለበት:: ይሄን መልካም ዕድል ዝም ብሎ ማሳለፍ 
አልፈለገም:: የክረምት ፀጋ በሕይወቱ ሁሉም ቦታ መና ሆኖ 
ይከተለዋል የዛሬው ግን ከሆነው ሁሉ ሌላ ሆነበት::

ማውራት አለበት…ተዋውቆ..ስልኳን ተቀብሎ፣ የሆነ 
ያልሆነውን ቀባጥሮ የሆነ ነገር መፍጠር አለበት:: 

‹በጣም ነው የማመሰግነው….:: አላት
‹ምንም አይደል:: ከቬቶቨን ዜማ የላቀ ድምፅ ከአንደበቷ 

ተሰማ:: እየቆየ የሚሰማ..እየቆየ የሚሞዝቅ ድምፅ::
እዚህ ጋ መዋሸት አለበት..ያገኛትን ሴት ሳይዋሽ ቤቱ 

ገብቶ አያውቅም:: ለኃጢዓት የሚሆን ብዙ አቅም፣ ብዙ 
ጉልበት አለው:: ‹መኪናዬ ጋራጅ ገብታ ሰሞኑን ተቸገርኩ:: 
እንዲህ አላት::

‹አንዳንዴ ያጋጥማል..ሕይወት ሁሌም እንዳሰብናት 
አትሆንም:: መለሰችለት በቅድሙ ሙዚቃዊ ድምፅ::

ብዙ ሴቶችን የመኪና ስም ጠርቶ አደናብሮ ያውቃል:: 
ይቺኛዋ ግን ሌላ ሆነችበት:: እስካሁን ፊቷን አላየውም..
በአለባበሷና በድምፅዋ እንደተዋጠ ነው:: 

‹የት ሰፈር ነሽ? አላት ወደ ሚሄድበት መሄዷ 
እያስገረመው::

‹እዚሁ አካባቢ ነኝ…
‹እዚህ አካባቢ ማለት? አንድ ሰፈር እንዳይሆኑ እየሰጋ::
‹ለጊዜው እዚህ ነኝ.. ሰሞኑን ነው ከለንደን የመጣሁት::
‹ኦ በጣም ደስ ይላል:: እንደዛ ከሆነማ በደንብ 

መተዋወቅ አለብን:: ለንደን ሁለተኛ ሀገሬ ናት..ብዙ ጊዜ 
እመላለሳለሁ:: እያወራ አየት አደረጋት:: ከዝናቡ መብረቅ 
ጋር ተመሳሰለችበት:: ቀይ እንደ ምድጃ እሳት የሚንበለበል 
ፊት ታየው:: በላቀ ሰማይ ስር የቆመ ይመስለዋል..በማያባራ 
ሐሴት ውስጥም::

‹ለሥራ ጉዳይ ነው የምትመላለሰው? ጠየቀችው::
‹አዎ! አስመጪ ነኝ..ከሥራ ባለፈ አንዳንድ የቢዝነስ 

ሚቲንጎችን እዛ ነው የምናደርገው:: የሕይወቱን ትልቁን 

ውሸት ዋሸ::
‹በጣም ደስ ይላል::
በወሬ መሐል ጎኗን ታከከው..እንደ ረመጥ የሚፋጅ ገላ 

ወደ ነፍሱ ሰረገ::
‹አንተ እዚህ ሰፈር ነህ?
‹እዚህ የምረዳቸው ድሆች አሉ..እነሱን ጠይቄ ልመለስ 

እየሄድኩ ነው::
‹ኦ! በጣም ደስ ይላል:: መልካም ሰው ይገዛኛል::
‹ጥሩነት ለራስ ነው:: ደሞ ሁሉም ሰው ሌላው 

እንዲያገለግል የተፈጠረ ነው:: ይሄን አባባል የት ነበር 
ያነበበው? ትዝ አለው ታክሲ ውስጥ ነው:: በየንግግሮቹ 
መሐል የታክሲ ላይ ጽሑፍ ሳይጠቀም አልፎ አያውቅም:: 
የታክሲ ላይ ጥቅሶች ሴት በማደናገር ላይ ትልቁን አስተዋፅዖ 
አድርገውለታል:: ሙቀት ፍለጋ ወደ ዳሌዋ ተሳበ..ነካት:: 
ነዘረው..ዘላለማዊ ንዝረት:: ገፋው ዝንታለማዊ ግፊት::

እስካሁን አብረው ናቸው…በአንድ መንገድ ወደ 
አንድ ሰፈር መሄዳቸው እያስገረመው ነው:: ቤቱ ደርሷል..
ቤት ከመግባቱ በፊት ስልኳን ተቀብሎ ሊለያት ፈልጓል:: 
እንዳሰበውም ስልኳን ተቀብሎ ነገ እንደሚገናኙ ነግሯት 
ተለያዩ:: ዝናቡ አባርቶ ስለነበር ራሱን ችሎ ለመሄድ 
አልቸገረውም:: በመንገዱ ሁሉ ቀይዋ ሴት ነበረች:: ነገ 
ደርሶ ዳግም እስኪያገኛት ድረስ ተናወጠ:: የክረምት በረከት 
ሁሌም እንዳረሰረሰው ነው:: በልጅነቱ ውስጥ የተጻፉ 
በርካታ ክረምት ወለድ ትዝታዎች አሉ:: ከሁሉም ዛሬ 
ይበልጣል..:: በባለ ጃንጥላዋ ሴት ድምፅና ውበት እየተገፋ 
ከሚያውቀው አንድ ጠጅ ቤት ደረሰ:: ከእማማ ተዋቡ ጠጅ 
ቤት:: ማታ ሲሆን እዚች ቤት ጠፍቶ አያውቅም:: ጀምበር 
ወደ ምዕራብ ስታገድም መገኛው ይሄ ቤት ነው::

ከምሽቱ ሁለት ሰዓት ሲል የአከራዩ የጋሽ ፍስሐ 
ማስጠንቀቂያ ትዝ ስላለው ወደ ቤቱ አመራ:: ጋሽ ፍስሐ 
ሁሉንም ተከራይ ጠርተው ከሁለት ሰዓት በላይ ማምሸት 
እንደማይቻል ከመናገራቸው በፊት ከዛ ጠጅ ቤት ታዝሎ 

ነበር የሚወጣው:: እኩለ ሌሊት ሳይሆን ቤቱ ገብቶ 
አያውቅም ነበር::

የተከራየበት ግቢ ሲደርስ ከአከራዩ ከጋሽ ፍስሐ 
ቤት ሞቅ ያለ የሳቅና ጨዋታ ድምፅ ተሰማው:: ወደ ቤቱ 
ሊገባ ሁለት ርምጃ ሲቀረው የጋሽ ፍስሐን ድምፅ ከኋላው 
ሰማው::

‹ምን ሆነህ ነው የጠፋህው..ቤትህ ስንት ጊዜ 
ተመላለስኩ መሰለህ? ጋቢያቸውን ወደ ትከሻቸው 
እያጣፉ::

‹ያው ሥራ አይደል…እዛው አምሽቼ ገና እየገባሁ ነው:: 
አላቸው:: በለመደው ውሸት::

‹ና በዚሁ ቤት ግባ..ሁሉም ተከራይ አሉ:: አንተ ብቻ 
ነው የጠፋህው:: አሉ ቆመው እየጠበኩት::

‹ዛሬ ቀኑ ምንድነው? ወሩን..ዓመቱን አሰበው 
ፕሮግራም ሊዘጋጅበት የሚችል ምንም የለም:: በቃ 
እንደለመዱት ወይ ቤት ኪራይ ሊጨምሩብን ነው አሊያም 
ደግሞ ሁለት ሰዓቱን ወደ አንድ ሰዓት ዝቅ ሊያደርጉት ነው 
እያለ በማሰብ ወደ ቤቱ ሊገባ ያለውን ትቶ ተከተላቸው::

እሳቸው ከፊት እሱ ከኋላ እየተከተለ ወደ ቤት ገቡ:: 
ቤት ሲደርስ በድንጋጤ ክው ነበር ያለው:: መንቀሳቀስ 
አቅቶት ውሀ ሆነ..:: ቀይዋን ባለጃንጥላዋን ሴት አያት::

‹ይቺ ልጄ ናት..ሰርካለም ትባላለች:: ትላንት ነው 
ከለንደን የመጣችው:: ተዋወቃት አሉ ወደ ልጃቸው 
እየጠቆሙ::

በቆመበት ደርቆ ቀረ..
‹ምን ይገትርሃል ና እንጂ:: ጋሽ ፍስሐ ቆጣ አሉ::
ፊቷን ለማየት አቅም አጥቶ ሄዶ በሁለት ጣቱ ሠላም 

አላት::
‹ትንሳኤ ይባላል:: እንዴት ያለ..ድንቅ አናጢ መሰለሽ:: 

አረቄ ይወዳል እንጂ ማለፊያ ልጅ ነው:: እዛች ትንሿ ክፍል 
ነው የሚኖረው..:: አሉ ለልጃቸው እያስተዋወቁት::

ትንሳኤ በተቀመጠበት ላብ አሰመጠው::

ደቡብ ኮሪያ ለቀድሞው የሰሜን 
ኮሪያ ዲፕሎማት ሹመት ሰጠች

ባለቤቱን በድሮን ታግዞ 
የተከታተለው ባል

በጋዜጣው ሪፖርተር

የደቡብ ኮሪያው ፕሬዚዳንት ለቀድሞው የሰሜን 
ኮሪያ ዲፕሎማት ሹመት ሰጡ።

በፕሬዚዳንት ዮን ሱክ የል የምክትል ሚኒስትርነት 
ሹመት የተሰጣቸው ታይ ዮንግሆ ናቸው። ዮንግሆ 
እ.አ.አ. በ2016 ነበር ወደ ደቡብ ኮሪያ ከድተው የገቡት።

በለንደን በሚገኘው የሰሜን ኮሪያ ኤምባሲ ይሠሩ 
የነበሩት ዲፕሎማቱ ልጆቼ በሰሜን ኮሪያ “አስከፊ” 
ሕይወት መኖር የለባቸውም፤ የሰሜን ኮሪያው 
መሪ ኢም ጆንግ ኡን በከፍተኛ ባለሥልጣናት ላይ 
የሚፈጽሙት ግድያም አሳስቦኛል በሚል ነበር ከድተው 
ሴዑል የገቡት።

እ.አ.አ. በ2020 በደቡብ ኮሪያ ፓርላማ ውስጥ 
ተመርጠው የገቡት ዮንግሆ፥ በዛሬው እለት 
በደቡብ ኮሪያው ፕሬዚዳንት ዮን ሱክ የል ሹመት 
ተሰጥቷቸዋል። ፕሬዚዳንቱ የቀድሞውን የሰሜን ኮሪያ 
ዲፕሎማት የሰላም ውሕደት አማካሪ ምክር ቤት ዋና 
ጸሐፊ አድርገው ነው የሾሟቸው።

ተሿሚው የኮሪያን ውሕደት እውን ለማድረግ 
ለፕሬዚዳንት ዮን ሱክ የል የፖሊሲ ምክሮችን ይለግሳሉ 
ተብሏል።

ዮንግሆ በሰሜን ኮሪያ በዲፕሎማትነት፤ በደቡብ 
ኮሪያ ፓርላማ ደግሞ የውጭ ጉዳይና የውሕደት ጉዳዮች 
ኮሚቴ ውስጥ መሥራታቸው ለተሾሙበት ኃላፊነት 
ትክክለኛው ሰው ያደርጋቸዋል ብሏል የፕሬዚዳንት ዮን 
ሱክ የል ጽሕፈት ቤት ባወጣው መግለጫ።

ከሰሜን ኮሪያ ከድተው ደቡብ ኮሪያ በመግባት 
ከፍተኛውን የመንግስት ሥልጣን በማግኘት ዮንግሆ 
ቀዳሚው ናቸው ተብሏል።

በጋዜጣው ሪፖርተር

ጂንግ በመባል የሚጠራው ቻይናዊ ሰው ስሟ 
ካልተጠቀሰችው ባለቤቱ ጋር በትዳር ተሳስረው እየኖሩ 
ነበር፡፡

በአንድ ሕንጻ ላይ ነገር ግን በተለያዩ ተቋማት 
ተቀጥረው ሲሠሩ የተዋወቁት እነዚህ ጥንዶች ከቅርብ ጊዜ 
ወዲህ ግን ፍቅራቸው ንፋስ ገብቶበታል፡፡

ባልተለመደ መልኩ ቤተሰቦቼን ልጠይቅ እየሄድኩ 
ነው በሚል ተደጋጋሚ ጥያቄ ለባሏ የምታቀርበው ይህች 
ሚስት ለመዝናት በባሏ ስትጠየቅም ይቅርታ እየጠየቀች 
እንደማይመቻት ስትናገር ነበርም ተብሏል፡፡

የሚስቱን ባሕሪ መቀያየር ያስተዋለው ባልም በተለያዩ 
መንገዶች መከታተል ይጀምራል፡፡ ለዚህ ውጥኑም 
በድብቅ በድሮን የታገዘ ክትትል ሲያደርግ የቆየው ባል 

በሺዎች የሚቆጠሩ ሰሜን ኮሪያውያን በተለይ 
በ1990ዎቹ ከተከሰተው አስከፊ ረሃብ በኋላ ወደ 
ደቡብ ኮሪያ መግባታቸው ይነገራል።

ሴዑል ከሰሜን ኮሪያ ከድተው ለሚገቡ ሰዎች 
ቤት፣ የመቋቋሚያ ገንዘብና ሌሎች ድጋፎችን 
ስታደርግ መቆየቷንም አሶሼትድ ፕሬስ ጠቁሟል። 

ባለፈው እሁድ ከሰሜን ኮሪያ ከድተው ወደ 
ጎረቤት ደቡብ ኮሪያ የዘለቁ ሰዎች ዓመታዊ ክብረበዓል 
ሲካሄድም ፕሬዚዳንት ዮን ሱል የል የሰሜን 
ኮሪያውያንን አኗኗር ለማሻሻል መንግሥታቸው 
ድጋፉን እንደሚያጠናክር መናገራቸው ተጠቅሷል።

በኩባ በሚገኘው የሰሜን ኮሪያ ኤምባሲ የፖለቲካ 
ጉዳዮች አማካሪ የነበሩት ሪ ኢ ኪዩ እ.አ.አ. በ2023 
ኅዳር ወር ከድተው ደቡብ ኮሪያ መግባታቸውን 
የደቡብ ኮሪያ የስለላ ድርጅት ከትናንት በስቲያ ይፋ 
ማድረጉ ይታወሳል።

በመጨረሻም ከአንድ ሰው ጋር ወደ ተሽከርካሪ ስትገባ 
ያያል፡፡

እስከ መጨረሻው ባደረገው ክትትልም ሚስቱ ከሌላ 
ሰው ጋር እየወሰለተች መሆኑን ያወቀ ሲሆን በሰውየው 
ላይ ባደረገው ክትትልም አለቃዋ መሆኑን ያውቃል፡፡

ከሚስቱ ጋር ሲወሰልት የነበረው ሰውም ባለትዳር 
መሆኑን ሚስቱም በተመሳሳይ ሕንጻ ላይ የምትሠራ 
እንደሆነች ተገልጿል፡፡

በቅርቡ የደመወዝ እና የሥራ እድገት ከሰጣት ሰው 
ጋር እየወሰለተች መሆኑን ያወቀው ባልም ማስረጃውን 
በመያዝ ፍቺ ለመጠየቅ እየተሰናዳ መሆኑን ተናግሯል፡፡

ሚስትየው ከአለቃዋ ጋር ሆና ወደ ተለያዩ መዝናኛ 
ቦታዎች ሲገቡ እና ሲወጡ የሚያሳዩ ተንቀሳቃሽ ምስሎች 
በማኅበራዊ ትስስር ገጾች ላይ መለቀቃቸውን ተከትሎ 
የብዙዎችን ትኩረት ስቧል ሲል ኦዲቲ ሴንትራል ዘግቧል፡፡



ወርቅነሽ ደምሰው

የኢትዮጵያውያን የመደጋገፍና የመረዳዳት እሴት 
ከጥንት ጀምሮ  ሲከውን የኖረ የአብሮነታቸው መገለጫ 
ነው። ለኢትዮጵያውያን አንዱ ሲጎድልበት፤ አንዱ እየሞላ፤ 
በመተሳሰብና በአብሮነት እየተደጋገፉና  እየተረዳዱ 
መኖር  የዕለት ተዕለት ሕይወታቸው ነው።  ይህ በጎ 
ተግባር ከትውልድ ወደ ትውልድ እየተላለፈ መጥቶ ጊዜና 
ቦታ ሳይገድበው ሰው ሰው በመሆኑ ብቻ  እየፈጸመው፣ 
ለተቸገሩ  ሰዎች  በፍጥነት  በመድረስ የሚያደርገው 
የእርስበርስ  መደጋገፍና መተሳሰብ ባህል እየዳበረ ይገኛል። 

ሀገሪቱ ከችግሩ ስፋት አኳያ አያሌ ድጋፍ 
የሚያስፈልጋቸው ዜጎች ያሉባት ብትሆንም፣ ሰውን 
ለመርዳት እጃቸውን ከመዘርጋት፣ ልባቸው በጎ ተግባርን 
ከመፈጸም ወደኋላ የማይል ልበ ቀና ሰዎች ይነሱ እንጂ 
አላጣችም። የእነዚህ አልባሽና አጉራሽ ኢትዮጵያውያን 
የማይነጥፉ እጆች  ዘወትር  ለወገኖቻቸው ፈጥነው 
ይደርሳሉ፤ በሃሳብም ከወገኖቻቸው ጎን የሚቆሙ 
አብረው ውለው አብረው የሚያድሩ ናቸው። እነዚህ በጎ 
አድራጊዎች በየአካባቢያቸውና በየሠፈራቸው ያሉ አቅም 
ለሌላቸው፣ ደጋፊ ላጡ  ሰዎች  ጊዜያቸውንና ገንዘባቸውን 
በመሰዋት ባላቸው ሁሉ ይደግፋሉ። 

የተቸገሩን ለመደገፍ የኢትዮጵያውያን እጆች 
ከመዘርጋት ባይቆጠቡም፣ ችግሩ ሰፊ እንደመሆኑ በተደራጀ 
አግባብ መፍታት የግድ እንደሚል ተረድተው የሚሠሩ የበጎ 
አድራጎት ድርጅቶችን የሚመሠርቱትም ጥቂት አይደሉም። 
በሀገሪቱ የተከሰቱ እንደ ድርቅ፣ ግጭት፣ ወረርሽኝ ያሉት 
አጋጣሚዎች ደግሞ ለብዙዎች በጎ አድራጊዎች መወለድ 
ምክንያት ሲሆኑ ይታያል።  ለእዚህም የኮቪድ ወረርሽኝ 
በተከሰተበት ወቅት ብዙዎች አሰበውትም ይሁን ሳያስቡት 
በበጎነት ጎዳና  ርዳታና ድጋፍ ከሚያስፈልጋቸው ጋር 
አብረው የተጓዙበት ሁኔታ ይጠቀሳል። 

የኮቪድ ወረርሽኝ በተከሰተበት ወቅት በሀገሪቱ ዜጎች 
ላይ የተደቀነውን ስጋት በመገንዘብ ዜጎችን ለመርዳት 
ርብርብ ውስጥ የገቡት በሀገር ውስጥ ያሉ ዜጎች ብቻ 
አልነበሩም። በውጭ ሀገሮች የሚገኙ ኢትዮጵያውያን 
በሀገር ውስጥ ከሚገኙት ጋር በመሆን ለወገን 
ደራሽነታቸውን በተግባር አሳይተዋል።  ይህ መነሻቸው 
ሆኖም በትንሽ ተነስተው ዛሬ ላይ ለብዙዎች መድረስ 
የቻሉ፤ በበጎ ተግባራቸው የሚጠቀሱ የበጎ አድራጎት 
ድርጅቶች ተፈጥረዋል። 

ከእነዚህ ድርጅቶች መካከል የየካ ልጆች የበጎ 
አድራጎት ድርጅት  አንዱ  ነው። ድርጅቱ በሀገር ውስጥም 
ሆነ በውጭ የሚኖሩ የየካ አካባቢ ልጆች /አብሮ አደጎች/ 
በጋራ  የመሠረቱት  ነው።   

የድርጅቱ ሊቀመንበር አቶ ቴዎድሮስ ውቤ  
እንደሚለው፤ ድርጅቱ የኮቪድ ወረርሽን መከሰቱን 
ተከትሎ በሀገር ውስጥና በውጭ  ሀገራት በሚኖሩ 
ኢትዮጵያውያን አብሮ አደጎች ትብብር የተመሠረተ ነው። 
ድርጅቱን  የመመሥረት ሃሳብ የመነጨው በውጭ  ሀገር 
በሚኖሩት የየካ ልጆች አማካኝነት ነው። 

በተለያዩ የውጭ ሀገሮች የሚኖሩት  የየካ አካባቢ 
ልጆች ባነሱት የበጎ አድራጎት ሃሳብ ላይ  በሀገር ውስጥ 
ከሚገኙ ዘጎች ጋር  ውይይት ከተደረገ በኋላ ፤ ሰውን 
መርዳት ከሚለው  በጎ ዓላማ ጎን በመሰለፍ ፈጣን 
ምላሽ ለመስጠት በቁርጠኝነት በመነሳት ነው ድርጅቱ 
የተመሠረተው። የድርጅቱ ዓላማ በአካባቢያችን  ያሉትን 
እጅ ያጠራቸውን አቅመ ደካሞች ለማገዝና መርዳት ነው።  

አቶ ቴዎድሮስ እንደገለጸው፤ በ125 በጎ ፈቃደኛ  
በሀገር ውስጥና በውጭ በሚኖሩ የአካባቢው ልጆች 
በ2014 ዓ.ም የተጀመረው ይህ ድርጅት  በየጊዜው የአባላቱ 
ቁጥር እየጨመረ መጥቶ አሁን ላይ 185  አባላት አሉት። 

የበጎ አድራጎት ድርጅቱ በማህበራት ማደራጃ ኤጀንሲ 
ጥር 4 ቀን 2014 ሕጋዊነት አግኝቷል። ድርጅቱ በቦርድ 
የሚተዳደር ሲሆን ሁለት ውጭ የሚኖሩና ሦስት ሀገር 
ውስጥ በአጠቃላይ አምስት የቦርድ አባላት አሉት። የራሱ 
መተዳደሪያ ደንብ ስላለው ቦርዱ በሚያጸድቀው በጀት 
ይተዳደራል። ገቢ የሚሰበሰበው ከአባላቱ ሲሆን ድርጅቱን 
መርዳትና ገንዘብ መስጠት የሚፈልጉ አካላት ካሉ  ግን 
ገንዘቡን በድርጅቱ ባንክ አካውንት እንዲያስገቡ ይደረጋል፡
፡

ድርጅቱ ሥራውን ሲጀምር በአንድ ጊዜ ሁሉንም 
አካባቢ ማዳረስ ስለማይቻል አካባቢውን በመወሰን የዳሰሳ 
ጥናት ማድረጋቸውን አቶ ቴዎድሮስ ይናገራል። አንድ ሺህ 
430 መኖሪያ ቤቶችን ላይ በተደረገ የዳሰሳ ጥናት የሰው 

ሀገርኛ
ማህበራዊ

ከራስ  ለራስ የተዘረጉ የበጎነት እጆች

ድጋፍ እና ርዳታ የሚፈልጉ በርካታ ወገኖች መኖራቸውን 
ማወቅ ተችሏል። ይሁንና ድርጅቱ ሁሉንም መደገፍና 
መርዳት የሚያስችል አቅም ስለሌለው ከእነዚህ ውስጥ 
ደጋፊ የሌላቸውን፣ የታመሙትን እና እድሜያቸው ለገፋ 
450  ሰዎች ለመጀመሪያ ጊዜ በመመረጥ የቁሳቁስ ድጋፍ 
አድርጓል። 

የቡድኑ አባላት የበጎ አድራጎት የሚያደርጉላቸውን 
ወገኖች በብዙ ማጣራት ከመረጡ በኋላ ድጋፍ 
የሚያስፈልጋቸውን አካላት እየደገፉ  ይገኛሉ። ይህን  
ድጋፍ የመስጠት አገልግሎት ሳይቋረጥ እንዲሰጥ 
የሚያደርጉ ሥራዎችን በመሥራት  እስካሁን ባለመቋረጥ 
ለአራት ተከታታይ ዓመታት  ለችግረኛ ወገኖቻቸው 
እጆቻቸው በፍቅር እየተዘረጉ  መሆናቸውን አቶ ቴዎድሮስ 
ጠቅሷል።  

አቶ ቴዎድሮስ እንደሚለው፤ የድርጅቱ የመጀመሪያ 
ዓላማ የምግብ ዓብዓቶችን ተደራሽ  ማድረግ ነው። 
ድርጅቱ የበጎ አድራጎት ሥራውን ሲጀምር በየወሩ 50 
ድጋፍ ለሚሹ አካላት የምግብ ግብዓቶች በመስጠት 
ነበር። ነገር ግን  በርከታ ሰዎች የድርጅቱን ርዳታ በመሻት 
ጥያቄ ማቅረባቸውን ተከትሎ በውጭ ሀገራት የሚኖሩት 
ኢትዮጵያውያን  እንቅስቃሴውን በማየት የአባላትን ቁጥር 
ማሳደጋቸውን አስታውቀዋል። 

ቀደም ሲል የየካ አካባቢ ልጆች ብቻ የነበሩበትን ሁኔታ 
ሰፋ በማድረግ  የበጎ ሥራ ዓላማ የገባቸውና ዓላማውን 
እየደገፉ ሌሎች በውጭ የሚገኙት ኢትዮጵያውን 
በመኖራቸው የበጎ አድራጊዎች የድጋፍ እጅ እንዲጨምር 
ምክንያት ሆኗል። ይህም  ድርጅቱ  በየወሩ አስቤዛ ድጋፍ  
የሚረዳቸው  ሰዎች ቁጥር ከ50 ወደ  100  እንዲያድግ  
አስችሎታል፡፡

በተጨማሪም ዘጠኝ ሴቶች በንግድ ዓለም ገብተው 
ራሳቸውን ችለው እንዲሠሩ ለማስቻል የኤሌክትሪክና 
ላቀች ምጣድ፣ አንድ ኩንታል ጤፍ እና የገንዘብ ድጋፍ 
ተደርጎላቸው ሥራ እንዲጀምሩ የተደረገበትን ሁኔታም 
ጠቅሰዋል። እነዚህ ወገኖች ወደ ሥራ እንዲሠማሩ 
የተደረገው ራሳቸውን ችለው ቤተሰባቸውን ደግፈው 
ትርፋማ እንዲሆኑ ለማድረግ ታስቦ መሆኑን አስታውቋል። 
ለእነዚህ ወገኖችም በየጊዜው ድጋፍና ክትትል  
ይደረግላቸዋል ሲል ያስረዳል። በተጨማሪ ከውጭ ሀገር 
የሚላኩት እና እዚህም የሚሰበሰቡትን አልባሳት ለእናቶች፣ 
ለአባቶች እና ለአቅመ ድካሞች ለሁሉም በሚሆን መልኩ 
እንደሚያከፋፍሉ ይናገራል። 

ድርጅቱ አሁን ላይ በቋሚነት በየወሩ ለተለያዩ ሸቀጦች 
መግዣ የሚውል /አስቤዛ/ ድጋፍ ከመስጠት ባሻገር 
የአቅመ ደካሞችን ቤት በማደስ፣ በከፍተኛ ደረጃ በህመም 
ምክንያት ተጎድቶ የነበረን ልጅ ለህክምናና ለመድሃኒት 
የሚሆን አንድ መቶ ሺህ ብር የሚገመት የገንዘብ ወጪን 
በመሸፈን እና መሰል በርከት ያሉ የበጎ አድራጎት ተግባራት 
ሥራዎችን እየሠራ መሆኑን አብራርቷል፡፡

እነዚህ መልካም እጆች በጣም  የተቸገሩ  ጠዋሪ 

ቀባሪ የሌላቸውን ወገኖች እቅፍ ድግፍ አርገው 
መያዛቸውን ጠቅሶ፣ ድጋፍ የሚፈልጉ ወገኖች እያደር 
እየበዙ ቢመጡም፣ ያለማቋረጥ ለአራት ዓመታት  በየወሩ 
ለእኒህ ችግረኛ ወገኖቻችን እጆች በፍቅር እንደተዘረጉ 
ናቸው ብሏል። ማህበሩ በቋሚነት ከሚያደርገው ድጋፍ 
በተጨማሪ በዘመን መለወጫ፣ በገና፣ በትንሳኤ እና በአረፋ 
በዓላት ለተወሰኑ ሰዎች የሠብዓዊ ድጋፍ እንደሚያደርግም 
ገልጿል። 

አቶ ሆርዶፋ  ፍሰሃ አንዱ የበጎ አድራጎቱ ድርጅቱ 
ተጠቃሚ ናቸው። አቶ ሆርዶፋ ምንም ሥራ የሌላቸውና 
ጡረተኛ እንደሆኑ ይናገራሉ። የሚላስ የሚቀመስ 
አጥተው የሚገቡበት ባጡ ሰዓት ድርጅቱ በነፍሳቸው 
እንደደረሰላቸው አስታውሰው፣ ጤፍ፣ ቡና፣ ሽሮ፣ 
ዘይት እና መሰል ድጋፎች  በየወሩ እንደሚደረግላቸው 

ይናገራሉ። ሌላ የሚደርስላቸው ሰው ስለሌላቸው 
ያገኙትን ቆጥበው እንደሚጠቀም የሚናገሩት አቶ ሆርዶፋ  
፤ የማህበሩ አባላት  ከልባቸው  አመስግነው አይጠግቡም። 

ሌላኛዋ የበጎ አድራጎት ተጠቃሚ ወይዘሮ አበቡ ነዶ 
ናቸው። በልምና እንደሚተዳደሩ የሚናገሩት ወይዘሮ 
አበቡ  ‹‹ምንም ነገር አልነበረኝም ፣ ቤትም የለኝም ፤ ሰው 
ምግብ ሲያመጣልኝ  ብቻ  ነው እመገብ የነበረው›› ይላሉ። 
አሁን የበጎ አድራጎት አገልግሎቱ ተጠቃሚ  መሆናቸውን 
ጠቅሰው፣ በየወሩ ጤፍ፣ ሽሮ እና ዘይት እንደሚያገኙ  
አስታውቀዋል። እግዚአብሔር ማህበሩን  አብዝቶ 
ይባርከው ሲሉም መርቀዋል፡፡

ድርጅቱ የበጎ አድራጎት ሥራ ከተጀመረ በኋላ ይህንን 
የበጎ ተግባሩን ያዩ የአካባቢው ልጆች በአብሮነት እንዲበዙና 
እንዲሰባሰቡ እያደረገ ይገኛል የሚለው አቶ ቴዎድሮስ፤ 
‹‹በአሁኑ ወቅትም ሥራዎቻችንን እያዩ  አምነታቸው 
እየጨመረ የመጡ ብዙ ሰዎች አሉ ብሏል። የእነዚህ ዜጎች 
ቁጥር እየበዛ  በመምጣቱ ተደራሽነትንም የበለጠ እየሰፋ  
እንዲሄድ ምክንያት ሆኗል›› ይላል ፡፡

‹‹የየካ ልጆች ይህን አገልግሎት የሚፈጽሙት 
አንዳችም ክፍያ ሳይኖር በነጻ ነው። ሁላችንም የግል ሥራ 
ያለን ነን፤ አቅመ ደካሞችን የምናገለግለውም ደስ እያለን 
በደስታ ስሜት ነው። ይህ ሥራ በዋናነት የምንሠራው 
የእግዚአብሔርን በረከት ለማግኘት፣ እንጂ ለትርፍ 
አይደለም ሲልም ተናግሯል። የአካባቢው ልጆች ለአንድ 
በጎ ዓላማ ተሰባሰበው ይህን የመሰለ ሥራ መሥራት 
መቻላቸው ለቀጣዩ ትውልድ እጅግ ጠቃሚ ጠቃሚ 
መሆኑንም ተናግሯል፡፡

‹‹የየካ በጎ አድራጎት ድርጅት ከዘር ፣ ከሃይማኖት 
እና ከፖለቲካ  ነጻ የሆነና ሁሉንም በእኩልነት የሚያይ 
ለተረጂዎች መድረስ በሚገባ ሁኔታ ለመድረስ ነው 
የሚሠራው››  የሚለው ቴዎድሮስ፤ በባህርማዶዎቹ የየካ 
ልጆች ተጠንስሶ እዚያ ባሉት አባላት ተደግፎ ወገኖቹን 
እየደገፈ ያለ ድርጅት መሆኑን  አጫውቶናል። ‹‹ሥራውን 
ለመጀመር ስናስብ አንድ ሺ430 ቤቶችን ጎብኘተናል፤ 
የሠራነውን የዳሰሳ በቪዲዮ በመቅረጽ ውጭ ላሉት የየካ 
አካባቢ ልጆች ላክነው፤ እነሱም ያን ተመለከቱት፤ ድሮ 
የሚያውቋቸው ነገር ግን የጠፉባቸው እናትና አባቶችን፣ 
በልጅነት የሚያውቋቸው ሰዎች ታመው ፣ ተርበው 
እና ታርዘው ተመልክተው  በእጅጉ አንብተዋል›› ሲል 
አስታውሷል፡፡

ይህም ደግሞ ቀድሞ የታሰበው ሃሳብ እንዲቀየር ሰፋ  
አድርገን እንድናይ አስችሎናል ሲል ይገልጻል። በትንሹ 
የተጀመረው የበጎ ፈቃድ ሥራ አሁን ላይ ተጠናክሮ 
እንዲያድግና ለብዙዎች እንዲተርፍ ምክንያት ሆኗል 
ሲልም አብራርቷል፡፡

   አቶ ቴዎድሮስ  ‹‹ድርጅቱ እንኳን ተቋቋመ፤ ምንም  
አይነት ጥሪት፣ አንድም  ደጋፊ ቤተሰብ  የሌላቸውና የዕለት 
ጉርሳቸውን ከሰው  እጅ እየጠበቁ የሚኖሩ ብዙ ሰዎች 
መኖራቸውን መገንዘብ ችለናል። ድርጅቱ በብዙ መልኩ 
ለተቸገሩ፣ የሚደርስላቸው ላጡ ሰዎች እየደረሰ ነው›› 
ይላል።  

የዳሰሳ ጥናቱን ጠቅሶ  ችግሩ በጣም ሰፊ መሆኑን 
ገልጿል፣፡ ከእለት ጉርስ በዘለለ የጤና ችግርም እንዳለ 
ያመለከተው አቶ ቴዎድሮስ፣ ችግሩ እንደሀገር ያለ 
ቢሆንም፣ በየአካባቢያችን ያለውን ችግር ዳስሰንና ደርሰን 
አልጨረስንም ብሏል። በተቻለ መጠን  እገዛና ድጋፍ 
ማድረግ እንደሚያስፈልግም አስገንዝቧል። 

አቶ ቴዎድሮስ  እንዳስታወቀው፤ በቀጣይ ድርጅቱ  
በውጭ ሀገራት ያሉትን የአባላት ቁጥር በመጨመር 
ተጨማሪ ገቢ ለማግኘት የሚያስችሉ ሥራዎች ለመሥራት 
አቅዶ እየሠራ ነው።  ድርጅቱ ባይደርስላቸው በሕይወት 
መኖራቸው የሚያጠራጥር አንዳንድ ተረጂዎች አሉ። 
እነዚህን ሰዎች ለመርዳት የድርጅቱ መኖር የግድ ይላል። 
ችግሩ ያላለቀ ስላልሆነና የሚያቆም እስካልሆነ ድረስ 
ድርጅቱ  ከሚያደርገው ድጋፍ  ወደ ኋላ አይልም። 

ወደፊትም ይህን ሰፊ ችግር ለመፍታት ውጭ ሀገር 
ያሉትን የማህበሩ የአባላትን ቁጥር ለመጨመር እየተሠራ 
መሆኑን ገልጾ፣ በሀገር ውስጥ ባሉ አባላትም እንዲሁ 
የገቢ አቅምን ለመጨመር ባለሀብቶች እና የአካባቢውን 
ኤምባሲዎች በመጠየቅ ጭምር እንቅስቃሴዎች 
እየተደረጉ መሆናቸውን አመልክቷል። ችግሩ ሰፊ መሆኑን 
በመጥቀስም፣ ከመንግሥትም ሆነ ከሌሎች አካላት 
ለድርጅቱ ድጋፍ  እንዲያደርግለትም ጠይቋል። የድርጅቱ 
ተደራሽነት የበለጠ እንዲሰፋ ሁሉም ሰው በሚችለው 
መጠን ከድርጅቱ ጎን  እንዲቆምም ጥሪ አስተላልፈዋል፡፡

በ125 በጎ ፈቃደኛ  
በሀገር ውስጥና በውጭ 
በሚኖሩ የአካባቢው 
ልጆች በ2014 ዓ.ም 
የተጀመረው ይህ 
ድርጅት  በየጊዜው 
የአባላቱ ቁጥር 
እየጨመረ መጥቶ አሁን 
ላይ 185  አባላት አሉት

ስፖርት
ደራርቱ ቱሉ  ስፖርት  ማሠልጠኛ  እና  ምርምር  ኢንስቲትዩት  ተመርቆ  ሥራ ጀመረ

ዓለማየሁ ግዛው

በኦሮሚያ ክልል መንግሥት በአትሌት ደራርቱ ቱሉ 
ተሰይሞ በሱሉልታ የተገነባው የስፖርት ማሠልጠኛ 
እና የምርምር ኢንስቲትዩት ትናንት በይፋ ተመርቆ ወደ 
ሥራ ገባ። የኦሮሚያ ክልላዊ መንግሥት ፕሬዚዳንት 
አቶ ሽመልስ አብዲሳና ረዳት ኮሚሽነር አትሌት ደራርቱ 
ቱሉ ኢንስቲትዩቱን መርቀው ሥራ አስጀምረዋል።

በጀግናዋ አትሌት ረዳት ኮሚሽነር ደራርቱ ቱሉ 
የተሰየመው  ኢንስቲትዩት የግንባታ ሥራው ሙሉ 
ለሙሉ የተጠናቀቀ ሲሆን፣  የክልሉ መንግሥት 
የስፖርት ማዘውተሪያ ሥፍራዎችን ለማስፋፋትና 
ተተኪ ስፖርተኞችን ለማፍራት እንዳስገነባው 
ተጠቁሟል።

ከፍተኛ በጀት ወጥቶበት የተገነባው ይህ የስፖርት 
ማዕከል ዘመናዊና ደረጃውን ጠብቆ መገንባቱም 
ተገልጿል። አቶ ሽመልስ በምረቃ ሥነ ሥርዓቱ ላይ 
ተገኝተው ባደረጉት ንግግር፣ ክልሉ በኢትዮጵያ 
አትሌቲክስ ውጤታማነት ትልቅ ሥፍራ እንዳለው 
በማስታወስ በጀግናዋና ፈር ቀዳጇ አትሌት ደራርቱ 
ቱሉ የተሰየመው ለእንቁዋ አትሌት እና ላለፈው ታሪክ 
ብቻ ሳይሆን ክልሉ በአትሌቲክስ ላይ ያለውን ድርሻ 
ለማሳየት እንዲሁም ምርጥ ስፖርተኞችን  ለማፍራ 
በማሰብ መሆኑን አስረድተዋል።

“የደራርቱን ስም እኛ አሁን የምናነሳው ሳይሆን 
ሁሌም የሚኖርና ለዘላለም የተጻፈ ነው። በአትሌቲክሱ 
ችግር ውስጥ ሆና  በጠንካራ ሥራና ውጤት  ታሪክ 
በመሥራት የመጀመርያ ሴት ጥቁር የኦሊምፒክ የ 
10ሺህ ሜትር ባለድል በመሆን የተጻፈ ስም” ያሉት አቶ 
ሽመልስ፣ በኢንስቲትዩቱ የሚሠለጥኑ ተተኪ አትሌቶች 
የእሷን አርአያ ተከትሎ ውጤታማና ሀገርን ማስጠራት 

እንዲችሉ በማድረግ ሚናው ከፍተኛ መሆኑን 
ገልጸዋል።

ኢንስቲትዩቱ በስሟ በመሰየሙ ትልቅ ደስታ 
እንደተሰማት የገለፀችው የቀድሞዋ ኮከብና የአሁኗ 
የኢትዮጵያ አትሌቲክስ ፌዴሬሽን ፕሬዚዳንት ደራርቱ 
ቱሉ፣ የክልሉ መንግሥት እና ሕዝብ “ለሀገር ሰርተሻል 
ይገባሻል” ብሎ በስሟ ኢንስቲትዩቱን በመሰየሙ ልባዊ 
ምስጋናዋን አቅርባለች። “ባገኘው እድልና እውቀት 
ሕዝብን ማገልገል አለብን፣ ሁሌም ዝቅ ብለን ደከመን 
ሰለቸን ሳንል ሕዝባችንን ማገልገል ይኖርብናል” 
በማለትም ተናግራለች። 

የአፍሪካ አትሌቲክስ ቻምፒዮና በኢትዮጵያ 
ከተካሄደ ረጅም ዓመት እንደሆነ የጠቆመችው 
ደራርቱ፣ ይህም የሆነው በአህጉሪቱ እንደዚህ ዓይነት 
የስፖርት ሥልጠና እና ምርምር ማእከል አለመኖር 
አንዱ ምክንያት ነው ብላለች። አሁን ግን ኢትዮጵያ 
ማንኛውንም ትልቅ ውድድር ማዘጋጀት ትችላለችና 
ይህንን ዘመናዊና ትልቅ ኢንስቲትዩት ሁሉም ሰው 
ሊጠብቀውና ሊያሳድገው እንደሚገባ ተናግራለች።

የክልሉ ወጣቶችና ስፖርት ቢሮ ኃላፊ አቶ ማትዮስ 
ሰቦቃ በበኩላቸው፣ የክሉሉ መንግሥት ለስፖርት 
ልማት ልዩ ትኩረት በመስጠት ትልቅ በጀት መድቦ 
ዘመናዊውን እንስቲትዩት ማሠራቱን ተናግረዋል። 
ተቋሙ በትልቅነቱና ባካታተቸው ፋሲሊቲዎች እንደ 
ሀገር ትልቅ በመሆኑ በሥልጠናና ምርምር ለስፖርቱ  
የሚያበረክተው አስተዋጽኦ የማይተካ መሆኑንም 
ጠቁመዋል። የሀገሪቱን ስፖርት ለማሳደግ እንዲሁም 
ስብራቱን ለመጠገን ከፍተኛ ሚና እንደሚጫወትም 
አክለዋል።

የኢንስቲትዩቱ ግንባታ ሥራ በ2008 ዓ.ም 
የተጀመረ ሲሆን፣ በ16 የስፖርት ዓይነቶች ከ800 በላይ 

ስፖርተኞችን ተቀብሎ የማሠልጠን አቅም እንዳለው 
ተጠቁማል፡፡ እንደ ሀገር የሚታየውን የሥልጠናና 
ምርምር ማዕከላት ችግር እንደሚያቃልልም 
ተጠቅሷል። ለግንባታው ከ1 ነጥብ 5 ቢሊዮን  ብር 
በላይ ወጪ መደረጉም ታውቋል። 

የኦሊምፒክና የፊፋን ደረጃ ጠብቆ የተገነባው ይህ 
ኢንስቲትዩት በውስጡ 196 የስፖርተኞች ማደሪያ 
ክፍል፣ 2 የአስተዳደር መኖሪያ ቤቶች፣ 80 የአሠልጣኞች 
መኖሪያ፣ 24 የመማሪያ ክፍሎች፣ 2 የጥናትና ምርምር 
ክፍሎች፣ ዘመናዊ ጂምናዝየም፣ 3 የእግር ኳስ ሜዳ፣ 

1 የሩጫ መም፣ 2 የእጅ ኳስ ሜዳ፣ 4 የቅርጫት ኳስ 
ሜዳ፣ 6 የመረብ ኳስ ሜዳ፣ 6 የሜዳ ቴኒስ፣ 2 የውሃ 
መዋኛ ገንዳ፣ 5200 ሰው መያዝ የሚችል አዳራሽ፣ 
250 ሰው የሚያስተናግድ ዘመናዊ አዳራሽ፣ 4 የቦክስ 
ሪንጎች፣ ክሊኒክና የመዝናኛ ክፍሎች አሉት። 

ተቋሙ ከ350 በላይ ለሚሆኑ ሰዎች ቋሚና ጊዜያዊ 
የሥራ እድል የሚፈጥር ሲሆን ስፖርቱንም በሳይንሳዊ 
መንገድ በመምራት የገቢ ማስገኛ ምንጭ ሆኖ ዘርፉ 
ከመንግሥት ድጎማ ተላቆ እራሱን እንዲችል ቅድመ 
ዝግጅት መጠናቀቁ ተነግሯል። 

የኦሊምፒክና የፊፋን ደረጃ ጠብቆ የተገነባው ኢንስቲትዩት ከ350 በላይ ለሚሆኑ ሰዎች ቋሚና ጊዜያዊ የሥራ እድል ይፈጥራል፣

ማረሚያ
ሐሙስ ሐምሌ 11 ቀን 2016 ዓ.ም በወጣው አዲስ ዘመን ጋዜጣ ገጽ 17 በአመልካች 
ወ/ሮ ሉባባ ሀሰን አሊ ስም በወጣው የፍርድ ቤት ጥሪ ማስታወቂያ ተጠሪ አደም 
አህመድ ዶሶባ የሚለው በስህተት ስለሆነ አደም አህመድ ዶቦሻ ተብሎ የተስተካከለ 
መሆኑን እናስታውቃለን፡፡

የፍ/መብት ፣ በከሳሽ አቶ አንተነህ ፈለቀ እና የፍ/ባለዕዳ በተከሳሽ/ወ/ሮ ኩሜ ፀጋዬ መካከል 
ስላለው የፍ/ብሄር ክርክር ጉዳይ 1ኛ የፍ/ባለዕዳ መከሰሰዎን በ22/11/2016 5፡00 ሰአት 
የተቀጠረ መሆኑን አውቀው  ፌ/ከ/ፍ/ቤት ልደታ ምድብ 10ኛ ልዩ ልዩ ፍ/ብሄር 6ኛ ፎቅ ቀጥታ 
ክስ ችሎት እንዲቀርቡ ፍ/ቤቱ አዟል፡፡ የማይቀርቡ ከሆነ ጉዳዩ በሌሉበት ታይቶ የሚወሰን 

መሆኑን እንገልፃለን፡፡
የፌዴራል ከፍተኛ ፍ/ቤት

በፍ/ባለመብት ወ/ሮ ምንትዋብ ከልካይ እና በፍ/ባለዕዳዎች እነ አቶ ዮሀንስ አሳምነው 
መካከል ስላለው የፍርድ አፈጻጸም ጉዳይ የፌደራል የመጀመሪያ ደረጃ ፍ/ቤት 193355 
በ27/5/2016 ዓ.ም እና በመ/ቁ 197653 በ25/7/2016 ዓ.ም በዋለው ችሎት በሰጠው 
ትዕዛዝ መሠረት በን/ስ/ላ/ክ/ከተማ ወረዳ 02 ካርታ ቁጥር 02/156/8964/00 በአዲሱ 
ዲጅታል ካርታ ቁጥር AA000080210387 የቦታው ስፋት 75 ካ/ሜ የሐራጅ ሽያጭ 
መነሻ ዋጋ ብር 2,766,710.15 (ሁለት ሚሊዬን ሰባት መቶ ስልሳ ስድስት ሺ ሰባት መቶ 
አስር ብር ከአስራ አምስት ሳንቲም ሆኖ የትራንዛክሽን ታክስ ገዥ የሚከፍል መሆኑ ታውቆ 
ነሀሴ 23 ቀን 2016 ዓ/ም በሐራጅ ይሸጣል።  የተጫራቾች ምዝገባ በ8፡30 ሰዓት ተጀምሮ 
የቀረቡ ተጫራቾች ተመዝግበው እንደተጠናቀቀ ወዲያዉኑ ጨረታው የሚካሄድ ይሆናል።  
የሐራጁ ሽያጭ የሚካሄደው በፌደራል ፍርድ ቤቶች የፍርድ አፈጻጸም ዳይሬክቶሬት የጨረታ 
አዳራሽ ውስጥ ሲሆን፣ ንብረቱን ተጫርተው ለመግዛት የሚፈልጉ ተጫራቾች ከጨረታው 
ቀደም ብሎ ባሉት አራት የሥራ ቀናቶች ውስጥ ባለመብቱ ለማስጎብኘት በሚመርጧቸው 
ሶስት የስራ ቀናት በፌ/ፍ/ቤቶች ፍርድ አፈፃፀም ዳይሬክቶሬት ሐራጅ ክፍል ድረስ ከጠዋቱ 
በ3፡30 ጀምሮ በመገኘትና ባለመብቱ በሚያቀርበው ትራንስፓርት ንብረቱን ባለበት 
ቦታ ድረስ በመውሰድ መጎብኘት የሚችሉ ሲሆን እያንዳንዱ ተጫራች በሚጫረትበት 
ወቅት የንብረቱን ግምት 1/4 ኛውን በንግድ ባንክ በተረጋገጠ C.P.O ማስያዝ ይኖርበታል።  
ከ1/4ኛ አስበልጦም ሆነ አሳንሶ C.P.O የሚመጣ ተጫራች በጨረታው አይካፈልም።  
በጨረታው አሸናፊ የሆነው ግለሰብ አሸናፊ የሆነበትን ገንዘብ በአጠቃላይ ጨረታውን 
ከአሸነፈበት ቀን ጀምሮ በፍ/አ/ዳ/ስም C.P.O አሰርተው በኢትዮጵያ ንግድ ባንክ በተከፈተ 
አሰርቶ ሙሉ ገንዘቡን በ15 ቀናት ውስጥ ገቢ ማድረግ አለበት የፍ/አ/ዳይሬክቶሬት ንብረቱን 
በህጋዊ መንገድ በሀራጅ ስለመሸጡ ለሚመለከተው አካል ማስረጃ ከመፃፍ ባለፈ ስም የማዛወር 
ግዴታ የሌለበት መሆኑን እንገልፃለን።  

 የሐራጅ ሽያጭ ማስታወቂያ

የፌዴራል ፍ/ቤቶች የፍርድ አፈፃፀም 
ዳይሬክቶሬት 

አዲስ አበባ አስተዳደር

በከሳሽ፣ ወ/ሮ አረጋሽ በለገ ፈጠነ እና  
በተከሳሽ፣ አቶ ተሾመ ደሴ ጌታሁን መካከል ስላለው የቤተሰብ ክስ ጉዳይ ከሳሽ ወ/ሮ አረጋሽ 
በለገ ፈጠነ በ25/11/2016 ዓ.ም ለሆነው ቀጠሮ ከጠዋቱ 3፡30 ሰዓት የፌ/መ/ደ/ፍ/ቤት ለሚ ኩራ 
ምድብ 1ኛ ቤተሰብ ችሎት እንዲቀርቡ ፍ/ቤቱ አዟል፡፡

የፌዴራል መጀመሪያ ደረጃ ፍርድ ቤት  

የባለንብረት ስም አማን ነስሮ ሽኩራላ  የሰሌዳ ቁጥር አአ 02-01-86726 የተሽከርካሪው 
አይነት አውቶሞቢል የሻንሲ ቁጥር JTDBW23E263115748  የሞተር ቁጥር 2NZ-
4082423  ሞዴል NZE120L-AEMDKV  የሊብሬ ቁጥር 164484 ከላይ የተጠቀሰው 
የተሽከርካሪ ባለንብረት የተሽከርካሪ ሰሌዳ ጠፋብኝ ብለው በ11/11/2016 ዓ.ም አመልክተዋል፡፡ 
ሠሌዳው ወድቆ፣ ተሠርቆ ወይም በሌላ ተሽከርካሪ ላይ ተለጥፎ ያገኘ ይህ ማስታወቂያ ከወጣበት 
ቀን ጀምሮ በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን ፣ይህ ባይሆን ግን 
ለአመልካች ተለዋጭ ሠሌዳ የምንሰጥ መሆኑን እንገልፃለን፡፡ 

በአዲስ አበባ ከተማ አስተዳደር የአሽከርካሪና ተሽከርካሪ ፈቃድና ቁጥጥር 
ባለሥልጣን የልደታ ቅ/ጽ/ቤት 

